
ᑐᓴᕋᔅᓴᖅ ᒥᓂᔅᑕᒥᑦ
ᐅᓂᒃᑳᕈᓐᓇᕋᒪ ᖁᔭᓕᕗᖓ ᐃᖏᕐᕋᓯᓕᖅᑕ ᒥᔅᓵᓄᑦ. ᓄᓇᕗᑦ ᐸᕐᓇᐅᑎᖏᑦ 
ᐃᓕᓴᖅᓯᓯᒪᒻᒪᑕ ᐃᑲᔫᑎᖃᕈᓐᓇᑐᐃᓐᓇᕆᐊᖃᕐᓂᖏᓐᓂ ᓄᓇᑦᑎᓐᓂ ᐃᒪᑦᑎᓂᓪᓗ 
ᐃᓄᖁᑎᑦᑎᓐᓄᑦ, ᐊᒻᒪᓗ ᐃᓄᓐᓄᑦ ᑲᓇᑕᒥᐅᑕᕐᓄᑦ, ᐱᕙᓪᓕᐊᑎᑦᑎᓂᒃᑯᑦ ᓴᓐᖏᔪᒃᑯᑦ, 
ᐊᖏᔪᒃᑯᑦ ᑲᑎᓐᖓᐅᖅᑐᑎᒍᓪᓗ ᐃᖏᕐᕋᔫᑎᒍᑦ.

ᓄᓇᕗᒻᒥ, ᓄᓇᓕᕋᓛᒻᒥᐅᑕᐅᓪᓗᑕ, ᐊᖓᓯᒌᑦᑐᑕ ᐊᓯᖏᓐᓂᓪᓗ ᓄᓇᓕᕐᔪᐊᕐᓂᑦ ᐅᖓᓯᔅᓴᖅᑐᑕ ᖃᓪᓗᓈᓂᒃ 
ᑲᓇᑕᒥ, ᑐᑭᓯᐅᒪᑦᑎᐊᕋᑦᑕ ᐃᖏᕐᕋᔾᔪᑎᖃᕆᐊᖃᕐᓂᑎᓐᓂ ᐃᓅᓇᓱᐊᕐᓂᐊᖅᑎᓪᓗᑕ ᐃᓅᓯᑦᑎᓄᓪᓗ 
ᐊᑐᑎᖃᕐᓂᖏᓐᓂ.

ᐊᕐᕌᒎᓚᐅᖅᑐᓂᒃ ᐊᓂᒍᖅᑐᓂᒃ, ᑕᒪᓐᓇ ᑐᑭᓯᔭᐅᕙᓪᓕᐊᓕᕐᖓᑦ ᑲᓇᑕᒥᐅᑕᓕᒫᕐᓄᑦ, ᖃᐅᔨᒪᑦᑎᐊᖅᑐᑎᓪᓗ 
ᒪᑭᒪᔾᔪᑎᖃᕈᓐᓇᓂᑦᑎᓐᓂ ᐊᒻᒪᓗ ᑲᓇᑕᒥ ᐃᓚᒋᔭᐅᓂᖏᓐᓂ ᐊᑦᑕᓇᖅᑐᒦᒋᐊᖃᕐᓂᖏᓐᓂᓪᓗ, ᒪᓕᑦᑐᑎᑦ 
ᑲᑎᓯᒪᓂᖏᓐᓂ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂ, ᐊᒻᒪᓗ ᐱᔪᓐᓇᓂᑦᑎᓐᓂ ᓄᓇᕗᒻᒥ ᓴᓐᖏᓂᖃᕆᐊᖃᕋᑦᑕ 
ᐱᕙᓪᓕᐊᑦᑎᐊᕆᐊᖃᓕᖅᑐᑕᓪᓗ ᐃᖏᕐᕋᔪᓕᕆᓂᕐᒥᑦ ᓄᓇᑦᑎᓐᓄᑦ ᑲᓱᖅᓯᒪᒋᐊᖃᓕᖅᑐᑎᒃ ᐊᒻᒪᓗ ᐊᓯᖏᓐᓄ 
ᑲᓇᑕᒥ.

ᑕᒪᓐᓇ ᐸᕐᓇᐅᑎᒃ ᑕᑯᓐᓇᓐᖑᐊᕆᐊᖃᕐᓂᐊᕋᑦᑎᒍ ᓯᕗᓂᑦᑎᓐᓂ ᓄᓇᕗᑦ, ᐊᔾᔨᐅᖏᑦᑐᒥᓪᓗ ᐱᕙᓪᓕᐊᑎᑦᑎᓗᑎᒃ 
ᓴᓐᖏᓂᖅᑖᖅᐸᓪᓕᐊᓗᑎᓪᓗ ᐃᖏᕐᕋᔪᓕᕆᓂᒃᑯᑦ. ᑕᒪᒃᑯᐊ ᐃᑲᔪᖅᑐᕆᐊᖃᕋᑦᑎᒍ ᐱᕙᓪᓕᐊᓂᐊᖅᑐᑦ ᓄᓇᕗᒻᒥ 
ᒪᑭᒪᔾᔪᑕᐅᓂᐊᖅᑐᑎᒃ ᑲᔪᓯᑦᑎᐊᖁᓪᓗᑎᒍᓪᓗ ᐊᑑᑎᖃᑦᑎᐊᖁᓪᓗᒋᑦ ᐱᐅᓂᖅᐹᖅᑎᒍᑦ ᐃᓅᓯᑦᖏᓐᓄ ᐃᓄᐃᑦ, 
ᐊᒻᒪᓗ ᐸᕐᓇᐅᑎᓕᐅᑦᑎᐊᕆᐊᖃᕐᓂᐊᕋᑦᑕ ᑲᓇᑕᒥ.

ᑭᓯᐊᓂᓕ ᑕᒪᒃᑯᐊ ᐸᕐᓇᐅᑏᑦ ᓈᒻᒪᓈᑦᑎᐊᖁᓪᓗᒋᑦ ᕿᒥᕐᕈᔭᕆᐊᖃᕐᓂᐊᕋᑦᑎᒍ ᑭᓱᖃᕐᓂᑎᓐᓂ ᐅᓪᓗᒥᐅᔪᖅ. 
ᐅᖓᓯᑦᑐᒦᓐᓂᑎᓐᓂ ᓱᓕ ᐊᒥᓱᑦ ᑲᔪᓯᑎᒐᓱᒋᐊᖃᕐᓂᐊᕋᑦᑎᒍ ᑕᒪᒃᑯᐊᓗ ᑎᒍᕙᓪᓕᐊᓗᒋᑦ ᐊᑑᑎᖃᕈᓐᓇᑦᑎᐊᖅᑐᑦ 
ᐱᕙᓪᓕᐊᑎᑦᑎᓂᑦᑎᓐᓂ ᑲᓇᑕᒥ. 

ᐅᑉᐱᕆᔭᖃᑦᑎᐊᖅᑯᖓᓕ ᑎᑭᒐᓱᐊᖅᑕᓅᕐᓂᐊᖅᑐᒍᑦ. ᐅᑉᐱᕆᔭᖃᓚᕿᕗᖓ ᑲᔪᓯᓂᐊᕐᓂᑎᓐᓂ 
ᐃᖏᕐᕋᔾᔪᑎᒋᖃᑦᑕᖅᓯᒪᔭᑦᑎᓐᓂ ᐅᐊᑦᑎᐊᕈ ᑲᔪᓯᖃᑦᑕᓚᐅᖅᓯᒪᒻᒪᑕ, ᐊᒻᒪᓗ ᓴᓇᕙᓪᓕᐊᓪᓗᑕ, 
ᐊᔅᓱᕈᓐᓇᖃᑦᑕᕋᓗᐊᖅᑎᓪᓗᒍ ᓇᒥᑐᐃᓐᓇᑦᑎᐊᖅ ᓯᓚᕐᔪᐊᓂ, ᐊᑦᑕᓇᖅᑕᐃᓕᒪᒋᐊᖃᖅᑐᑎᒃ,  
ᐃᖏᕐᕋᑦᑎᐊᕆᐊᖃᖅᑐᑎᒃ, ᓈᒻᒪᓈᕆᐊᖃᖅᑐᑎᒃ ᑐᕙᕆᔭᕆᐊᖃᖅᑐᒋᓪᓗᑕ ᒪᒃᑯᐊ ᐃᖏᕐᕋᔾᔪᑎᐅᓂᐊᓕᖅᑐᑦ 
ᐅᓪᓗᒥᐅᔪᖅ. ᒫᓐᓇᓕ ᐱᒋᐊᖅᐸᓪᓕᐊᓂᐊᓕᕋᑦᑕ ᐃᖏᕐᕋᓯᕙᓪᓕᐊᒋᐊᖃᓕᕋᑦᑕ ᓯᕗᓂᑦᑎᓐᓄᑦ.

ᐃᖏᕐᕋᓯᓕᖅᑕ (Let’s Get Moving): ᓄᓇᕗᑦ ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᕗᑦ ᖃᓄᖅ 
ᑕᒪᒃᑯᐊ ᐊᐅᓚᒍᓐᓇᕐᓂᐊᕐᒪᖔᑦᑎᒍ ᐃᑲᔫᑎᔅᓴᐃᑦ, ᐃᓪᓗᖁᑎᔅᓴᐃᑦ ᐃᖅᑲᓇᐃᔭᕐᕕᐅᒐᔭᖅᑐᓪᓗ ᑲᔪᓯᑎᓐᓂᐊᕈᑦᑎᒍ 
ᐱᓕᕆᐊᔅᓴᑎᓐᓂ. ᐅᑭᐅᖑᓚᐅᖅᑐᓂᒃ ᖁᓕᓂᒃ, ᓄᓇᕗᑦ ᒐᕙᒪᒃᑯᑦ ᑲᔪᓯᓯᑦᑎᓯᒪᒻᒪᑕ ᐊᒥᓱᓂᒃ ᐱᓕᕆᐊᔅᓴᐅᔪᓂᒃ 
ᐊᒻᒪᓗ ᓄᓇᖃᑦᑎᐊᕐᓂᖅᓴᐅᓕᑐᑎᒃ ᐃᑲᔪᖅᑐᐃᖁᓪᓗᒋᑦ ᐃᓄᒋᐊᔅᓯᕙᓪᓕᐊᓂᖏᓐᓂ. ᐃᖏᕐᕋᔪᓕᕆᓂᖅ 
ᑕᒪᒃᑯᐊ ᐱᕙᓪᓕᐊᖁᓪᓗᒋᑦ, ᐱᔭᐅᒋᐊᓖᓪᓗ ᓄᓇᕗᒻᒥᐅᑕᕐᒧᑦ ᑲᔪᓯᑎᓪᓗᒋᑦ ᑲᓇᑕᒥᐅᑕᓕᒫᕐᓄᓪᓗ, 
ᐱᕈᖅᐸᓪᓕᐊᖃᑕᐅᒋᐊᖃᕐᓂᐊᒥᒻᒪᑕ.

ᐅᐱᓐᓇᖅᑐᖅ ᐱᑕ ᑕᑉᑐᓇ
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ”

3	 ᓇᓗᓇᐃᔭᐃᓂᖅ

4	 ᓂᕆᐅᒋᔭᐅᔪᖅ ᐊᒻᒪ ᐱᓕᕆᐊᑦᓴᖅ

5	 ᐱᖃᖅᑐᔅᓴᐅᒐᓗᐊᖅᐳᒍᑦ ᐊᑐᕆᐊᓕᑦᑎᓐᓂ ᐊᒻᒪ ᖃᐅᔨᒪᓕᑕᐅᔪᑦ ᑐᓐᖓᕖᑦ

6	 ᐊᐅᓚᑦᓯᔨᓂᒃ ᓇᐃᓪᓕᑎᖅᓯᒪᔪᖅ

8	� ᐃᓚᖓ 1: ᐱᒋᐊᒃᑲᓂᕐᓂᖅ ᐱᒋᒌᖅᑕᑎᓐᓂᒃ

8	 ᑎᑎᕋᖅᓯᒪᔪᖅ: ᐋᖅᑭᐅᒪᔾᔪᑏᑦ

8	 ᑎᑭᑕᐅᒍᒪᔪᖅ 1	� ᖃᐅᔨᓴᑦᓯᐊᕐᓂᖅ ᐊᑦᑕᓇᑦᑕᐃᓕᒪᕐᓂᕐᒥᒃ, ᓱᖏᖅᑑᑎᑦᓴᐅᓂᕐᒥᒃ ᐊᒻᒪᓗ 
ᐊᐅᓚᓂᖓᓂᒃ ᐃᖏᕐᕋᔾᔪᑏᑦ ᑲᒪᒋᔭᐅᑦᓯᐊᕐᓂᒃᑯᑦ ᓄᑖᕈᕆᐊᖅᑕᐅᓂᒃᑯᓪᓗ

9	 ᑎᑭᑕᐅᒍᒪᔪᖅ 2	� ᖃᐅᔨᓴᑦᓯᐊᕐᓂᖅ ᖃᓄᐃᓐᖏᓐᓂᖏᓐᓂᒃ ᓄᓇᕗᒻᒥ ᐃᖏᕐᕋᔪᓕᕆᓂᕐᒨᖓᔪᑦ 
ᖃᐅᔨᓴᑦᓯᐊᕈᑕᐅᓗᓂ ᓄᓇᓕᓐᓂ ᐋᖅᑭᐅᒪᔾᔪᑎᖏᑦ ᓈᒻᒪᒐᓗᐊᕐᒪᖔᑕ 
ᑭᓐᖒᒪᒋᔭᖏᓐᓄᑦ ᑕᒪᑦᓱᒪ ᐊᐅᓚᓂᐅᑉ ᐃᓗᐊᓂ

12	 ᐃᓗᓕᖏᑦ: ᐊᑐᐊᒐᖅ

12	 ᑎᑭᑕᐅᒍᒪᔪᖅ 3	 ᐊᑲᐅᓯᑎᑎᖏᐊᕐᓂᖅ ᒐᕙᒪᒃᑯᑦ ᐊᑐᕐᓂᕆᕙᑦᑕᖓᓐᓂᒃ ᐃᖏᕐᕋᔾᔪᑎᓂᒃ

13	 ᑎᑭᑕᐅᒍᒪᔪᖅ 4	� ᖃᐅᔨᓴᑦᓯᐊᕐᓂᖅ ᐊᐅᓚᑦᓯᓂᕐᒧᑦ ᐋᖅᑭᑦᓯᒪᓂᖏᑦ ᒥᑦᑕᕐᕖᑦ 
ᑎᑭᐅᒪᓂᐊᕋᓗᐊᕐᒪᖔᑕ ᑭᓐᖒᒪᒋᔭᐅᔪᓄᑦ ᓄᓇᕗᒻᒥ

14	 ᐃᓗᓕᖏᑦ: ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑐᑦ

14	 ᑎᑭᑕᐅᒍᒪᔪᖅ 5	 ᓴᖅᑮᓂᖅ ᐃᖏᕐᕋᔾᔪᑎᓄᑦ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ

ᐃᓗᓕᖕᒋᑦ

ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑎ

15	 ᑎᑭᑕᐅᒍᒪᔪᖅ 6	� ᐱᕈᖅᐸᓪᓕᐊᑎᑦᓯᓂᖅ ᒪᑭᒪᒍᓐᓇᕐᓂᕐᒥᒃ ᑲᔪᓯᑎᑦᓯᓂᕐᒥᓪᓗ ᒥᑦᑕᕐᕕᒻᒧᑦ 
ᐊᐅᓚᓂᐅᔪᓂᒃ

17	 ᐃᓚᖓᑦ 2: ᐱᕈᖅᐸᓪᓕᐊᑎᑦᓯᓂᖅ ᑐᓐᖓᕕᑦᓴᒥᒃ ᓯᕗᓂᑦᓴᒧᑦ

17	 ᐃᓗᓕᖓ: ᑲᓲᒪᑎᑦᓯᓂᖅ ᓄᓇᕗᒻᒥᒃ ᑲᓇᑕᒧᑦ

18	 ᑎᑭᑕᐅᒍᒪᔪᖅ 7	 ᐱᕚᓪᓕᑎᑦᓯᓂᖅ ᖃᖓᑕᔫᒃᑯᑦ ᐊᖅᑯᑎᓂᒃ ᑲᓇᑕᒧᑦ

20	 ᑎᑭᑕᐅᒍᒪᔪᖅ 8	 ᑮᓇᐅᔭᖅᑐᕈᑎᖃᕐᓂᖅ ᐅᐸᓗᖓᐃᔭᖅᑕᐅᓯᒪᔪᓂᒃ ᐃᑎᔪᒥ ᑐᓚᑦᑕᕐᕕᓐᓂᒃ

21	 ᑎᑭᑕᐅᒍᒪᔪᖅ 9	 ᓴᖅᑮᓂᖅ ᖄᖓᒍᑦ ᑲᓲᒪᓂᐅᔪᓂᒃ ᑲᓇᑕᒧᑦ

24	 ᐃᓗᓕᖏᑦ: ᑲᓲᒪᑎᑦᓯᓂᖅ ᓄᓇᓕᓐᓂᒃ ᐊᑐᐃᓐᓇᕆᒌᖅᑕᑎᓐᓄᑦ

25	 ᑎᑭᑕᐅᒍᒪᔪᖅ 10	� ᐊᑐᓕᖅᑎᑦᓯᓂᖅ ᒐᕙᒪᑐᖃᑦᑯᑦ ᐅᒥᐊᕐᔪᐊᕋᓛᖏᓐᓄᑦ ᐊᐅᓚᐅᓂᔪᓂᒃ 
ᓄᓇᕗᒻᒥ

26	 ᑎᑭᑕᐅᒍᒪᔪᖅ 11	 ᓴᖅᑮᓂᖅ ᐊᑕᐃᓐᓇᕐᓂᐊᖅᑐᓂᒃ ᓄᓇᒃᑯᑦ ᐊᖅᑯᑎᓂᒃ ᐊᑯᕐᖓᓐᓂ ᓄᓇᐃᑦ

27	 ᑎᑭᑕᐅᒍᒪᔪᖅ 12	 ᓴᓐᖏᓕᖅᐹᓪᓕᑎᑦᓯᓂᖅ ᓄᓇᒃᑯᑦ ᐃᖏᕐᕋᓂᕐᒧᑦ ᑲᓲᒪᓂᕐᒥᒃ

28	 ᐃᓗᓕᖓ: ᐊᓯᔾᔨᐸᓪᓕᐊᔪᖅ ᓯᕗᓂᖅ

28	 ᑎᑭᑕᐅᒍᒪᔪᖅ 13	 ᑭᐅᔾᔪᑕᐅᔪᑦ ᐊᑦᑐᐃᓂᖓᓄᑦ ᓯᓚᐅᑉ ᓂᕈᒥᑦᓯᕙᓪᓕᐊᓂᖓᑕ

30	� ᐃᓚᖓ 3: ᓇᐃᐱᑦᓯᓂᖅ ᐊᑐᐃᓐᓇᐅᕙᒌᖅᑐᓂᒃ

30	 ᑎᑭᑕᐅᒍᒪᔪᖅ 14	� ᐱᕙᓪᓕᐊᑎᓪᓗᒋᑦ ᓄᓇᕗᒻᒥ ᐃᖏᕐᕋᔾᔪᑏᑦ ᓯᕗᓪᓕᐅᑎᔭᐅᓂᖏᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᓂᕐᒧᑦ

32	 ᑎᑭᑕᐅᒍᒪᔪᖅ 15	� ᓇᓗᓇᐃᔭᐃᓂᖅ ᐱᕕᑦᓴᖃᕐᓂᐅᔪᓂᒃ ᐃᒥᒃᑰᖅᑐᓄᑦ ᓄᓇᕗᒻᒥ 
ᐃᖏᕐᕋᔪᓕᕆᓂᕐᒧᑦ

33	 ᑎᑭᑕᐅᒍᒪᔪᖅ 16	� ᐱᕙᓪᓕᐊᑎᑦᓯᓂᖅ ᐊᑐᐊᒐᕐᓂᒃ ᐊᒻᒪᓗ ᓯᕗᓪᓕᐅᑎᔭᐅᔪᓂᒃ ᐃᒥᒃᑯᑦ 
ᑭᓇᒃᑯᑐᐃᓐᓇᕐᓄᓪᓗ ᑲᑐᑎᔾᔨᖃᑎᒌᓐᓂᐅᔪᓄᑦ. (PPP)

34	 ᐃᓚᒍᑕᖏᑦ: ᑎᑎᕋᖅᓯᒪᔪᑦ ᐃᓱᒪᓯᐅᕆᓂᐅᓯᒪᔪᑦ ᐊᒻᒪᓗ ᑐᓐᖓᕕᓪᓗᐊᑕᐅᔪᑦ

ᓇᓗᓇᐃᔭᐃᓂᖅ

ᐊᑦᓱᐃᑦᑑᓂᕆᒍᓐᓇᖅᑕᖓ ᓄᓇᕗᑦ ᐊᖏᔪᐊᓗᒃ ᐊᔾᔨᒌᓐᖏᑦᑑᑦᓱᓂ; ᑭᓯᐊᓂ 
ᐅᓪᓗᒥᒧᑦ ᑮᑕᕈᓗᒃ ᐱᕙᓪᓕᐊᓂᖃᖅᓯᒪᔪᖅ ᐊᑐᕋᓱᐊᕐᓂᕐᒥᒃ ᐊᑑᑎᒍᓐᓇᑦᓯᐊᖅᑐᒥᒃ 
ᓄᓇᕗᒻᒥᐅᓄᑦ ᑲᓇᑕᓕᒫᒧᓪᓘᓐᓃᑦ. ᐃᓚᖓᒍᑦ, ᐱᕙᓪᓕᐊᓐᖏᓗᐊᕈᑎᖃᖅᑐᖅ 
ᐃᖏᕐᕋᔾᔪᑏᑦ ᐋᖅᑭᑦᑕᐅᓯᒪᒻᒪᑕ ᐊᑑᑎᓗᐊᑦᑕᐃᓕᒪᑦᓱᑎᒃ ᐊᖏᔪᐊᓗᒻᒥᒃ ᓄᓇᒥᒃ 
ᐃᒪᒻᒥᓪᓗ ᐊᑦᓱᐃᑦᑑᔾᔪᑎᒋᒍᓐᓇᖅᑕᖏᓐᓂᒃ ᓄᓇᕗᑦ. 
ᓄᓇᕗᑦ ᒫᓐᓇ ᐃᖏᕐᕋᔾᔪᑎᖏᑦ ᐋᖅᑭᑦᑕᐅᓯᒪᔪᑦ ᐱᔾᔪᑎᖃᓗᐊᖅᓱᑎᒃ ᐊᓪᓚᕝᕕᖃᕐᓂᐅᔪᓂᒃ, 
ᐱᕙᓪᓕᐊᑦᓯᖔᕋᓱᐊᕋᑎᒃ ᖃᑭᒪᓇᓱᐊᕐᓂᕐᒥᒃ. ᑕᐃᒪᐃᓕᖓᒻᒪᑦ ᒫᓐᓇ ᐋᖅᑭᒃᓯᒪᓂᖓ, ᓄᓇᓕᕗᑦ ᑕᑯᓐᓇᖅᑕᐅᔪᑦ 
ᐅᐸᒐᐅᒋᐊᖏᑦ, ᐅᕝᕙᓗ ᓄᓇᓕᑐᐊᑦ; ᐊᒻᒪᓗ ᑎᑭᑦᓱᒪᔭᖓ ᐊᐅᓚᓂᐅᔫᑉ ᑲᔪᓯᑎᑦᓯᓂᖅ ᐱᔨᑦᓯᕋᐅᑎᓪᓗᐊᑕᕐᓂᒃ 
ᐱᔭᕆᐊᓕᓐᓂᓪᓗ ᑖᒃᑯᓄᖓ ᓄᓇᓕᓐᓄᑦ, ᑭᓯᐊᓂ ᐅᖓᑖᓅᓐᖏᑦᑐᖅ.

ᐅᓪᓗᒥᒧᑦ, ᐊᑯᓐᓂᖏᑦ ᓄᓇᓖᑦ ᑕᑯᓐᓇᖅᑕᐅᓯᒪᔪᑦ ᐊᕝᕕᖅᑯᑕᐅᒋᐊᖏᑦ, ᐅᖓᓯᑦᑐᐊᓗᐃᑦ 
ᒪᓂᒪᑎᒐᑦᓴᖃᓗᐊᓐᖏᑦᑐᑦ ᒪᓂᒪᑎᒐᑦᓴᖃᓐᖏᓯᐊᒻᒪᕆᑦᑐᓪᓘᓐᓃᑦ.  

ᑕᐃᒪᐃᓕᖓᒋᐊᖃᓐᖏᑦᑑᒐᓗᐊᖅ. ᓄᓇᕗᑦ ᑐᑭᓕᖓ “ᓄᓇᕗᑦ”, ᓈᒻᒪᑦᑑᑦᓱᓂᓗ, ᓄᓇᕗᑦ 
ᑕᓪᓕᐅᒪᐅᔪᓪᓗᐊᕆᒻᒪᐅᒃ ᑲᓇᑕᐅᑉ, ᐊᒻᒪᓗ ᐊᕙᑎᖃᖅᓱᓂ 40%-ᖓ ᑲᓇᑕᐅᑉ ᓯᓈᖓᓂᒃ. ᐊᑦᓱᐃᑦᑑᓂᖓ 
ᓄᓇᑦᑕ ᐃᓗᐊᓃᑉᐳᖅ ᐊᖏᓂᖓᑕ, ᐊᒻᒪᓗ ᐃᑉᐱᒍᓱᓐᓂᖅ ᐊᑦᓱᐃᓂᕐᒥᒃ ᖃᐅᔨᓴᕐᓂᖅᑕᖃᕆᐊᖃᕐᓂᐊᖅᑐᖅ 
ᐊᑑᑎᒐᓱᐊᕐᓂᕐᒥᒃ ᑕᒪᑦᓱᒥᖓ ᓄᓇᒥᒃ ᐊᑐᕈᓐᓇᕐᓂᓕᒫᒃᑯᑦ. 

ᓄᓇᕗᒻᒥ ᖃᑭᒪᓇᓱᐊᕐᓂᕐᒧᑦ ᐅᐸᓗᖓᐃᔭᐅᑏᑦ (2003) ᓇᓗᓇᐃᒍᑕᐅᓯᒪᔪᖅ ᐅᔭᕋᑦᓯᐊᕙᖁᑎᕗᑦ 
ᐅᖅᓱᐊᓗᐃᓪᓗ, ᐊᒥᖁᑎᕗᑦ ᐃᖃᓗᐃᓪᓗ, ᐳᓚᕋᑦᑎᓄᑦ ᑐᕌᖅᑕᕐᕕᕗᑦ, ᐊᒻᒪᓗ ᐊᔾᔨᐅᓐᖏᑦᑐᖅ ᐱᖅᑯᓯᕗᑦ 
ᐊᒻᒪᓗ ᓴᓇᐅᒐᕐᓂᕗᑦ ᑐᓐᖓᕕᓪᓗᐊᑕᐅᔪᑦ ᓯᕗᓂᑦᑎᓐᓂ ᐱᕙᓪᓕᐊᓂᑦᓴ ᓄᑦ. ᐃᒻᒥᒃᑯᑦ ᐅᐸᓗᖓᐃᔭᐅᑏᑦ 
ᐊᑐᓂᑦ ᐅᐸᓗᖓᐃᔭᐅᑎᓄᑦ ᐃᒻᒥᒃᑯᐊᖅᓯᒪᔪᓄᑦ ᐱᕙᓪᓕᐊᑎᑕᐅᓯᒪᔪᑦ ᒐᕙᒪᒃᑯᖏᓐᓄᑦ ᓄᓇᕗᑦ ᐊᕐᕌᒍᓂ 
ᖃᑦᓯᒐᓛᓂ ᐊᓂᒍᖅᑐᓂ. 

ᐃᓘᓐᓇᑎᒃ ᐅᐸᓗᖓᐃᔭᐅᑏᑦ ᓇᓗᓇᐃᖅᓯᓯᒪᔪᑦ ᐃᖏᕐᕋᔾᔪᑎᓂᒃ ᓇᓖᕌᕋᑦᓴᖃᓐᖏᓐᓂᖅ ᐊᕝᕕᖅᑯᑕᐅᒋᐊᖓ 
ᐱᕙᓪᓕᐊᑎᑦᓯᓂᕐᒥᒃ ᑖᒃᑯᓇᓐᖓᑦ ᐊᑑᑎᒍᓐᓇᖅᑑᒐᓗᐊᓂᒃ. ᓄᓇᕗᑦ ᓯᕗᒧᑉᐸᓪᓕᐊᓂᐊᖅᐸᑦ ᐃᑲᔪᖅᓯᔨᐅᓗᓂ 
ᑲᓇᑕᒥᒃ, ᐱᒻᒪᕆᐅᕗᖅ ᐊᑐᐃᓐᓇᐅᑎᑦᓯᓂᖅ ᐊᑦᓱᐃᑦᑑᔾᔪᑎᐊᓗᑦᑎᓐᓂᒃ ᑕᐃᒫᓪᓗᐊᖅ ᐊᕕᑦᑐᖅᓯᒪᔪᑦ 
ᑕᐃᒪᐃᓕᖓᒻᒪᑕ ᑲᓇᑕᒥ ᓄᓇᕐᔪᐊᓕᒫᒥᓗ.

ᑕᒪᓐᓇ ᐸᕐᓇᓐᓂᖃᑦᓯᐊᕆᐊᓕᒃ. ᐃᖏᕐᕋᔪᓕᕆᓂᕐᒧᑦ ᐋᖅᑭᐅᒪᔾᔪᑏᑦ ᐊᑭᑐᔪᑦ. ᐱᒻᒪᕆᐅᕗᖅ 
ᑮᓇᐅᔭᓕᐅᕈᓐᓇᕐᓂᖅ ᐃᓱᒪᒋᔭᐅᑦᓯᐊᕆᐊᖃᕐᓂᖓ ᑎᑭᑕᐅᒍᓐᓇᖁᓪᓗᒋᑦ ᐊᑯᓃᖅᑐᒧᑦ ᑭᓐᖒᒪᒋᔭᐅᔪᑦ 
ᓄᓇᕗᓕᒫᒥ. ᑲᔪᓯᑦᓯᐊᕈᓐᓇᖃᓪᓗᒍ, ᐋᖅᑭᐅᒪᔾᔪᑏᑦ ᐃᓂᖃᑦᓯᐊᕆᐊᓖᑦ ᐊᒻᒪᓗ ᐱᔨᑦᓯᕋᐅᑎᖃᕆᐊᖃᖅᓱᑎᒃ 
ᐊᑕᐅᓯᐅᓐᖏᑦᑐᒥᒃ ᐊᔪᕐᓇᓐᖏᒐᐃᑉᐸᑦ.  

ᓄᓇᑖᕐᓂᖅ ᓄᓇᕗᕈᓛᓂᐊᕐᓂᐊᖅᑐᒥᒃ ᓴᖅᑮᒍᑕᐅᓯᒪᒻᒪᑦ ᖃᑦᓯᒐᓛᓐᓂᒃ ᓂᕆᐅᓐᓂᐅᔪᓂᒃ. ᐃᓚᖓᑦ 
ᐱᒻᒪᕆᐊᓗᒃ ᐋᓐᓂᐊᖅᑐᓕᕆᓂᖅ, ᐃᓕᓐᓂᐊᕐᓂᖅ, ᑭᓇᒃᑯᑐᐃᓐᓇᕐᓅᖓᔪᒥᒃ ᐊᓪᓚᕝᕕᖃᕐᓂᖅ, ᒪᓕᒐᓕᕆᓂᕐᓗ 
ᐊᑐᐃᓐᓇᐅᖁᓪᓗᒍ ᐃᓄᓕᒫᓄᑦ ᓄᓇᓕᓕᒫᓂ. ᓴᖅᑮᓂᖅ ᓄᓇᕗᒻᒥ ᓴᖅᑮᒍᑕᐅᔪᒻᒥᔪᖅ ᓱᓕ ᓂᕆᐅᒋᔭᐅᔪᒥᒃ; 
ᐱᕕᑦᓴᖃᕐᓂᖅ ᑭᖑᓂᕆᔭᐅᒐᔭᕆᐊᖓ. ᐃᖏᕐᕋᔾᔪᑏᑦ ᐋᖅᑭᐅᒪᔾᔪᑎᖏᑦ ᐋᖅᑭᑦᓯᒪᓕᖅᑎᓐᓇᒋᑦ, ᑖᓐᓇ ᑭᖑᓪᓕᖅ 
ᓂᕆᐅᒋᔭᐅᔪᖅ ᐊᑑᑎᓚᐅᖅᓯᒪᓐᖏᑐᐃᓐᓇᕆᐊᓕᒃ. 

ᓇᐅᔮᑦ

ᐃᒡᓗᓕᒃ

ᓴᓂᕋᔭᒃ

ᑕᑯᓐᓇᖅᑐᒍᑦ ᓄᓇᕗᒻᒥᒃ ᐊᖏᓂᐊᓗᐊ ᓄᓇᑦᑕ ᓴᐃᒻᒪᖅᑎᑕᐅᓂᐅᑎᓪᓗᒍ, 
ᐊᕝᕕᐊᖅᑯᑕᐅᓐᖏᑦᑐᖅ. ᓄᓇᕗᒻᒧᑦ ᐊᑲᐅᓈᖅᑐᒥᒃ ᐊᑐᐃᓐᓇᖃᕈᑎᒋᔭᖓᑦ 
ᐱᕕᑦᓴᖃᕐᓂᐅᔪᓄᑦ ᐃᒻᒥᓄᓪᓗ ᖃᓄᑐᐃᓐᓇᖅ.

ᓂᕆᐅᒋᔭᐅᔪᖅ

ᓴᓇᓂᐊᖅᑐᒍᑦ ᐃᖏᕐᕋᔾᔪᑎᓂᒃ ᐱᕕᖃᖅᑎᑦᓯᔪᓂᒃ ᐊᑕᖏᖅᑐᒥᒃ ᐃᓚᐅᑎᑦᓯᓂᕐᒥᒃ 
ᓄᓇᕗᒻᒥᐅᓂᒃ ᑲᓇᑕᒥ ᖃᑭᒪᓇᓱᐊᕐᓂᖓᓄᓪᓗ. 

ᐱᓕᕆᐊᑦᓴᖅ

�

ᑕᒪᑉᑕ ᑎᑎᕋᖅᓯᒪᔪᓂᒃ: Building Our Future Together, ᓄᓇᕗᑦ ᒐᕙᒪᒃᑯᑦ 
ᐱᓕᕆᖃᑎᒌᖁᔨᑦᑎᐊᖅᑯᑦ ᐃᓚᑦᑎᓐᓂ ᓄᓇᓕᑦᑎᓂᓪᓗ ᑕᒪᒃᑯᓂᖓ ᑲᔪᓯᖁᔨᓪᓗᑎᑦ:

ᐱᖃᖅᑐᔅᓴᐅᒐᓗᐊᖅᐳᒍᑦ ᐊᑐᕆᐊᓕᑦᑎᓐᓂ

ᓄᓇᕗᑦ ᒐᕙᒪᒃᑯᖏᑦ ᐊᑐᐊᖅᓯᔪᑦ ᐃᓄᐃᑦ ᐅᑉᐱᕆᔭᖏᓐᓂ. ᐃᖏᕐᕋᓯᓕᖅᑕ 
ᐱᓕᕆᔾᔪᑎᖃᕐᓂᐊᖅᑐᑦ ᐅᑯᓂᖓ ᐊᑐᐊᖅᓯᓗᑎᒃ:
• �ᐃᓅᖃᑎᒌᑦᑎᐊᕐᓂᖅ: �ᐊᓯᒥᓂᒃ ᐅᑉᐱᕆᔭᖃᕐᓗᓂ, ᐃᓚᖃᕐᓗᓂ ᐃᑉᐱᒍᓱᑦᑎᐊᕐᓗᓂᓗ 

ᐃᓅᖃᑎᖏᓐᓂ.
• ᑐᓐᖓᓇᕐᓂᖅ: ᒪᑐᐃᖓᑦᑎᐊᖃᑦᑕᕐᓗᓂ, ᑐᓐᖓᓇᕐᓗᓂ ᐃᓚᒋᔭᐅᑦᑎᐊᕐᓗᓂᓗ.
• ᐱᔨᑦᓯᕐᓂᖅ: ᐱᓕᑦᑎᕋᕐᓂᖅ ᐊᑐᐃᓐᓇᐅᓗᓂᓗ ᐃᓚᒥᓄᒃ ᐊᒻᒪᓘᓐᓃᑦ ᓄᓇᓕᖓᓐᓄᑦ.
• ᐋᔩᖃᑎᒌᓐᓂᖅ: �ᐃᓱᒪᓕᐅᑦᑎᐊᖃᑦᑕᕐᓂᐊᕈᑎᒃ ᐅᖃᖃᑎᒌᖅᑳᖃᑦᑕᕐᓗᑎᒃ 

ᐊᖏᖃᑎᒌᖃᑦᑕᕐᓗᑎᓪᓗ.
• �ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ: ᐱᓕᒻᒪᓴᖃᑦᑕᕐᓗᑎᒃ ᐅᖃᖃᑎᒌᓐᓂᒃᑯᑦ ᐊᖏᖃᑎᒌᓐᓂᑯᓪᓗ.
• ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐱᓕᕆᖃᑎᒌᖃᑦᑕᕐᓗᑎᒃ ᐱᔾᔪᑎᖏᓐᓂ ᒪᓕᓪᓗᑎᒃ.
• ᖃᓄᖅᑑᕐᓂᖅ: ᐱᓕᕆᖃᑎᒌᖃᑦᑕᕐᓗᑎᒃ ᐊᑐᐃᓐᓇᐅᑦᑎᐊᕐᓗᑎᓪᓗ.
• ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ: ᑲᒪᒋᑦᑎᐊᕐᓗᑎᒍ ᓄᓇᕗᑦ, ᓂᕐᔪᑎᕗᑦ ᐊᕙᑎᕗᓪᓗ.

ᖃᐅᔨᒪᓕᑕᐅᔪᑦ ᑐᓐᖓᕖᑦ

�

• ᐊᑦᑕᓇᖅᑕᐃᓕᒪᖁᔨᓪᓗᑎᒃ

• �ᐃᓚᒌᑦ ᐃᑲᔪᖅᑐᐃᖃᑎᒌᓪᓗᑎᒃ 
ᐱᖃᓐᓇᕇᓪᓗ

• �ᐃᓚᒋᔭᐅᔪᓐᓇᕐᓂᖓᓐᓂ 
ᐱᔾᔪᑎᖏᓐᓂᓪᓗ

• �ᐃᓕᓐᓂᐊᖅᑐᓕᕆᓂᖅ 
ᐃᓕᓐᓂᐊᕈᓐᓇᕐᓂᖏᓐᓂᓪᓗ

• �ᐊᑐᕈᓐᓇᕐᓗᑎᒃ ᓄᓇᒥᑦ ᓇᒻᒥᓂᖅ 
ᐱᕈᖅᐸᓪᓕᐊᖁᓪᓗᒋᑦ ᐃᓅᓯᖏᑦ

• �ᐅᖃᐅᓯᑐᖃᕗᑦ ᐊᑐᕐᓗᑎᒍ 
ᑐᓴᐅᒪᖃᑦᑕᐅᑎᓂᖅ

• ᓇᒻᒥᓂᖅ ᑲᒪᒋᐊᖃᕐᓂᖅ

• �ᐅᐱᒋᔭᖃᕐᓂᖅ ᐱᖅᑯᓯᑦᑎᓐᓂ 
ᑭᒃᑰᓂᑦᑎᓂᓪᓗ

• �ᑲᒪᖃᑕᐅᑦᑎᐊᕆᐊᖃᕐᓂᖏᑦ 
ᐊᕙᑎᑦᑎᓐᓂ

• �ᖁᕕᐊᓱᖃᑕᐅᒍᓐᓇᕐᓂᖅ, ᐊᒻᒪᓗ 
ᓂᕐᔪᑎᑦᑎᓐᓂᓪᓗ ᐅᐱᒋᔭᖃᕐᓂᖅ 
ᐱᖅᑯᓯᑦᑎᓂᓪᓗ ᐊᑐᕐᓗᑕ ᑲᒪᖃᑦᑕᕐᓂᖅ

• �ᐊᑭᑐᓗᐊᓐᖏᓪᓗᒋᑦ, ᓂᕿᑦᑎᐊᕙᖃᕐᓂᖅ, 
ᐃᒥᕗᓪᓗ ᐱᐅᑦᑎᐊᕐᓗᑎᒃ 
ᐊᖏᕐᕋᖃᑦᑎᐊᕐᓗᑕᓪᓗ

2001-ᒥ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑎ ᓯᕗᓪᓕᖅᐹᖑᓪᓗᓂ 
ᐃᓗᓕᖅᑐᔫᑦᓱᓂ ᖃᐅᔨᓴᕐᓂᐅᔪᖅ ᑐᕌᒐᖃᓗᐊᖅᓱᓂ ᐃᖏᕐᕋᔪᓕᕆᓂᕐᒥᒃ ᓄᓇᒥ 
ᐃᓱᒪᒋᔭᐅᓯᒪᔪᒥ ᑭᓯᐊᓂ ᐃᓗᐊᓃᒋᐊᖓ ᓄᓇᑦᓯᐊᑉ. ᓇᓗᓇᐃᔭᖅᓯᒪᑦᓯᐊᖅᑐᑦ 
ᑎᑎᕋᖅᓯᒪᔪᑦ, ᐱᓯᒪᑦᓱᑎᒃ ᑕᐅᑐᖅᑰᖅᑕᐅᔪᒥᒃ, ᑐᑭᓯᐅᒪᔭᕆᐊᓖᑦ ᑎᑎᖅᑲᐃᑦ, 
ᐊᒻᒪᓗ ᖃᑦᓯᒐᓛᓂᒃ ᐃᓚᒍᑕᖃᖅᓱᑎᒃ ᑲᑎᖅᓱᖅᓯᒪᔪᓂᒃ.
ᑭᖑᓂᖓ ᐊᕐᕌᒍᐃᑦ 7, ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑏᑦ ᑐᓐᖓᕕᖃᖅᑐᖅ 
ᐅᐸᓗᖓᐃᔭᐅᑎᒋᐊᓐᖓᕐᓂᒃ, ᑭᓯᐊᓂ ᐊᒥᓂᖅᓴᐹᓗᒻᒥᒃ ᑐᕌᒐᖃᕋᓱᐊᖅᑐᖅ. ᐃᓱᒪᒋᖃᓯᐅᑎᒋᑦᓱᒋᑦ 
ᐱᕚᓪᓕᕈᑎᒋᓯᒪᔭᕗᑦ ᐅᓪᓗᒥᒧᑦ, ᐃᓕᑉᐹᓪᓕᖅᓯᒪᔭᕗᓪᓗ, ᐊᒻᒪᓗ ᑎᑎᕋᖅᑕᐅᕙᓪᓕᐊᖏᓐᓇᖅᑐᑦ ᑕᐃᒪᓐᖓᓂᑦ 
ᓯᕗᓪᓕᖅᐹᒥ ᐅᐸᓗᖓᐃᔭᐅᑎᒥᒃ, ᐅᑯᐊ ᑎᑎᕋᖅᓯᒪᔪᑦ ᐃᓗᓕᓖᑦ ᓇᓗᓇᐃᔭᖅᓯᒪᔪᓂᒃ ᐊᐅᓚᔾᔭᒋᐊᕐᓂᐅᔪᓂᒃ 
ᒐᕙᒪᒃᑯᖏᑦᑕ ᓄᓇᕗᑦ ᑐᕌᒐᕆᒻᒪᐅᒃ ᐱᕚᓪᓕᑎᑦᓯᓂᖅ ᐃᓅᓯᑦᑎᓐᓂᒃ ᖃᕿᒪᓇᓱᐊᕐᓂᕗᓪᓗ ᐱᕈᖅᐸᓪᓕᐊᓗᓂ.  

ᕿᒥᕐᕈᓂᐅᔪᖅ ᓇᐅᑐᐃᓐᓇᕐᒥᒃ ᐃᖏᕐᕋᔪᓕᕆᓂᕐᒧᑦ ᐊᐅᓚᓂᐅᔪᒥᒃ ᐱᒋᐊᕈᑎᖃᕆᐊᓕᒃ ᕿᒥᕐᖁᓂᕐᒥᒃ ᓄᓇᖓᓂᒃ 
ᖄᖓᒎᖅᕕᒋᒐᔭᖅᑕᖓᓂᒃ, ᐊᒻᒪᓗ ᖃᓄᐃᑦᑐᓄᑦ ᐊᖅᑯᑕᐅᒍᒫᕐᓂᐊᕐᒪᖔᖅ. ᑖᒃᑯᐊ ᐃᓗᓕᓪᓗᐊᑕᕆᔭᖏᑦ 
ᑐᑭᓯᔭᐅᓯᒪᓕᑐᐊᖅᐸᑕ, ᖃᓄᖅᑑᕈᑕᐅᓯᒍᓐᓇᖅᑐᑦ ᓇᓪᓕᖓᒃ ᐊᑲᐅᓂᖅᐸᐅᒐᔭᕐᓂᖓ ᑲᔪᓯᑎᑦᓯᒍᑕᐅᔪᖅ 
ᐊᐅᓚᓂᐅᔪᓂᒃ, ᐊᒻᒪᓗ ᖃᓄᖅ ᑲᓱᖅᑎᑕᐅᒍᓐᓇᕐᒪᖔᑕ ᒥᑭᓪᓕᑎᕐᓗᒍ ᐊᑭᖓ, ᐊᖏᓪᓕᑎᕐᓗᒍ ᐊᑲᐅᓂᖓ, 
ᖃᐅᔨᓴᑦᓯᐊᕈᑕᐅᓗᓂᓗ ᐊᖅᑯᑕᐅᔪᖅ ᐊᑯᓃᕈᓐᓇᕋᓗᐊᕐᒪᖔᖅ. 

ᓇᐅᑐᐃᓐᓇᖅ ᐊᖅᑯᑎᓕᐊᖑᔪᖅ ᓈᒻᒪᑦᑑᖏᑦᑐᖅ ᐃᓘᓐᓇᖏᓐᓄᑦ ᖃᓄᐃᓐᖏᑦᓯᐊᖅᑐᓄᑦ ᖃᑭᒪᓇᓱᐊᕐᓂᐅᔪᒧᑦ. 
ᐃᓄᐃᑦ ᐊᒻᒪᓗ ᓱᕋᑦᑕᖅᑐᑦ ᓄᑦᑕᖅᑐᑦ ᐃᑲᓐᖓᑦ ᐃᑯᖓ ᐊᕗᖔᓗᒃ ᐊᑲᐅᓂᖅᐸᐅᕗᖅ ᓄᑦᑕᖅᐸᑕ ᖃᖓᑕᔫᒃᑯᑦ, 
ᑭᓯᐊᓂ ᐊᑭᑐᓂᖅᓴᖅ ᐊᒻᒪᓗ ᐊᑲᐅᒐᓂ ᐅᖁᒪᐃᑦᑐᓄᑦ ᐊᖏᔫᑎᓄᓪᓘᓐᓃᑦ ᐅᓯᔭᑦᓴᓄᑦ. ᐅᖁᒪᐃᑦᑐᑦ 
ᐃᓗᐃᒃᑲᐅᓈᖅᓯᒪᔪᓪᓗ ᐊᑲᐅᓂᖅᐹᖑᕗᑦ ᓄᑦᑕᕆᐊᖏᑦ ᐅᒥᐊᕐᔪᐊᒃᑯᑦ, ᑭᓯᐊᓂ ᐃᖏᕐᕋᓂᖓ ᓱᒃᑲᐃᑦᑐᖅ, 
ᐃᖏᕐᕋᕕᑦᓴᑭᑦᑐᖅ ᐊᕐᕌᒍᒥ, ᐊᒻᒪᓗ ᐅᓕᓐᓂᕐᒨᖓᐃᓐᓇᕆᐊᓕᒃ. ᐊᑐᕆᐊᑦ ᐱᔭᕆᐊᑭᓐᓂᖅᐹᖑᔮᖅᑑᒐᓗᐊᑦ 
ᐊᑭᑐᓗᐊᕋᑎᓪᓗ, ᑭᐊᓯᓂ ᐊᑭᖓ ᐋᖅᑭᐅᒪᔾᔪᑎᐅᑉ ᐊᖏᓂᖅᓴᓪᓚᕆᐅᒻᒪᑦ ᐊᓯᖏᓐᓂᒃ. ᐊᑲᐅᓈᖅᓯᒪᔪᖅ 
ᑲᔪᓯᑦᓯᐊᖅᑐᕐᓗ ᐃᖏᕐᕋᔪᓕᕆᓂᕐᒧᑦ ᐊᐅᓚᔾᔪᑕᐅᔪᖅ ᓄᓇᕗᒻᒧᑦ ᐱᕚᓪᓕᕆᐊᖃᕋᔭᖅᑐᖅ ᐃᓘᓐᓈᒍᑦ 
ᐃᖏᕐᕋᔾᔪᑕᐅᕙᑦᑐᑦ. ᑲᓲᒪᔭᕆᐊᖃᕋᔭᕐᒥᔪᑦ ᐃᖏᕐᕋᔾᔪᑏᑦ ᐅᐸᓗᖓᐃᔭᖅᑕᐅᓯᒪᔪᓂ ᐃᓂᐅᔪᓂ. 

ᒥᑦᑕᕐᕖᑦ ᓄᓇᕗᒻᒦᑦᑐᑦ ᑐᕌᒐᕋᖅᓯᒪᕗᑦ ᐃᓄᑦᑕᕐᕕᐅᖃᑦᑕᕐᓂᕐᒥᒃ, ᐱᔨᑦᓯᕋᕐᓂᕐᒥᒃ ᐊᒻᒪᓗ ᓱᕋᑦᑕᖅᑐᓂᒃ ᓂᕿᓂᒃ 
ᐅᓯᖃᑦᑕᕐᓂᕐᒥᒃ ᖃᓪᓗᓈᑦ ᓄᓇᖓᓐᓂᒃ ᓄᓇᓕᑦᑎᓐᓄᑦ ᕿᓚᒥᐅᒍᓐᓇᕐᕕᓕᒫᖓᒍᑦ; ᑕᒪᒃᑯᐊ ᐅᒥᐊᖅᔪᐊᕐᓄᑦ 
ᓂᐅᕋᐃᕕᐅᔪᑦ ᓯᓈᑦ ᓄᑦᑕᐃᒍᑕᐅᒍᒫᕐᓂᐊᖅᓯᒪᕗᑦ ᐅᖁᒪᐃᑦᑐᓂᒃ ᖃᓪᓗᓈᑦ ᓄᓇᖓᓐᓂᒃ ᑕᐃᒃᑯᓄᖓᑦᓴᐃᓐᓇᖅ 
ᓄᓇᓕᓐᓄᑦ ᐊᕐᕌᒍᑕᒫᑦ. ᓄᓇᐅᑉ ᖄᖓᒍᑦ ᐃᑳᕈᑎᑕᖃᓐᖏᑦᑐᖅ ᐊᖏᔪᐊᓗᒻᒧᑦ ᐊᑯᓐᓂᕐᒧᑦ ᐊᑯᓐᓂᖓᓐᓂᒃ 
ᑖᒃᑯᐊ ᐊᖅᑯᑏᑦ.  

ᐊᑐᖅᑕᐅᓂᖓ ᑖᑦᓱᒪ ᐃᖏᕐᕋᔾᔪᑕᐅᒧᑦ ᐊᑐᕆᐊᖃᐃᓐᓇᖅᑐᖅ; ᐊᒻᒪᓗ ᐊᖏᓪᓕᑎᕆᐊᓕᕗᑦ ᑲᔪᓯᑦᓯᐊᕐᓂᖓ 
ᑕᒪᑦᓱᒪ ᐊᐅᓚᓂᔪᑦ ᑲᔪᓯᑎᓐᓂᐊᕐᓗᒍ ᒫᓐᓇ ᐃᓅᓯᕆᔭᕗᑦ. ᐃᓚᖓ 1 ᐅᕙᓂ ᐅᐸᓗᖓᐃᔭᐅᑎᒥ ᑕᐃᔭᐅᔪᖅ 
“ᐱᒋᐊᒃᑲᓐᓂᕐᓂᖅ ᐱᒋᒌᖅᑕᑎᓐᓂᒃ,” ᕿᒥᕐᕈᓂᐅᑦᓱᓂ ᐱᑐᖃᑦᓴᔭᒥᒃ ᐊᐅᓚᓂᓪᓗᐊᑕᐅᔪᒥᒃ. 

ᐊᐅᓚᑦᓯᔨᓂᒃ ᓇᐃᓪᓕᑎᖅᓯᒪᔪᖅ 

ᓇᓗᓇᐃᖅᓯᒪᔪᑦ ᐋᖅᑭᐅᒪᔾᔪᑎᓄᑦ ᑭᓐᖒᒪᒋᔭᐅᔪᑦ 
ᐅᖃᐅᓯᐅᔪᑦ ᐃᓚᖓ 1-ᒥ, ᑭᓯᐊᓂ ᐊᑦᓱᕉᑕᐅᔪᖅ 
ᐊᐅᓚᓂᖓ ᐊᒻᒪᓗ ᐊᑐᐊᒐᕐᓄᑦ ᐱᕚᓪᓕᕈᑎᑦᓴᐃᑦ 
ᐊᑑᑎᓂᐊᖅᑕᕗᑦ ᖃᐅᔨᓴᑦᓯᐊᕈᑎᒋᓗᒋᑦ ᒪᑭᒪᓂᕐᒥᒃ, 
ᑲᔪᓯᒍᓐᓇᕐᓂᕐᒥᒃ, ᐊᒻᒪᓗ ᑲᔪᓯᑦᓯᐊᕆᐊᒃᑲᓐᓂᕐᓂᕐᒥᒃ 
ᑲᔪᓯᑎᑦᓯᓂᕐᒥᒃ ᐱᒻᒪᕆᓐᓂᒃ ᐃᖏᕐᕋᔾᔪᑎᓄᑦᒃ 
ᐱᔨᑦᓯᕋᐅᑎᓂᒃ ᓄᓇᓕᑦᑎᓐᓄᑦ. 

ᐊᐃᑉᐸᖓᓕ, ᐃᓚᖓ II, ᐱᕈᖅᐸᓪᓕᐊᑎᑦᓯᓂᖅ 
ᑐᓐᖓᕕᑦᓴᒥᒃ ᓯᕗᓂᕐᒧᑦ, ᑐᕌᒐᖃᖅᑐᖅ 
ᐋᖅᑭᐅᒪᔾᔪᑎᓅᖓᔪᓂᒃ ᐱᔭᕆᐊᓕᑦᑎᓐᓂᒃ. ᐃᑉᐱᒋᔭᐅᔪᖅ 
ᓄᓇᕗᒻᒥ ᖃᑭᒪᓇᓱᐊᕐᓂᕐᒧᑦ ᐱᕕᑦᓴᖃᕐᓂᐅᔪᑦ 
ᐱᑕᖃᕆᐊᖏᑦ ᓄᓇᓕᑦᑕ ᓯᓚᑖᓐᓂ, ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ ᐊᐅᓚᓂᐅᔪᑦ ᐋᖅᑭᑦᑕᐅᒋᐊᓕᒃ 
ᐱᔪᓐᓇᕈᑕᐅᓗᓂ ᐊᑦᓱᐃᑦᑑᒍᑎᑦᓴᓂᒃ ᐊᕙᓗᐃᒪᔪᓂᒃ 
ᓄᓇᓕᑦᑎᓐᓂᒃ ᐊᑐᐃᓐᓇᐅᑎᑦᓯᕕᒋᑐᐃᓐᓇᖏᓪᓗᒋᑦ 
ᐱᔨᑦᓯᕋᐅᑕᐅᒋᓖᓐᓇᕐᓂᒃ. 

ᐃᓚᖓ II-ᒥ, ᓇᓗᓇᐃᔭᐃᔪᒍᑦ ᑭᓐᖒᒪᒋᔭᑦᑎᓐᓂᒃ ᐊᑐᐃᓐᓇᖃᕐᓂᕐᒧᑦ ᓄᓇᒥᒃ ᐃᒪᕕᒻᒥᓪᓗ, ᓄᓇᓕᕗᑦ 
ᑲᓱᖅᑎᒍᒪᓪᓗᒋᑦ, ᐊᒻᒪᓗ ᑲᓱᖅᑎᓪᓗᒍ ᓄᓇᕗᑦ ᑲᓇᑕᒧᑦ ᐊᒻᒪᓗ ᐅᖓᑖᓃᑦᑐᓄᑦ.

ᐱᕈᖅᐸᓪᓕᐊᑎᑦᓯᓂᖅ ᐃᖏᕐᕋᔪᓕᕆᓂᕐᒨᖓᔪᓂᒃ ᐱᔨᑦᓯᖅᑐᓂᒃ ᑭᓐᖒᒪᒋᔭᑦᑎᓐᓂᒃ ᐱᔭᕆᐊᖃᖅᑎᑦᒃᓯᓂᐊᖅᑐᖅ 
ᑲᑐᔾᔨᖃᑎᒌᓐᓂᖓᓂᒃ ᐃᓘᓐᓇᑎᒃ ᐱᔪᒪᔭᕆᔭᖃᖅᑐᖅ ᓄᓇᕗᑦ ᐱᕙᓪᓕᐊᓂᖓᓄᑦ. ᑲᒪᒋᔭᕆᐊᓖᑦ 
ᒐᕙᒪᑐᖃᒃᑯᓐᓂ, ᐃᒻᒥᒃᑯᑦ ᓴᓐᓇᕕᐅᔪᓄᑦ, ᓄᓇᓕᑦᑎᓐᓄᑦ, ᐊᒻᒪᓗ ᒐᕙᒪᒃᑯᖏᓐᓄᑦ ᓄᓇᕗᑦ ᐅᖃᖃᑎᒌᒍᑕᐅᔪᑦ 
ᐃᓚᖓ III-ᒥ, ᓇᐃᐱᑦᓯᓂᖅ ᐊᑐᐃᓐᓇᐅᒌᖅᑐᓂᒃ.

ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐅᑏᑦ ᑕᐃᒪᐃᓐᓂᖓᓄᑦ ᑎᑎᕋᖅᓯᒪᔪᑐᐃᓐᓇᐅᖏᑦᑐᑦ ᑭᓐᖒᒪᒋᔭᐅᔪᑦ 
ᐊᐅᓚᓂᐅᔪᑦ. ᖃᐅᔨᒪᓕᑕᐅᔪᖅ ᖃᓄᖅ ᐱᕕᖃᖅᑎᒍᓐᓇᕐᒪᖔᑦᑎᒍ ᒫᓐᓇ ᐊᐅᓚᓂᐅᔪᑦ ᐱᔨᑦᓯᕐᓂᒧᑦ 
ᑐᕌᒐᕆᓯᒪᔭᖏᓐᓄᑦ; ᖃᓄᖅ ᓯᕗᓪᓕᐅᔾᔨᓂᐊᖅᑭᑕ ᐊᐅᓚᓂᐅᔪᓂᒃ ᒪᑐᐃᕈᑕᐅᓂᐊᖅᑐᓂᒃ ᓯᕗᓂᑦᑎᓐᓄᑦ; ᐊᒻᒪᓗ 
ᖃᓄᖅ ᑲᑐᔾᔨᖃᑎᒌᓐᓂᐊᖅᐱᑕ ᐱᓕᕆᖃᑎᕗᓪᓗ ᑎᑭᐅᑎᓂᐊᕐᓗᒍ ᓄᓇᕗᒻᒥ ᐊᖏᔪᐊᓗᒃ ᐊᑑᑎᔭᐅᒍᓐᓇᖅᑐᖅ. 

ᐃᓚᖓ 1: ᐱᒋᐊᒃᑲᓂᕐᓂᖅ ᐱᒋᒌᖅᑕᑎᓐᓂᒃ

ᑕᕝᕙᐅᒌᖅᑐᑦ ᐃᖏᕐᕋᔾᔪᑏᑦ ᐱᒻᒪᕆᐅᕗᑦ ᐱᔪᓐᓇᕐᓂᑎᓐᓄᑦ ᑕᕝᕙᐅᓂᑦᑎᓐᓄᑦ 
ᓄᓇᕗᒻᒥ. ᐊᑦᑕᕐᓇᓐᖏᑲᓐᓂᖅᑎᓚᖓᔭᕗᑦ, ᐃᖏᕐᕋᑦᓯᐊᕐᓂᖅᓴᐅᓗᓂ, 
ᑲᔪᓯᑦᓯᐊᓂᖅᓴᐅᓗᓂᓗ. 

ᐃᓘᓐᓇᒐᓚᑎᒃ ᓂᕆᕙᑦᑕᕗᑦ ᖃᖓᑕᔫᒃᑯᑦ ᑎᑭᑉᐸᑦᑐᑦ; ᐊᖑᔭᕗᑦ ᐅᓯᔭᐅᕙᑦᑐᑦ ᓄᓇᒥᒃ ᐃᒪᕐᒥᓘᓐᓃᑦ; ᐊᖏᕐᕋᕗᑦ, 
ᐅᖅᓱᐊᓗᓪᓗ ᐅᖅᑰᔾᔪᑎᖓ, ᑎᑭᑉᐸᑦᑐᖅ ᖃᖓᑕᔫᒃᑯᑦ. ᑖᒃᑯᐊ ᐱᔭᕆᐊᓖᑦ — ᐊᑑᑎᓪᓚᕆᑦᑐᑦ ᐃᓅᓯᕐᒧᑦ 
ᓄᓇᕗᒻᒥ ᑕᐃᒫᑦᓴᐃᓐᓇᖅᑕᐅᖅ ᓇᒥᓕᒫᖅ ᑕᐃᒪᐃᒻᒪᑦᑕ, ᐊᒻᒪᓗ ᐅᓪᓗᒥ ᐃᖏᕐᕋᔾᔪᑎᓄᑦ ᐱᕕᖃᖅᑎᑦᓯᕙᑉᐳᑦ  
ᐊᑐᐃᓐᓇᖃᕐᓂᒥᒃ ᐱᔭᕆᐊᓕᓐᓂᒃ ᑖᒃᑯᓇᓐᖓᑦ. 

ᑭᓯᐊᓂᓕ ᑭᓪᓕᖃᕐᒥᔪᑦ, ᖃᓄᖅ ᒫᓐᓇ ᐃᖏᕐᕋᔾᔪᑎᒋᔭᕗᑦ ᑎᑭᑎᑦᓯᒍᑕᐅᕙᓐᓂᖓ ᐊᑑᑎᖃᓪᓚᕆᑦᑐᓂᒃ 
ᑖᒃᑯᓇᓐᖓᑦ. ᐊᑭᑐᓂᖏᓐᓄᑦ ᐃᖏᕐᕋᔾᔪᑏᑦ, ᓱᓇᑐᐃᓐᓇᐃᑦ ᐊᑐᐃᓐᓇᕆᔭᐅᑐᐃᓐᓇᖅᑐᑦ ᐊᓯᖏᓐᓂ ᑲᓇᑕᒥ 
ᐊᕕᑦᑐᖅᓯᒪᔪᓂ ᐊᑭᑐᓗᐊᕋᔭᑦᑐᑦ ᐊᑐᐃᓐᓇᐅᒐᔪᐃᑦᓱᑎᓪᓗ ᓄᓇᕗᒻᒥ.  

ᒐᕙᒪᒃᑯᖏᑦ ᓄᓇᕗᑦ ᑮᓇᐅᔭᖅᑐᐸᑦᑐᑦ $85-ᒥᓕᐊᓂᒃ ᐊᕐᕌᒍᑕᒫᑦ ᐊᕐᕕᑕᕐᓂᕐᒧᑦ ᐃᖏᕐᕋᔾᔪᑎᓄᓪᓗ. ᑕᒪᓐᓇ 
ᐊᔾᔨᒐᓚᖓ ᒫᓐᓇ ᓄᓇᕗᑦ ᒐᕙᒪᒃᑯᖏᑦᑕ ᐱᒻᒪᕆᐅᑎᓅᖓᔪᑦ ᑮᓇᐅᔭᐃᑦ ᐱᕙᑦᑕᖏᑦᑕ. ᐊᑭᖓ ᐃᓚᒌᑦ 
ᓯᑕᒪᑦ ᖃᖓᑦᑕᐅᑎᖏᑦᑕ ᐊᐅᔪᐃᑦᑐᕐᒥᒃ ᐋᑐᕚᒧᑦ ᐅᑎᒧᓪᓗ $20,000, ᐊᔾᔨᒐᓚᖓ ᐊᕐᕌᒍᑕᒫᑦ ᐃᓪᓗᒧᑦ 
ᐃᓕᐅᖅᑲᖅᑕᐅᒐᔭᖅᑐᑦ. ᓂᖀᑦ ᑎᑭᑎᑕᐅᔪᑦ ᓄᓇᕗᒻᒧᑦ ᐊᑭᖃᖅᑐᖅ ᑎᑭᒪᐅᔪᓂᒃ $18-ᓄᑦ ᐅᖁᒪᐃᓐᓂᖅ 
ᐊᑕᐅᓯᖅ ᑭᓗᒍᕌᒻ. ᑕᑯᑦᓴᐅᓪᓚᕆᑦᑐᖅ ᐊᑭᑐᓂᖏᑦ ᐃᖏᕐᕋᔾᔪᑏᑦ ᑐᑭᓯᓇᖅᑐᖅ ᑕᒪᕐᒥᒃ ᒐᕙᒪᒃᑯᓪᓗ ᐃᓚᒌᓪᓗ 
ᐊᑦᓱᕈᖅᐸᑦᑐᑦ ᖃᓄᖅᑑᕋᓱᐊᓕᕋᒥᒃ ᓯᕗᓪᓕᐅᑎᒋᐊᓕᓐᓂᒃ ᑮᓇᐅᔭᖅᑑᑎᑦᓴᓂᒃ. 

ᑎᑎᕋᖅᓯᒪᔪᖅ: ᐋᖅᑭᐅᒪᔾᔪᑏᑦ
ᐃᖏᕐᕋᔾᔪᑏᑦ ᑲᓲᒪᑎᑦᓯᕙᒻᒪᑕ ᓄᓇᓕᓐᓂᒃ, ᓂᐅᕕᐊᑦᓴᓕᓐᓂᒃ, ᓂᐅᕕᕐᕕᐅᕙᑦᑐᓂᓪᓗ. ᐃᓚᐃᓐᓇᖏᑦ 
ᐋᖅᑭᐅᒪᔾᔪᑏᑦ ᐱᑕᖃᖅᑐᑦ ᓇᓗᓇᐃᖅᑕᐅᓯᒪᔪᓂ ᓄᓇᖠᓐᓂ, ᐱᒻᒪᕆᐅᕗᖅ ᐃᓕᑕᖅᓯᓂᖅ ᑲᔪᓯᑦᓯᐊᖏᑦᑐᖃᖅᐸᑦ 
ᓇᒥᑭᐊ ᐃᖏᕐᕋᓂᐅᔪᓂ ᑭᓪᓕᖃᖅᑎᑦᓯᒍᓐᓇᕐᒥᔪᖅ ᐃᖏᕐᕋᔾᔪᑏᑦ ᐊᐅᓚᓂᓕᒫᖏᓐᓂᒃ. 

ᑎᑭᑕᐅᒍᒪᔪᖅ 1	� ᖃᐅᔨᓴᑦᓯᐊᕐᓂᖅ ᐊᑦᑕᓇᑦᑕᐃᓕᒪᕐᓂᕐᒥᒃ, 
ᓱᖏᖅᑑᑎᑦᓴᐅᓂᕐᒥᒃ ᐊᒻᒪᓗ ᐊᐅᓚᓂᖓᓂᒃ 
ᐃᖏᕐᕋᔾᔪᑏᑦ ᑲᒪᒋᔭᐅᑦᓯᐊᕐᓂᒃᑯᑦ ᓄᑖᕈᕆᐊᖅᑕᐅᓂᒃᑯᓪᓗ.

ᐊᑐᕈᓐᓇᕐᓂᖓ ᐊᑲᕐᕆᓇᕐᓂᖓᓗ ᐃᖏᕐᕋᔾᔪᑏᑦ ᒫᓐᓇ ᒪᑐᒪᔪᖅ ᐊᑦᑐᐊᓂᖃᖅᓱᓂ ᐃᓗᓕᖅᑐᓂᖓᓄᑦ 
ᐊᑭᑐᓂᖓᓄᓪᓗ ᐋᖅᑭᐅᒪᔾᔪᑏᑦ. ᐊᖅᑯᑎᖃᐅᖅᓱᓂ, ᖁᓛᒎᓕᓐᓄᑦ ᒥᕝᕕᑦᓴᐃᑦ, ᐊᒻᒪᓗ ᑭᓴᕐᕕᒋᓯᖏᓐᓇᕋᑦᓴᐃᑦ 
ᐃᑉᐱᒋᒋᐊᑐᓗᐊᓐᖏᑦᑐᑦ ᑮᓇᐅᔭᖅᑐᓗᐊᕋᑎᓪ, ᑭᓯᐊᓂ ᓈᒻᒪᖏᒻᒪᑕ ᓄᑦᑕᐃᕕᒋᒋᐊᖏᑦ ᓱᓇᑐᐃᓐᓇᕐᓂᒃ 
ᐃᓄᓂᓪᓗ ᐊᒥᓲᓈᖅᑎᓪᓗᒋᑦ. ᐱᕚᓪᓕᖅᑎᑕᐅᑉᐸᑕ ᑕᒪᒃᑯᐊ ᐋᖅᑭᑦᓯᒪᔪᑦ ᐊᑐᕆᐊᑦᓯᐊᕙᕈᖅᑎᑕᐅᓗᑎᒃ, 

ᒥᑦᑕᕐᕖᑦ, ᐊᒻᒪᓗ ᑐᓚᑦᑕᕕᑦᓯᐊᖑᓪᓗᑎᒃ ᐊᑦᑕᓇᓐᖏᓂᖅᓴᐅᒻᒪᑕ, ᓱᖏᖅᑑᑎᑦᓴᐅᓂᖅᓴᐅᑦᓱᑎᒃ, ᐊᒻᒪᓗ 
ᐃᓘᓐᓈᒍᑦ ᐃᓗᓕᖅᑐᓂᖅᓴᐅᑦᓱᓂ; ᑭᓯᐊᓂ ᑕᒪᓐᓇ ᑮᓇᐅᔭᖅᑐᕋᔭᖅᑐᖅ ᑲᔪᓯᔪᒥᒃ ᒪᑭᒪᒋᐊᐊᕐᒪᑦ ᐊᒻᒪᓗ 
ᓄᑖᕈᕆᐊᓕᐅᒥᔮᖅᐸᓪᓗᑎᒃ  ᓴᐳᔾᔨᒍᑕᐅᓗᓂ ᐊᑦᑕᓇᑦᑕᐃᓕᒪᕐᓂᒥᒃ ᐊᒻᒪᓗ ᐃᓂᖃᕆᐊᖃᕐᓂᖓᓂᒃ 
ᐃᓅᓯᕐᒨᖓᔪᑦ ᖃᑭᒪᓇᓱᐊᕐᓂᕐᒧᓪᓗ.

ᐊᐅᓚᔾᔭᒋᐊᕐᓂᖅ 1.1 
ᓄᓇᕗᑦ ᖃᐅᔨᓴᑦᓯᐊᕐᓂᐊᖅᑐᖅ ᑮᓇᐅᔭᖅᑕᖃᑦᓯᐊᕋᓗᐊᕐᒪᖔᖅ ᐃᑲᔪᖅᓯᔪᑦᓴᓂᒃ 
ᐃᖏᕐᕋᔾᔪᑎᓅᖓᕙᒌᖅᑐᓂᒃ. 
ᐃᓘᓐᓇᒐᓚᑎᒃ ᐃᖏᕐᕋᔾᔪᑎᓄᑦ ᐋᖅᑭᐅᒪᔾᔪᑏᑦ ᓄᓇᕗᒻᒥ ᓴᓇᔭᒥᓂᐅᔪᑦ 1970-ᖏᓐᓂ. ᐃᓚᖏᑦ ᑕᐃᒪᐃᓕᖓᔪᑦ 
1940-ᖏᓐᓂᓂᑦ. ᐊᓂᒍᖅᑎᓪᓗᒋᑦ 30 ᐊᕐᕌᒍᐃᑦ ᐱᕈᖅᐸᓪᓕᐊᑦᓱᑎᒃ ᓄᓇᓕᕗᑦ, ᐃᖏᕐᕋᔾᔪᑎᓅᖓᔪᑦ ᐃᓚᖏᑦ 
ᑎᑭᓯᒪᓕᕐᒪᑕ ᑭᓪᓕᒥᓄᑦ. ᐋᖅᑭᐅᒪᔾᔪᑏᑦ ᓱᕋᑉᐸᓪᓕᐊᑐᐃᓐᓇᕐᓂᐊᖅᐸᑕ, ᐊᑦᑕᓇᑦᑕᐃᓕᒪᓂᖅ ᓱᖏᖅᑑᑎᖃᕐᓂᕐᓗ 
ᑲᔪᓯᑦᓯᐊᔾᔮᖏᑦᑐᑦ, ᐅᓗᕆᓇᐊᖅᑑᓕᕐᓗᓂ ᐱᔪᓐᓇᕐᓂᑎᓐᓄᑦ ᑲᔪᓯᑎᑦᓯᓂᕐᒧᑦ ᐊᑑᑎᖃᓪᓚᕆᑦᑐᓂᒃ 
ᐱᔨᑦᓯᕋᐅᑎᓂᒃ ᓄᓇᕗᒻᒥᐅᓄᑦ.  

ᐃᖅᑲᓇᐃᔮᖑᐃᓐᓇᖅᑐᑦ ᒪᑭᒪᑦᓯᓂᐅᔪᑦ ᒥᑦᑕᕐᕕᓐᓂ ᐋᖅᑭᐅᒪᔾᔪᑎᓂᒃ ᐱᖃᓯᐅᑎᑦᓱᓂ ᑐᐊᐸᓕᐅᖃᑦᑕᕐᓂᖅ 
ᒥᑦᑕᕐᕖᑦ ᖄᖏᓐᓄᑦ, ᐅᖁᒪᐃᑦᑐᕐᓂᐅᑏᑦ ᐊᓯᔾᔨᖃᑦᑕᕆᐊᓖᑦ, ᓄᑖᕈᕆᐊᖅᑕᐅᓂᖏᑦ ᐅᐊᔭᒨᖓᔪᑦ, ᐊᒻᒪᓗ 
ᓄᑖᑦ ᐅᑕᖅᑭᕖᑦ. ᐃᒪᕐᒨᖓᔪᓂᓕ, ᐊᕐᕌᒍᑕᒫᑦ ᒪᑭᒪᔭᐅᒋᐊᖃᕐᒥᔪᖅ ᓴᓇᓕᖅᑭᐸᑦᓱᑎᒃ ᐅᓯᑲᑦᑕᐅᑎᓄᑦ 
ᑐᓚᕝᕕᐅᓂᐊᖅᑐᓂᒃ, ᐅᔭᓱᔾᔪᐃᔭᐃᓂᖅ ᐊᓯᖏᓐᓂᓪᓗ ᑎᓂᓐᓂᒦᑦᑐᓂᒃ ᐊᖅᑯᑎᓂᓗ, ᐱᕚᓪᓕᖅᑎᑕᐅᕙᑦᓱᑎᒃ 
ᐅᓰᔭᕐᕖᑦ, ᐃᓇᖏᖅᑕᐅᓪᓗᑎᓪᓗ ᓴᓐᖏᓕᕆᐊᖅᑕᐅᓗᑎᓪᓗ ᑭᓴᕐᕕᐅᕙᑦᑐᑦ ᑐᓚᑦᓯᒪᕕᐅᕙᑦᑐᓪᓗ. 

ᑕᒪᒃᑯᐊ ᐊᐅᓚᓂᐅᔪᑦ ᐱᔭᕆᐊᖃᕋᓗᐊᖅᑎᓪᓗᒋᑦ ᖃᐅᔨᓴᕈᑕᐅᓗᑎᒃ ᐃᖏᕐᕋᔾᔪᑎᓅᖓᔪᖁᑎᕗᑦ 
ᐊᐅᓚᑦᓯᐊᕋᓗᐊᕐᒪᖔᑕ, ᑕᑯᓐᓇᖅᑐᐊᓗᐊᕋᔪᐃᒻᒪᑕ. ᐃᓱᒪᓯᐅᕆᓂᐅᔪᑦ ᓄᓇᕗᒻᒥ ᕼᐋᒻᒪᓚᐅᔪᓄᑦ ᑲᑐᔾᔨᖃᑎᒌᓄᑦ 
ᓇᓗᓇᐃᖅᓯᓯᒪᓐᖏᒻᒪᑕ ᐊᐅᓚᓂᐅᔪᓂᒃ ᑕᐃᒪᐃᑦᑐᓂᒃ ᐊᑯᕐᖓᓐᓂ ᓄᓇᓖᑦ ᓯᕗᓪᓕᐅᑎᔭᖏᑦᑕ. 

20-ᓄᑦ ᐊᕐᕌᒍᓄᑦ ᐃᖏᕐᕋᔾᔪᑎᓅᖓᔪᑦ ᐱᒻᒪᕆᐅᑏᑦ ᑭᓐᖒᒪᒋᔭᐅᓂᖏᓐᓂᒃ ᖃᐅᔨᓴᕐᓂᖅ ᐊᑐᖅᑕᐅᔪᔪᖅ 2006-
ᒥ ᑕᑯᑦᓴᐅᑎᖅᓯᔪᖅ ᑮᓇᐅᔭᖅᑑᑕᐅᒋᐊᓖᑦ ᐊᖅᑭᐅᒪᔾᔪᑎᓄᑦ ᓱᖏᖅᑑᑎᒋᕙᑦᑕᑎᓐᓄᑦ ᐱᔭᕆᐊᖃᖅᐸᑦᑐᑦ $10-
ᒥᓕᐊᑐᐃᓐᓇᕐᓂᒃ ᐊᕐᕌᒍᑕᒫᑦ ᐊᑐᕆᐊᓕᑐᐃᓐᓇᕐᓄᑦ ᐃᓅᓯᕐᒨᖓᔪᓄᑦ ᐱᕚᓪᓕᒐᓛᒍᑎᑦᓴᓄᓪᓗ. ᐱᒻᒪᕆᐅᐃᓂᖏᑦ 
ᐃᖏᕋᔪᓕᕆᓂᕐᒨᖓᔪᑦ ᐊᑦᓱᕉᑕᐅᒃᑲᓐᓂᕆᐊᓖᑦ ᓄᓇᓕᓐᓄᑦ, ᐃᓱᒪᑦᓴᖅᓯᐅᕈᑕᐅᒋᐊᖃᖅᓱᑎᓪᓗ ᑲᑎᓯᒪᔪᓄᑦ 
ᓄᓇᓕᓐᓂ ᐸᕐᓇᓂᕐᒧᑦ. 

ᑎᑭᑕᐅᒍᒪᔪᖅ 2	� ᖃᐅᔨᓴᑦᓯᐊᕐᓂᖅ ᖃᓄᐃᓐᖏᓐᓂᖏᓐᓂᒃ ᓄᓇᕗᒻᒥ 
ᐃᖏᕐᕋᔪᓕᕆᓂᕐᒨᖓᔪᑦ ᖃᐅᔨᓴᑦᓯᐊᕈᑕᐅᓗᓂ ᓄᓇᓕᓐᓂ 
ᐋᖅᑭᐅᒪᔾᔪᑎᖏᑦ ᓈᒻᒪᒐᓗᐊᕐᒪᖔᑕ ᑭᓐᖒᒪᒋᔭᖏᓐᓄᑦ 
ᑕᒪᑦᓱᒪ ᐊᐅᓚᓂᐅᑉ ᐃᓗᐊᓂ. 

ᓄᓇᕗ7ᒥ, ᒥᑦᑕᕐᕖᑦ ᐊᐅᓚᓂᖏᑦ ᑐᓐᖓᕕᖃᕐᒪᑕ ᐊᕕᑦᑐᖅᓯᒪᔪᓂᒃ ᑐᑦᑕᕐᕖᑦ ᐊᑐᐃᓐᓇᐅᑎᑦᓯᒍᑕᐅᑦᓱᑎᒃ 
ᐅᕙᓐᖓᑦ ᐃᑯᖓ. ᑖᒃᑯᐊ ᑐᑦᑕᕐᕕᐅᔪᑦ ᐃᖃᓗᐃᑦ, ᑲᖏᖅᖠᓂᖅ, ᐃᖃᓗᑦᑑᑦᓯᐊᕐᓗ. ᒥᑦᑕᕐᕖᑦ ᑖᒃᑯᓇᓂ 
ᓄᓇᖠᓐᓂ ᐋᖅᑭᑦᑕᐅᓯᒪᔪᑦ ᓱᐴᔫᖃᕈᓐᓇᑎᓪᓗᒋᑦ ᓲᕐᓗ Boeing 737-200. ᐃᓗᖃᐃᑦ ᑲᓲᒪᒻᒥᔪᑦ ᓄᓇᕐᔪᐊᕐᒥ 
ᐅᐸᑦᑕᐅᕙᑦᑐᓄᑦ, ᐱᖃᓯᐅᑎᑦᓱᓂ ᑲᓇᑕᒥ ᑭᓪᓕᒋᔭᐅᔪᓄᑦ ᐱᔨᑦᓯᕋᖅᑏᑦ ᑎᒥᖓᑦ. 

ᖃᖓᑕᔫᓪᓚᑑᓂᖅᓴᐃᑦ ᓄᑦᑕᕈᑕᐅᕙᑦᑐᑦ ᐃᓄᓐᓄᑦ 
ᐊᕐᕕᑕᖅᑐᓄᑦ ᐊᒻᒪᓗ ᐅᓯᔭᐅᒋᐊᓕᓐᓄᑦ ᑐᑦᑕᕐᕕᐅᔪᓂᒃ 
ᐊᓯᖏᓐᓄᑦ ᓄᓇᓕᓐᓄᑦ. ᐃᖏᕐᕋᓂᐅᕙᑦᑐᑦ 
ᐱᔾᔪᒋᓪᓗᒋᑦ ᑲᔪᓯᑦᓯᐊᕐᓂᕐᓗ, ᑖᒃᑯᐊᓴᐃᓐᓇᐃᑦ 
ᖃᖓᑕᔫᑦ ᐊᑐᖅᑕᐅᒍᓐᓇᕆᐊᓕᐅᒐᓗᐊᑦ 
ᓄᓇᓕᓕᒫᓄᑦ ᑐᑦᑕᕐᕕᐅᑉ ᓯᓚᑖᓃᑦᑐᓄᑦ. 
ᑕᐃᒪᐃᓕᖓᑎᓪᓗᒍ ᓇᒧᑐᐃᓐᓈᕈᓐᓇᓂᖅᓴᐅᒐᔭᖅᑐᑦ, 
ᐊᑐᖅᑕᐅᑦᓯᐊᕐᓂᖅᓴᐅᓗᑎᒃ ᖃᖓᑕᔫᑦ, ᐊᒻᒪᓗ 
ᐊᑲᐅᓂᖅᓴᐅᑦᓱᓂ ᐊᑭᕋᕇᓐᖑᐊᓄᑦ - ᐃᓘᓐᓇᑎᒃ 
ᐊᑭᑭᓪᓕᒋᐊᕈᓐᓇᕐᓂᖃᖅᓱᑎᒃ. 

ᑮᓇᐅᔭᖅᑐᕈᑕᐅᓂᖏᑦ ᓄᓇᕗᒻᒥ ᐅᑕᖅᑭᕖᑦ ᐊᖑᒻᒪᑎᓐᖏᑦᑐᑦ ᓱᕋᑉᐸᓪᓕᐊᓂᖏᓐᓄᑦ ᐅᕝᕙᓗ ᐊᓯᔾᔨᕐᓂᐅᓯᒪᔪᑦ 
ᖃᖓᑕᔫᓄᑦ ᐃᖏᕐᕋᔪᓕᕆᓂᕐᒨᖓᔪᑦ ᑕᐃᒪᓐᖓᓂᑦ ᒥᑦᑕᕐᕖᑦ ᓴᓇᔭᐅᓐᓂᕐᒪᑕ. ᐅᓪᓗᒥ ᖃᖓᑕᔫᑦ 
ᓱᑲᓐᓂᖅᓴᐅᓕᕐᒪᑕ, ᓂᐱᑭᓐᓂᖅᓴᐅᑦᓱᑎᒃ, ᐊᑲᐅᓂᖅᓴᐅᑦᓱᑎᒃ ᐊᑲᕐᕆᓇᕐᓂᖅᓴᐃᑦ; ᑭᓯᐊᓂᓕ, ᑕᒪᓐᓇ 
ᐱᕙᓪᓕᐊᓂᐅᒐᓗᐊᖅᑎᓪᓗᒍ ᐊᒥᓱᑦ ᖃᖓᑕᔫᑦ ᑎᑭᒍᓐᓇᖏᑦᑐᑦ ᒥᑦᑕᕐᕕᖁᑎᓕᒫᑦᑎᓐᓄᑦ.  

ᓄᓇᕗᒻᒥ ᐃᒪᕐᒨᖓᔪᑦ ᒪᓕᓐᓂᖅᓴᐃᑦ ᓯᓚᒥᒃ. ᐅᓯᔭᑦᓴᐅᔪᑦ ᐅᓯᓕᐅᔾᔭᐅᒐᔪᑦᑐᑦ ᖃᓪᓗᓈᓂᒃ ᓄᓇᓕᓐᓄᑦ 
ᑐᕋᐃᓐᓇᖅᓱᑎᒃ ᓂᐅᔭᐅᒋᐊᑐᓚᐅᕋᑎᒃ ᓇᒧᒐᓚᒃ ᐅᕝᕙᓗ ᐊᓯᖏᓐᓄᑦ ᐅᒥᐊᕐᔪᐊᓄᑦ. 

ᐃᒪᒃᑯᑦ ᐃᖏᕐᕋᔾᔪᑏᑦ ᐊᓯᔾᔨᖅᓯᒪᓕᕐᒥᔪᑦ ᐊᕐᕌᒍᓂ ᐊᓂᒍᖅᑐᓂ. ᐅᓯᑲᑦᑕᐅᑏᑦ ᑲᓕᒐᐃᓪᓗ ᐊᐅᓚᓂᖏᑦ ᐊᒻᒪᓗ 
ᐅᒥᐊᕐᔪᐊᓪᓚᑑᓂᖅᓴᐃᑦ ᓄᓇᓕᓐᓄᑦ ᖃᓂᓪᓕᓂᖅᓴᐅᒍᓐᓇᓕᖅᓱᑎᒃ ᓂᐅᕋᐃᓂᐅᔪᓄᑦ ᐊᑐᖅᑕᐅᒍᓐᓃᐸᓪᓕᐊᔪᑦ 
ᐊᑐᕐᓂᖅᓴᐅᓕᖅᓱᑎᒃ ᐊᖏᓂᖅᓴᓂᒃ ᐅᒥᐊᕐᔪᐊᓂᒃ ᑭᓴᖅᐸᑦᑐᓂᒃ ᐃᒪᕐᒥ ᓄᓈᖅᑕᐅᑦᓱᑎᒃ ᐅᓯᔭᖏᑦ 
ᐅᓯᑲᑦᑕᐅᑎᓄᑦ.

ᑕᒪᒃᑯᐊ ᐊᓯᔾᔨᕐᓂᐅᔪᑦ ᖃᖓᑕᔫᓄᑦ ᐅᒥᐊᕐᔪᐊᓄᓪᓗ ᐱᕕᓕᒫᒃᑯᑦ ᐱᕚᓪᓕᕈᑕᐅᔾᔮᖏᑦᑐᑦ ᐋᖅᑭᐅᒪᔾᔪᑎᕗᑦ 
ᐱᕕᖃᖅᑎᑦᓯᓕᖏᓐᓂᖏᓐᓂ ᐅᓯᔨᓂᒃ ᐊᑐᑦᓯᐊᕐᓗᑎᒃ ᐱᕚᓪᓕᖅᓯᒪᔪᓂᒃ ᐃᖏᕐᕋᔾᔪᑎᒥᓂᒃ. 

ᐊᑐᕆᐊᑦ ᐊᑐᖅᑕᐅᓗᐊᓐᖏᒻᒪᑕ ᓱᓕ ᐅᓯᖃᑦᑕᕐᓂᕐᒧᑦ ᓄᓇᔪᒻᒥᐅᓄᑦ ᓂᕿᓂᒃ ᐱᔨᑦᓯᕋᐅᑎᓂᓪᓘᓐᓃᑦ. 
ᐊᖅᑯᑎᒐᓛᑦ, ᑭᓯᐊᓂᓕ, ᐊᑦᑐᐊᓂᖃᖅᐳᑦ ᖃᑭᒪᓇᓱᐊᕐᓂᐅᔪᓄᑦ ᐊᒥᓱᓄᑦ ᓄᓇᓕᓐᓄᑦ.

ᐊᐅᓚᔾᔭᒋᐊᕐᓂᖅ 2.1
ᐱᐅᓯᕚᓪᓕᑎᑦᓯᓂᖅ ᒫᓐᓇ ᒥᑦᑕᕐᕕᐅᔪᓄᑦ ᐊᐅᓚᓂᐅᔪᓂᒃ.
ᒥᑦᑕᕐᕕᒃ ᐊᑦᑕᓇᐃᑦᑑᑦᓱᓂ ᐃᓗᓕᕆᕙᐅᒃ, ᐱᒻᒪᕆᐅᕗᖅ ᓄᓇᕗᒻᒥ ᒥᕝᕖᑦ ᓴᓇᔭᐅᖃᑦᑕᕐᓂᖏᑦ 
ᐱᔨᑦᓯᕈᓐᓇᖁᓪᓗᒋᑦ ᖃᓄᐃᑦᑐᓂᒃ ᖃᖓᑕᔫᓂᒃ ᒥᑉᐸᓐᓂᐊᖅᑐᓂᒃ. 

ᐅᓪᓗᒥᓯᐅᑕᐅᓂᖅᓴᐃᑦ ATR-42, SAAB 340 ᐊᒻᒪᓗ Dash-8 ᑲᔪᓯᑦᓯᐊᕐᓂᖅᓴᐹᓗᐃᑦ ᖃᖓᑕᔫᑐᖃᐅᓂᖅᓴᓂᒃ, 
ᑭᓯᐊᓂ ᑕᑭᓂᖅᓴᓂᒃ ᒪᓂᕋᓐᓂᖅᓴᓂᓪᓗ ᒥᕝᕕᖃᕆᐊᓖᑦ. ᓄᓇᕗᒻᒥ ᓄᓇᓕᓕᒫᖑᓐᖏᑦᑐᑦ ᒥᕝᕕᖃᕐᒪᑕ 
ᑎᑭᐅᒪᔭᕆᐊᓕᓐᓄᑦ ᑎᑭᐅᒪᔪᓂᒃ ᒥᕝᕕᐅᒍᓐᓇᕐᓗᑎᒃ ᑕᒪᒃᑯᓄᖓ ᓄᑖᖑᓂᖅᓴᓄᑦ ᖃᖓᑕᔫᓄᑦ. 

ᖃᖓᑕᔫᒃᑯᑦ ᐅᓯᔨᐅᕙᑦᑐᑦ, ᐱᖁᔨᕗᖔᕈᑎᖓᑎᒍᑦ ᐅᑭᐅᖅᑕᖅᑐᒥ ᖃᖓᑕᔫᓄᑦ ᑲᑐᔾᔨᖃᑎᒌᒃᑯᑦ, 
ᑐᑦᓯᕋᖅᓯᒪᔪᑦ ᐃᓘᓐᓇᑎᒃ ᐱᖓᓱᑦ ᐊᕕᑦᑐᖅᓯᒪᔪᑦ ᓴᖅᑮᖁᔭᐅᓪᓗᑎᒃ 5000-ᓂᒃ ᑕᑭᓂᓕᒃ ᐊᑖᓂᐅᓐᖏᑦᑐᖅ 
ᑕᑭᓂᖃᕆᐊᖃᕆᐊᖑᑦ ᒥᑦᑕᕐᕖᑦ. ᑕᒪᓐᓇ ᐃᓚᖏᓐᓄᑦ ᓄᓇᓖᑦ ᐊᔪᕐᓇᖅᑐᖅ, ᐊᑑᑎᖃᓗᐊᕋᔭᕋᓂᓗ ᐃᓚᖏᓐᓄᑦ 
ᐃᓚᖏᓐᓄᑦ ᐊᑐᕋᓗᐊᕐᓗᓂ. ᐱᒻᒪᕆᐅᕗᖅ ᐃᓱᒪᑦᓴᖅᓯᐅᕈᑎᖃᕐᓂᖅ ᖃᓄᐃᓪᓗᐊᕆᐊᖃᕐᓂᖏᓐᓂᒃ ᒥᑦᑕᕐᕖᑦ 
ᐊᑐᓂᑦ ᓄᓇᓕᓐᓂ ᒥᑦᑕᕐᕖᑦ ᑭᓐᖒᒫᒋᔭᐅᓂᖏᑦ ᖃᐅᔨᓴᖅᑕᐅᖅᑳᕐᓗᑎᒃ.

ᑕᑭᓂᕆᔭᐅᒐᔭᓐᖑᐊᖅᑐᖅ ᐊᑐᓂᑦ ᓄᓇᓕᓐᓄᑦ ᖃᓄᖅᑑᕈᑕᐅᓯᒪᓕᖅᐸᑦ, ᒥᓂᔅᑕᐅᕕᐅᔪᖅ ᓴᖅᑮᓂᐊᖅᑐᖅ 
ᐃᓗᓕᖅᑐᔪᓂᒃ ᑎᑭᐅᒪᔭᕆᐊᓕᓐᓂᒃ ᐃᓗᓕᖏᓐᓂᓪᓗ ᖃᐅᔨᓴᑦᓯᐊᕈᑕᐅᓗᓂ ᐊᓯᖏᑦ ᒥᑦᑕᕐᕕᓕᐊᖑᔪᑦ 
ᑕᐃᒫᑦᓯᐊᖅ ᑕᑯᑦᓴᐅᑎᑦᓯᒐᓗᐊᕐᒪᖔᑕ ᑭᓐᖒᒪᒋᔭᐅᔪᓂᒃ ᓄᓇᓕᓐᓂᒃ ᐊᒻᒪᓗ ᐊᐅᓚᓂᕐᒥᒃ ᐃᓘᓐᓈᒍᑦ. 

ᓄᓇᕗᒻᒥ ᐊᑯᓃᕈᓐᓇᕐᓂᖏᑦ ᒥᑦᑕᕐᕖᑦ ᐋᖅᑭᑦᓯᒪᓂᖏᑦᑕ ᐊᑯᓃᖅᑎᑕᐅᒐᔪᐃᒻᒪᑕ ᓯᓚᒧᑦ ᐅᕝᕙᓗ 
ᑐᐊᐸᖃᑦᓯᐊᓐᖏᓗᐊᖅᑐᓄᑦ ᐊᒻᒪᓗ ᓱᓇᒃᑯᑖᖃᐅᑎᖃᑦᓯᐊᕋᑎᒃ ᐅᖁᒪᐃᑦᑐᕐᓂᐅᑎᓄᑦ. ᐊᑯᓃᕈᓐᓇᕐᓂᖏᓐᓂᒃ 
ᐊᐅᓚᑦᓯᓂᐅᔪᖅ ᒪᑯᐊ ᐅᖁᒪᐃᑦᑐᕐᓂᐅᑏᑦ ᐃᓂᖃᑦᓯᐊᕐᓂᖏᑦ ᐊᒻᒪᓗ ᒥᑦᑕᕐᕕᐅᑉ ᒪᓂᖅᑲᓴᖅᑕᐅᓂᖓᓄᑦ 
ᓱᓇᒃᑯᑏᑦ ᐃᓚᒍᑦᓯᐅᑎᓯᒪᓂᐊᖅᑐᑦ ᑎᑭᐅᒪᔭᑦᓴᐅᓐᓇᕆᐊᓖᑦ ᐃᓗᓕᖏᓐᓂ. ᒥᑦᑕᕐᕕᐅᑉ ᒪᑭᒋᐊᖅᑕᐅᓂᖓ 
ᐱᖃᓯᐅᔾᔨᒐᔭᖅᑐᖅ ᐳᔪᕐᓘᓗᐊᕈᓐᓃᑎᑦᓯᓂᕐᒥᒃ ᐊᒥᓱᓂ ᓄᓇᓕᓐᓂ. 

ᐊᐅᓚᔾᔭᒋᐊᕐᓂᖅ 2.2
ᐱᕚᓪᓕᑎᑦᓯᓂᖅ ᒫᓐᓇ ᐃᒪᒃᑯᑦ ᐅᒥᐊᕐᔪᐊᖅᑕᐅᓂᐅᕙᑦᑐᓂᒃ.
ᐅᒥᐊᒃᑯᑦ ᐅᒥᐊᖅᔪᐊᖅᑕᐅᓂᐅᕙᑦᑐᑦ ᑲᔪᓯᖏᓐᓇᓚᖓᔪᑦ ᐊᑑᑎᖃᕐᓂᖏᑦ ᑎᑭᐅᔾᔨᖃᑦᑕᕐᓂᕐᒧᑦ ᓴᓇᔭᑦᓴᓂᒃ, 
ᐅᖅᓱᐊᓗᓐᓂᒃ, ᓄᓇᓯᐅᑎᓂᒃ ᐊᒻᒪᓗ ᓱᕋᓱᐊᖑᓐᖏᑦᑐᓂᒃ ᓂᕿᓂᒃ ᓄᓇᕗᒻᒧᑦ. 

ᐊᓯᔾᔨᕐᓂᖅᑕᖃᖅᓯᒪᔪᖅ ᐅᒥᐊᔪᐊᖅᑕᐅᓂᐅᔪᓄᑦ ᐃᓚᖏᓐᓄᑦ ᓄᓇᓖᑦ ᐱᔾᔪᑕᐅᓪᓗᓂ ᐊᓯᔾᔨᕐᓂᕆᔭᖓᑦ 
ᒐᕙᒪᒃᑯᑦ ᐅᒥᐊᖅᔪᐊᖅᑕᐅᓂᕐᒧᑦ ᐊᑭᑦᑐᕋᐅᑎᓂᕐᒧᑦ ᐊᐅᓚᓂᖓᑦ. ᐋᖅᑭᑦᑕᐅᓯᒪᓂᖏᑦ ᐊᔭᒋᓐᓇᐃᑦ ᓂᑦᓯᓖᓪᓗ 
ᓈᒻᒪᒍᓐᓃᕐᒪᑕ ᐅᒥᐊᖅᔪᐊᓄᑦ ᐅᖅᓱᐊᓗᑦᑕᐸᑦᑐᓄᑦ ᐅᓯᕙᑦᑐᓄᓪᓗ ᑭᓴᕐᒥᕙᒻᒪᑕ ᐅᓇᓂᒋᐊᖅ ᐅᖓᓯᓐᓂᖅᓴᒥ 
ᐅᓯᑲᑦᑕᐅᑏᑦ ᓇᔪᖅᐸᔪᔭᖏᓐᓂᒃ. ᑐᓚᑦᓯᒪᕕᖃᑦᓯᐊᕆᐊᓖᑦ ᐊᐅᓚᓂᖏᑦ ᐊᒻᒪᓗ ᖃᐃᑦᑐᕐᒥᒃ ᑭᓴᕐᕕᖃᕐᓗᑎᒃ 
ᐊᑦᑕᓇᓐᖏᑲᓐᓂᖁᓪᓗᒍ ᐊᒻᒪᓗ ᐱᕐᕈᓗᐊᕿᓂᐅᓴᓐᖏᓂᖅᓴᐅᖁᓪᓗᒋᑦ ᑯᕕᓂᐅᓴᓐᖏᓂᖅᓴᐅᖁᓪᓗᒋᓪᓗ. 

ᑕᐃᒪᐃᓐᓂᖓᓄᑦ, ᐊᑲᐅᓈᖅᓯᒪᓐᖏᑦᑐᖅᑕᓕᒃ ᐋᖅᑭᐅᒪᔾᔪᑎᓄᑦ ᐃᑲᔪᖅᓯᓂᐊᕐᓗᑎᒃ ᐅᒥᐊᖅᔪᐊᖅᑕᐅᓂᕐᒥᒃ. 
ᐃᒪᕐᒧᑦ ᐊᑦᑕᓇᑦᑕᐃᓕᒪᓂᖅ ᐊᐅᓚᑕᐅᒻᒪᑦ ᓄᓇᓕᓐᓂ ᓯᓚᐅᔪᒧᑦ. ᐃᓱᒪᖅᓯᐅᕆᓂᐅᔪᖅ ᐃᒪᒃᑯᑦ ᐅᓯᑲᑦᑕᖅᑎᓂᒃ 
ᑲᔪᓯᑎᑕᐅᓛᖅᑐᖅ ᓴᖅᑭᖅᑕᐅᕙᓪᓕᐊᑎᓪᓗᒋᑦ ᑎᑭᐅᒪᔭᐅᑦᓴᐃᓐᓇᕆᐊᓖᑦ ᐃᓗᓕᖏᓪᓗ.

ᐊᐅᓚᔾᔭᒋᐊᕐᓂᖅ 2.3
ᐱᕚᓪᓕᑎᑦᓯᓂᖅ ᓄᓇᓕᓐᓂ ᐊᑐᐃᓐᓇᖃᕐᓂᕐᒧᑦ ᐊᑐᕆᐊᓂᖅ ᐊᐅᓚᓂᕐᒥᒃ.
ᒥᑭᔫᒐᓗᐊᖅᓱᓂ ᑭᓯᐊᓂ ᐱᕈᖅᐸᓪᓕᐊᔪᑦ ᐱᐅᓯᒋᐊᖅᓯᒪᔪᑦ ᐊᖅᑯᑏᑦ ᐊᒻᒪᓗ ᓄᓇᓯᐅᑎᓕᒫᓄᑦ ᐊᑐᕋᑦᓴᐅᔪᑦ 
ᐊᑐᕆᐊᑦ ᐱᔭᕆᐊᖃᓪᓚᕆᑦᑐᑦ ᖃᓄᐃᓐᖏᑦᓯᐊᕐᓂᖏᓐᓄᑦ ᐱᖅᑯᓯᖅᑎᒍᓪᓗ ᑲᔪᓯᓂᖏᓐᓂᒃ ᐃᓄᖁᑎᑦᑕ. 
ᐃᓂᒋᔭᐅᔪᓂ ᐊᖅᑯᑏᑦ ᒪᓴᒃᑰᖅᐸᑕ ᐅᔭᕋᓚᒃᑯᓘᓐᓃᑦ, ᓯᐊᒻᒪᐸᓪᓕᐊᑐᐃᓐᓇᖅᑑᔮᖅᑐᑦ ᐊᕐᕌᒍᑕᒫᑦ ᐊᖅᑯᑎᑐᖃᐃᑦ 
ᓄᖑᑎᖅᐸᓪᓕᐊᑎᓪᓗᒋᑦ ᐊᑐᕋᑦᓴᐅᒍᓐᓃᖅᓱᑎᓪᓘᓐᓃᑦ. ᓯᑑᖅᐸᓪᓕᐊᔪᑦ ᑰᒍᔾᔭᐅᑦᓱᑎᒃ, ᐊᒻᒪᓗ ᓱᕋᑦᓯᒪᑦᓱᓂ 
ᓇᑎᕐᓇᖅ.  

ᐱᕚᓪᓕᖅᓯᒪᔪᑦ ᐊᖅᑯᑏᑦ ᓱᕋᑦᑎᕆᓐᖏᓂᖅᓴᐃᑦ ᓱᓇᒃᑯᑎᓂᒃ, ᐊᒥᓲᓂᖅᓴᓄᑦ ᐃᓄᓐᓄᑦ ᐊᑐᖅᑕᐅᒍᓐᓇᖅᓱᑎᒃ, 
ᐊᒻᒪᓗ ᒥᑭᓪᓕᕚᓪᓕᑎᑦᓯᒍᑕᐅᑦᓱᓂ ᐊᕙᑎᒧᑦ ᐊᑦᑐᖅᑕᐅᓂᖓᓄᑦ ᓄᓇᒃᑯᑦ ᐃᖏᕐᕋᓂᐅᑉ ᐅᐸᑦᑕᐅᒐᔪᑦᑐᓄᑦ 
ᐃᓂᒋᔭᐅᔪᓄᑦ. 

ᓄᓇᓕᓐᓂ ᐊᑐᐃᓐᓇᖃᕐᓂᖅ ᐊᑐᕆᐊᕐᓄᑦ ᐊᐅᓚᓂᐅᔪᒥᒃ ᒫᓐᓇ ᑭᓪᓕᖃᖅᑐᖅ $500,000 ᐊᕐᕌᒍᑕᒫᑦ 
ᓄᓇᕗᓕᒫᒥ. ᑐᓂᔭᐅᒐᔪᑦᑐᑦ ᑕᒪᑦᓱᒪ ᐊᑖᓂ $2-ᒥᓕᐊᖑᒐᔪᑦᑐᑦ ᐊᕐᕌᒍᑕᒫᑦ. ᓄᓇᓖᑦ ᑐᓯᓯᒪᔪᑦ ᐊᑐᕐᓂᖓᓂᒃ 
ᑕᒪᑦᓱᒪ ᐊᐅᓚᓂᐅᔫᑉ ᐃᓅᓯᖏᓐᓄᑦ ᐃᓄᖏᑦᑕ ᐱᕚᓪᓕᖅᓱᑎᒃ ᐊᖑᓇᓱᓐᓂᐅᒍᓐᓇᖅᑐᑦ, ᓄᑦᑕᕐᕕᐅᔪᑦ 
ᐊᑐᐃᓐᓇᖃᕐᓂᐅᔪᑦ, ᐃᑦᓴᕐᓂᑕᕐᓄᑦ, ᐊᒻᒪᓗ ᐅᔭᖅᑭᐊᕐᕕᓐᓄᑦ. ᐊᑐᕆᐊᑦ ᐊᑐᖅᑕᐅᒍᓐᓇᕐᒥᔪᑦ ᐳᓚᕋᑦᑐᓕᕆᓂᕐᒧᑦ 
ᐊᒻᒪᓗ ᑮᓇᐅᔭᓕᐅᕋᓱᐊᕐᔪᓅᖓᔪᓄᑦ. 

ᐃᓗᓕᖏᑦ: ᐊᑐᐊᒐᖅ

ᑎᑭᑕᐅᒍᒪᔪᖅ 3	� ᒥᑭᓪᓕᕚᓪᓕᑎᑦᓯᓂᖅ ᒐᕙᒪᒃᑯᑦ ᐊᑐᕐᓂᕆᕙᑦᑕᖓᓐᓂᒃ 
ᐃᖏᕐᕋᔾᔪᑎᓂᒃ. 

ᒐᕙᒪᒃᑯᑦ ᓄᓇᕗᒻᒥ ᐊᖏᓂᖅᐸᐅᕗᑦ ᐊᑐᖅᑎᐅᑦᓱᑎᒃ ᐃᖏᕐᕋᔪᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᓄᓇᕗᒻᒥ, 
ᒥᓂᔅᑕᐅᕕᐅᔪᓕᒫᓪᓗ ᐱᕚᓪᓕᕐᓂᐊᖅᓱᑎᒃ ᐱᐅᓯᕚᓪᓕᖅᓯᒪᔪᓂᒃ ᐱᔨᑦᓯᕋᐅᑎᓂᒃ ᐊᒻᒪᓗ ᐊᑭᑭᓐᓂᖅᓴᓂᒃ. 
ᒥᑦᓴᐅᓯᔭᐅᔪᑦ 2008-2009 ᒐᕙᒪᒃᑯᑦ ᓄᓇᕗᒻᒥ ᐊᑭᓕᖅᑐᓂᐊᖅᑕᖏᓐᓄᑦ ᐱᖃᓯᐅᔾᔪᑦ $85-ᒥᓕᐊᓐᓂᒃ ᐊᑖᓂ 
ᐊᕐᕕᑕᕐᓂᐅᑉ ᐃᖏᕐᕋᔪᓕᕆᓂᐅᓪᓗ. ᑕᐃᒪᐃᒐᓗᐊᖅᑎᓪᓗᒋᑦ ᑖᒃᑯᐊ ᐊᑭᓕᖅᑐᕆᐊᓖᑦ, ᒐᕙᒪᒃᑯᑦ ᓄᓇᕗᒻᒥ 
ᐅᓪᓗᒥᔪᑦ ᓱᓗᐊᖅᓯᒪᓐᖏᑦᑐᑦ ᐊᑭᒋᔭᐅᔪᓄᑦ ᐅᕝᕙᓗ ᐊᖅᑯᑎᐅᔪᓄᑦ.

ᐊᐅᓚᔾᔭᒋᐊᕐᓂᖅ 3.1
ᓄᓇᕗᑦ ᕿᒥᕐᕈᑲᓐᓂᕐᓂᐊᖅᑐᑦ ᒐᕙᒪᒃᑯᑦ ᖃᖓᑕᔫᓂᒃ ᕿᒥᕐᕈᓂᖓᓐᓂᒃ.
ᒥᓂᔅᑕᐅᕕᒋᔭᖓᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ, ᐊᑦᓱᖐᓯᒪᔪᓕᕆᔨᒃᑯᑎᒍᑦ, ᑕᑯᑦᓴᐅᑎᑦᓯᓯᒪᔪᑦ 
ᐱᔪᓐᓇᕐᓂᐅᔪᒥᒃ ᑮᓇᐅᔭᖅᑐᖏᒃᑲᓐᓂᕐᓂᒥᒃ ᐅᒥᐊᖅᔪᐊᖅᑕᐅᓂᕐᒧᑦ ᑳᑦᑐᓛᑦᑎᑦᓯᖃᑦᑕᕐᓂᒃᑯᑦ.  

ᑕᐃᒪᐃᑦᓱᓐᓇᕐᒥᔪᖅ ᖃᖓᑕᔫᒃᑯᑦ ᐃᖏᕐᕋᓂᖅ; ᓄᓇᕗᑦ ᐃᑉᐱᒍᓱᒍᓐᓇᕆᐊᓕᒃ ᑮᓇᐅᔭᖅᑐᖏᒃᑲᓐᓂᕐᓂᕐᒥᒃ 
ᐊᒻᒪᓗ ᐊᖅᑯᑎᓄᑦ ᐋᖅᑭᑦᓱᐃᕙᓪᓗᑎᒃ ᓇᓗᓇᐃᔭᖅᓯᒪᑦᓯᐊᖅᑐᓂᒃ ᕿᒥᕐᕈᓯᒪᓂᖏᑦᑎᒍᑦ ᒐᕙᒪᒃᑯᖏᑦᑕ ᓄᓇᕗᑦ 
ᐊᑭᓕᖅᑐᖅᑕᐅᔪᓄᑦ ᐊᐅᓪᓚᐸᑦᑐᓄᑦ/ᑎᑭᑕᐅᕙᑦᑐᓄᑦ ᐊᒻᒪᓗ ᑳᑦᑐᓛᑦᓯᓂᕐᒧᑦ ᐊᐅᓚᓂᐅᔪᑦ. 

ᑕᑯᑦᓴᕈᓚᐅᖅᑎᓪᓗᒋᑦ 2001-ᒧᑦ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ ᐅᐸᓗᖓᐃᔭᐃᑏᑦ, ᒐᕙᒪᒃᑯᖏᑦ ᓄᓇᕗᑦ 
ᑐᑦᓯᕋᓚᐅᖅᑎᓪᓗᒋᑦ ᑐᑦᓯᕋᐅᑎᓂᒃ ᖃᖓᑕᔫᖅᑎᓂᒃ ᐊᐅᓚᓂᐅᕙᑦᑐᓄᑦ ᐱᔨᑦᓯᕋᐅᑎᓄᑦ ᐊᑯᕐᖓᓂ 
ᐃᖃᓗᑦᑑᑦᓯᐊᑉ ᐊᒻᒪᓗ ᐃᖃᓗᐃᑦ. ᓱᓇᑐᐃᓐᓇᕐᓂᒃ ᐱᔾᔪᑎᖃᖅᓱᑎᒃ ᖃᖓᑕᔫᓕᕆᔩᑦ ᑲᑦᓱᖓᔪᔪᑦ, 
ᑐᑦᓯᕋᐅᑎᓂᓪᓗ ᐱᔪᖃᕋᓂ. 

ᐊᖅᑯᑎ ᐊᑯᕐᖓᓂ ᐃᖃᓗᑦᑑᑦᓯᐊᑉ ᐊᒻᒪᓗ ᐃᖃᓗᐃᑦ ᒫᓐᓇᕈᓗᒃ ᓴᖅᑭᖅᑕᐅᔪᔪᖅ. ᑐᕋᐃᓐᓇᓂᖅᓴᖅ, 
ᐊᒻᒪᓗ ᐊᓯᖏᑦ ᓄᑖᑦ ᐊᖅᑯᑏᑦ, ᐃᑲᔪᖅᓯᑲᓐᓂᖅᓯᒪᕙᓪᓚᐃᔪᑦ ᐅᖅᓱᐊᓗᑦᑐᖏᓐᓂᖅᓴᐅᓂᕐᒥᒃ ᒐᕙᒪᒃᑯᓐᓄᑦ 
ᐊᐅᓪᓚᐸᑦᑐᓄᑦ, ᒪᓕᑦᓱᒋᑦ ᐃᑯᒻᒪᑏᑦ, ᒐᕙᒪᒃᑯᑦ ᓄᓇᕗᒻᒥ ᐆᒪᖅᑯᓄᑦ ᐅᐸᓗᖓᐃᔭᐅᑎᖏᑦ.  

ᒐᕙᒪᒃᑯᓐᓄᑦ ᓄᓇᕗᒻᒥ ᐊᑲᐅᓈᕐᓂᖅᐸᐅᕗᖅ ᖃᐅᔨᓴᑦᓯᐊᕐᓂᖅ ᑕᒪᓐᓇ ᐃᓗᐊᒍᑦ ᐊᖅᑯᑕᐅᔪᖅ ᐊᑐᖅᑕᐅᕙᑉᐸᑦ 
ᐊᑐᕈᓐᓇᕐᓂᓕᒫᖓᒍᑦ. ᑕᒪᓐᓇ ᑲᔪᓯᑎᑕᐅᒍᓐᓇᖅᑐᖅ ᐊᑐᐊᒐᖅᑎᒍᑦ, ᐊᐅᓪᓚᖅᐸᑦᑐᓂᒃ ᑎᓕᓯᕙᓐᓂᒃᑯᑦ, ᐊᒻᒪᓗ 
ᒥᓂᔅᑕᐅᕕᐅᔪᓂᒃ ᖃᐅᔨᓴᕐᓂᒃᑯᑦ ᐊᐅᓪᓚᖅᑐᕆᐊᖃᕐᒪᖔᖅ ᓄᓇᕗᑦ ᓯᓚᑖᓐᓄᑦ.  

ᐊᐅᓚᔾᔭᒋᐊᕐᓂᖅ 3.2
ᐊᐅᓚᔾᔭᐃᓂᖅ ᐆᑦᑐᕋᐅᑕᐅᔪᒥᒃ ᖃᐅᔨᓴᕈᑎᒋᓗᒍ ᐴᖅᑲᖅᓯᒪᔪᓂᒃ ᐅᓯᖃᑦᑕᕐᓂᖅ.
ᓄᓇᕐᔪᐊᓕᒫᒐᓚᒃ ᑲᓲᒪᒻᒪᑦ ᑲᑎᖅᓯᒪᔪᑎᒍᑦ ᑲᓲᒪᓂᒃᑯᑦ, ᐴᕌᓗᐃᑦ ᐱᔭᕆᐊᑭᑦᑐᒥᒃ ᓄᑦᑕᖅᑕᐅᕙᑦᓱᑎᒃ ᐅᒥᐊᕐᔪᐊᑦ 
ᐊᑯᕐᖓᓐᓂ, ᓄᓇᓯᐅᑎᑯᑖᑦ ᑲᓕᒐᖏᓐᓂ, ᐊᒻᒪᓗ ᓄᓇᓯᐅᑎᓄᑦ ᑲᓕᒐᐃᑦ ᓱᓇᒃᑯᑖᖃᐅᑎᓂ ᐋᖅᑭᑦᑕᐅᓯᒪᔪᑦ 
ᓅᒋᓐᓇᓕᐊᖑᓯᒪᑦᓱᑎᒃ ᔭᒑᓗᐊᓐᖏᓂᖅᓴᐅᑦᓱᑎᓪᓗ. ᐃᓄᐃᓴᓐᓂᖏᓐᓄᑦ ᐊᐅᓪᓚᖅᑎᑕᐅᕙᑦᑐᑦ ᓄᓇᕗᒻᒧᑦ, 
ᐊᑑᑎᒍᓐᓇᖅᑐᓕᒫᑦ ᐊᑐᖅᑕᐅᕙᓐᖏᓚᑦ. ᑕᐃᒪᐃᒐᓗᐊᖅᑎᓪᓗᒍ, ᒥᑦᓴᐅᓯᔭᐅᓯᒪᔪᖅ ᐊᐅᓪᓚᑎᑦᓯᖃᑦᑕᕐᓂᖅ 
ᑕᑕᑦᑐᓂᒃ ᐴᕌᓗᓐᓂᒃ ᐊᑭᑭᓪᓕᕚᓪᓕᕈᑕᐅᓪᓚᕆᒍᓐᓇᖅᑐᖅ 30%-ᓄᑦ ᑎᑭᐅᒪᔪᓄᑦ ᑕᑯᓐᓇᖅᓱᒋᑦ ᒫᓐᓇ 
ᐴᕆᔭᐅᕙᑦᑐᑦ ᐊᐅᓪᓚᑎᑦᓯᓂᐅᕙᑦᑐᓪᓗ ᐊᑐᖅᑕᐅᕙᑦᑐᑦ ᓄᓇᕗᒻᒥ.

ᐱᕕᓕᒫᖓᒍᑦ ᐊᑐᖅᑕᐅᑲᓐᓂᖁᓪᓗᒋᑦ ᐴᕌᓗᐃᑦ ᐅᒥᐊᖅᔪᐊᒃᑯᑦ, ᐃᓂᖃᑦᓯᐊᖅᑐᒥᒃ ᓱᓇᒃᑯᑖᖃᐅᑎᒥᒃ 
ᓴᓇᔭᐅᔪᖃᕐᓂᐊᖅᑐᖅ ᐊᑕᐅᓯᒃᑰᖃᑕᐅᓗᓂ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᑐᓪᓚᑦᑕᕐᕕᓕᐊᖑᔪᓄᑦ.

ᑎᑭᑕᐅᒍᒪᔪᖅ 4	� ᖃᐅᔨᓴᑦᓯᐊᕐᓂᖅ ᐊᐅᓚᑦᓯᓂᕐᒧᑦ ᐋᖅᑭᑦᓯᒪᓂᖏᑦ ᒥᑦᑕᕐᕖᑦ 
ᑎᑭᐅᒪᓂᐊᕋᓗᐊᕐᒪᖔᑕ ᑭᓐᖒᒪᒋᔭᐅᔪᓄᑦ ᓄᓇᕗᒻᒥ. 

ᐊᓯᖏᑦ ᒐᕙᒪᐃᑦ, ᐱᖃᓯᐅᑎᑦᓱᑎᒃ ᒐᕙᒪᑐᖃᒃᑯᑦ, ᐊᑐᖃᑦᑕᖅᓯᒪᔪᑦ ᓴᖅᑭᖅᑕᐅᓂᖏᓐᓄᑦ ᒥᑦᑕᕐᕕᒻᒧᑦ 
ᐊᖓᔪᖅᑕᐅᑏᑦ ᐃᓇᑦᓯᖁᔭᐅᓗᑎᒃ ᑕᒪᒃᑮᓐᓄᑦ ᑮᓇᐅᔭᖅᑐᓇᓐᖏᓂᖅᓴᓄᑦ ᑮᓇᐅᔭᓂᓪᓗ ᐃᑖᑎᑦᓯᓂᖅᓴᓄᑦ 
ᐃᑲᔪᕐᓂᐊᖅᑎᓪᓗᒋᑦ ᐊᑭᒋᔭᐅᔪᓄᑦ ᐃᖏᕐᕋᓂᖏᓐᓄᑦ ᒥᑦᑕᕐᕖᑦ. ᐊᑭᓖᑦᑎᑦᓯᖃᑦᑕᕐᓂᖅ ᐊᑕᖏᖅᑐᒥᒃ ᐊᑭᖓᓂᒃ 
ᑐᕋᐃᓐᓇᖅᑐᒥᒃ ᐱᔨᑦᓯᕋᖅᑕᐅᓂᕐᒧᑦ ᐅᓯᔨᓄᑦ, ᒥᑦᑕᕐᕕᓐᓂᒃ ᐊᑐᖅᑐᐊᖅᑎᐅᔪᑦ ᐊᒻᒪᓗ ᐊᑐᑲᐃᓐᓇᖅᑎᐅᕙᑦᑐᑦ 
ᒥᑦᑕᕐᑯᓐᓂᒃ ᒥᑭᓪᓕᕚᓪᓕᑎᑦᓯᒍᓐᓇᓪᓚᕆᑦᑐᑦ ᐃᑲᔪᖅᓯᓂᕆᒋᐊᖃᖅᐸᑦᑕᖓᓐᓂᒃ ᒐᕙᒪᒃᑯᑦ.  

ᐊᐅᓚᔾᔭᒋᐊᕐᓂᖅ 4.1
ᖃᐅᔨᓴᕐᓂᖃᕐᓂᖅ ᒥᑦᑕᕐᕕᓐᓄᑦ ᐊᐅᓚᑦᓯᓂᐅᔪᓂᒃ ᒥᑦᑕᕐᕕᑦᑎᓐᓄᑦ. 
ᐊᒥᓱᓂ ᑲᓇᑕᒥ ᒥᑦᑕᕐᕕᓐᓂ, ᒥᑦᑕᕐᕕᓐᓄᑦ ᐱᕚᓪᓕᕈᑎᑦᓴᓄᑦ ᐊᑭᒋᔭᐅᔪᑦ ᐊᑭᓖᑎᑦᓯᒍᑕᐅᕙᑉᐳᑦ 
ᖃᖓᑕᔫᖅᐸᑦᑐᓄᑦ ᑎᑭᐅᑎᑦᓱᒋᑦ ᑮᓇᐅᔭᐃᑦ ᐱᒻᒪᕆᐅᑎᓄᑦ ᐱᕚᓪᓕᕈᑕᐅᔪᑦ; ᒥᑦᑕᕐᕖᓪᓗ ᐃᑖᕕᐅᕙᒻᒥᔪᑦ 
ᑮᓇᐅᔭᓄᑦ ᐊᐅᓚᓂᖏᓐᓄᑦ ᒥᑦᑕᕐᕕᒻᒥ ᐊᑐᐃᓐᓇᐅᑎᑕᐅᔪᑦ ᐊᓯᖏᓐᓄᑦ ᑭᓯᐊᓂ ᐊᑐᖅᐸᑦᑐᑦ ᒥᑦᑕᕐᕕᓐᓂᒃ 
ᐱᓇᓱᐊᕐᕕᒋᑦᓱᒍ. ᐊᑭᓖᑎᑦᓯᒍᑕᐅᒐᔪᑦᑐᑦ ᒥᓐᓂᕐᒧᑦ ᖃᖓᑕᔫᒃᑯᕕᓐᓄᓪᓗ ᐊᑭᒋᔭᐅᔪᑦ ᑕᑯᑦᓴᐅᑎᑦᓯᓪᓚᕆᑦᑐᑦ 
ᐊᑭᖏᓐᓂᒃ ᐱᔨᑦᓯᕋᐅᑎᖃᕐᓂᐅᑉ, ᖃᓪᓗᑎᑎᒍᑦ ᐊᑭᖃᖅᓱᑎᒃ ᖃᖓᑕᔫᖅᓯᐅᑏᑦ ᐅᖅᓰᒍᑕᐅᔪᑦ, 

ᐊᑭᓖᑦᑎᑦᓯᒍᑕᐅᔪᑦ ᖃᐅᔨᓴᕐᓂᕐᒧᑦ ᑲᒻᐸᓂᐅᔪᓂᒃ ᐅᓯᔭᖏᓐᓄᑦ ᐊᒻᒪᓗ 
ᐅᖅᓱᐊᓗᓐᓂᒃ ᑐᖅᑯᐃᒪᓂᖏᓐᓄᑦ ᒥᑦᑕᕐᕕᓐᓂ, ᐊᒻᒪᓗ ᐊᑭᓖᑦᑎᒍᑦᓯᒍᑕᐅᔪᑦ 
ᖃᖓᑕᑎᑕᐅᑦᓱᑎᒃ ᖃᖓᑕᕙᑦᑐᓄᑦ ᑲᑉᐳᓯᒪᓂᕆᕙᑦᑕᖏᓐᓄᑦ ᐊᓯᖏᓐᓄᓪᓗ 
ᐱᔨᑦᓯᕋᐅᑎᓄᑦ. 

ᐊᐅᓚᑦᓯᓂᖅ ᒥᑦᑕᕐᕕᓐᓂᒃ ᐱᓇᓱᐊᕐᕕᑦᑎᑐᑦ ᐊᐅᓚᓂᖃᖅᓱᓂ 
ᑲᔪᓯᑦᓯᐊᓐᖏᖃᑦᑕᖅᓯᒪᔪᑦ ᑲᔪᓯᑦᓯᐊᖃᑦᑕᖅᓯᒪᑦᓱᓂᓗ. ᐃᓚᖏᑦ ᒥᑦᑕᕐᕖᑦ 
ᐱᕚᓪᓕᕈᓐᓇᖅᓯᒪᔪᑦ ᒪᑭᒪᓂᖏᑦ, ᐊᓯᖏᑦ ᐊᐅᓚᒍᓐᓃᑦᓯᐊᒻᒪᕆᖃᑦᑕᑎᓪᓗᒋᑦ. 
ᓄᓇᕗᒻᒥ ᒥᑦᑕᕐᕕᐅᔪᑦ ᐊᑐᕐᓂᖃᒻᒪᕆᑦᓱᑎᒃ ᐱᔨᑦᓯᐸᑉᐳᑦ ᐊᒻᒪᓗ 
ᑲᔪᓯᒍᓐᓇᑦᓯᐊᖅᑎᑕᐅᒋᐊᖃᖅᓱᑎᒃ; ᑭᓯᐊᓂ ᐱᕚᓪᓕᑎᑦᓯᓂᐅᔪᑦ 
ᐊᔪᕐᓇᕋᔭᖏᓐᑦᑐᑦ ᑕᒪᒃᑮᓐᓂ ᐊᑭᖏᓐᓂ ᐊᐅᓚᓂᐅᔪᑦ ᐊᒻᒪᓗ ᖁᑦᓯᓂᖓ 
ᐱᔨᑦᓯᕋᕐᓂᐅᔫᑉ ᐊᑖᓂ ᐊᔾᔨᒋᓐᖏᑕᖓᑕ ᐊᐅᓚᑦᓯᓂᐅᔫᑉ.  

ᐃᓗᓕᖓ: ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑐᑦ

ᑎᑭᑕᐅᒍᒪᔪᖅ 5	 ᓴᖅᑮᓂᖅ ᐃᖏᕐᕋᔾᔪᑎᓄᑦ ᐃᖅᑲᓇᐃᔭᖅᑎᓂᒃ ᓄᓇᕗᒻᒥ. 

ᐊᒥᓱᑦ ᐱᔪᓐᓇᑦᓯᐊᕆᐊᓖᑦ ᐃᓄᐃᑦ ᐋᖅᑭᐅᒪᔾᔪᑎᓂᒃ ᐊᐅᓚᑦᓯᓂᐊᕈᑎᒃ ᐊᑦᑕᓇᓐᖏᑦᑐᒃᑯᑦ ᐊᒻᒪᓗ 
ᐃᖏᕐᕋᑦᓯᐊᕐᓗᓂ. ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑎᑦᓯᓂᖅ ᐊᖏᓂᖅᐸᐅᔪᖅ ᖃᑭᒪᓇᓱᐊᕐᓂᖓᓄᑦ ᓄᓇᕗᑦ. 

ᓇᓚᐅᑦᓵᖅᑕᐅᓯᒪᔪᑦ 300 ᒥᑦᓵᓃᑦᑐᑦ ᐃᖅᑲᓇᐃᔭᕆᐊᖏᑦ ᐃᖏᕐᕋᔾᔪᑎᓄᑦ ᐊᐅᓚᓂᐅᔪᓂ 
ᐃᖃᓗᓐᓃᓐᓇᖅ ᖃᖓᑕᔫᒃᑯᕕᖓᓂ. ᓄᓇᓕᓪᓚᑑᓂᖅᓴᓂ ᐊᓪᓛᑦ, ᓯᑕᒪᑦ ᑕᓪᓕᒪᓪᓗᑭᐊᖅ ᐃᓄᐃᑦ 
ᐃᖅᑲᓇᐃᔭᖅᑐᑦ ᐃᖅᑲᓇᐃᔭᐃᓐᓇᖅᓱᑎᒃ ᐃᖏᕐᕋᔪᓕᕆᓂᕐᒧᑦ ᐊᑦᑐᐊᔪᓂᒃ ᐱᔨᑦᓯᕋᐅᑎᓂᒃ. ᐊᒥᓱᑦ ᐊᓯᖏᑦ 
ᐃᖅᑲᓇᐃᔭᑲᐃᓐᓇᐸᑦᑐᑦ ᐅᒥᐊᖅᔪᐊᖅᑕᐅᓇᖅᑎᓪᓗᒍ. 

ᐊᐅᓚᔾᔭᒋᐊᕐᓂᖅ 5.1
ᖃᐅᔨᒪᔭᐅᒃᑲᐃᓂᖅ ᐃᖅᑲᓇᐃᔮᓂᒃ ᐃᖏᕐᕋᔪᓕᕆᓂᕐᒨᖓᔪᓂᒃ.
ᐃᖅᑲᓇᐃᔭᖅᑏᑦ ᐱᒍᓐᓇᑦᓯᐊᖅᑐᑦ ᐊᒻᒪᓗ ᐅᔾᔨᕈᓱᑦᑐᑦ ᒪᓕᒐᕐᓄᑦ ᐊᕙᑎᖏᓐᓂᒃ ᐃᖏᕐᕋᔪᓕᕆᓂᐅᑉ 
ᐱᑕᖃᕆᐊᓖᑦ ᐃᓘᓐᓇᖏᓐᓂ ᓄᓇᓕᓐᓂ. ᐱᔪᓐᓇᕐᓂᓖᑦ ᐊᑐᕐᓂᓕᒻᒥᒃ ᓄᓇᓕᒻᒥᓂ ᐊᒻᒪᓗ ᓄᑦᑕᕈᓐᓇᖅᓱᑎᒃ 
ᐊᓯᖏᓐᓄᑦ ᓄᓇᓕᓐᓂ ᓄᓇᕗᑦ ᐃᓗᐊᓂ ᐅᖓᑖᓂᓗ. 

ᓄᓇᕗᒻᒥ ᒫᓐᓇ ᑭᓪᓕᖃᕋᓗᐊᖅᑎᓪᓗᒍ ᖃᑭᒪᓇᓱᐊᕐᓂᖅ, ᐱᔪᓐᓇᕐᓂᐅᔪᑦ ᓱᓇᑐᐃᓐᓇᕐᓂ, ᐊᑦᑕᓇᖅᑐᓂᒃ 
ᐊᐅᓚᑦᓯᒍᓐᓇᕐᓂᖅ, ᓱᓇᒃᑯᑖᖃᐅᑎᖃᕐᓂᖅ, ᐊᒻᒪᓗ ᐃᓗᓕᖏᑦ ᓄᑦᑕᐃᓂᐅᑉ ᐅᕙᓐᖓᑦ ᐃᑯᖓ ᐱᒻᒪᕆᐅᔪᑦ. 
ᓄᓇᕗᒻᒥ ᖃᑭᒪᓇᓱᐊᕐᓂᖅ ᐱᕈᖅᐸᓪᓕᐊᑎᓪᓗᒍ, ᑕᒪᒃᑯᐊ ᐱᔪᓐᓇᕐᓂᐅᔪᑦ ᐊᔪᐃᓐᓈᖑᕙᓪᓕᐊᓂᐊᖅᑐᑦ. 
ᒐᕙᒪᒃᑯᖏᑦ ᓄᓇᕗᑦ ᐱᕙᓪᓕᐊᑎᑦᓯᓂᐊᖅᑐᑦ ᓱᓇᑐᐃᓐᓇᕐᓂᒃ ᓴᖅᑮᒍᑕᐅᓗᓂ ᐅᔾᔨᕆᔭᐅᓂᖏᓐᓂᒃ 
ᐃᖅᑲᓇᐃᔮᑦᓴᐃᑦ ᐃᖏᕐᕋᔪᓕᕆᓂᕐᒥ. 

ᐊᐅᓚᔾᔭᒋᐊᕐᓂᖅ 5.2
ᐱᕙᓪᓕᐊᑎᑦᓯᓂᖅ ᐃᓕᓐᓂᐊᕋᑦᓴᐅᔪᓂᒃ ᐃᖏᕐᕋᔪᓕᕆᔨᓄᑦ.
ᐃᓚᖓᑦ ᐃᑎᕈᑕᐅᒐᔪᑦᑐᑦᖅ ᐃᖏᕐᕋᔪᓕᕆᓂᕐᒧᑦ ᓯᓚᓐᓂᐊᖅᑎᒃᑯᑎᒍᑦ. ᑖᓐᓇ ᐊᐅᓚᓂᐅᔪᖅ 
ᐃᖅᑲᓇᐃᔭᕐᕕᐅᔪᖅ 75-ᓄᑦ ᐃᓄᓐᓄᑦ ᓯᓚᓕᕆᔨᐅᑦᓱᑎᒃ ᓄᓇᕗᒻᒥ, ᓇᔫᑎᑦᓱᑎᒃ ᓄᓇᓕᓕᒫᓂ ᐋᒡᒐᑐᐊᖅ 
ᐃᖃᓗᓐᓂ ᑲᖏᖅᖠᓂᕐᒥᓗ.

ᐊᑕᖏᖅᑐᒥᒃ ᓯᓚᓐᓂᐊᕐᓂᒧᑦ ᐃᓕᓐᓂᐊᕐᓂᖅ ᒪᓂᒪᑎᑕᐅᕙᑦᑐᖅ ᓄᓇᕗᒻᒥ ᓯᓚᑦᑐᓴᕐᕕᑦᑎᒍᑦ ᑕᐃᒃᑯᓄᖓ 
ᐱᔪᓐᓇᕐᓂᓕᓐᓄᑦ ᐃᑲᔪᖅᑕᐅᒍᓐᓇᕐᓗᑎᓪᓗ ᕼᐋᒻᒪᓚᒃᑯᓐᓄᑦ ᐅᕝᕙᓗ ᓇᒻᒥᓂᖅ ᑳᑦᑐᓛᑦᑎᓄᑦ. 2006-
ᒥᓂᑦ, ᑕᒪᓐᓇ ᐃᓕᓐᓂᐊᕐᓂᐅᔪᖅ ᒪᓂᒪᑎᑕᐅᑎᓯᒪᔪᖅ ᓄᓇᕗᒻᒥ ᓯᓚᑦᑐᓴᕐᕕᑎᒍᑦ ᑲᖏᖅᖠᓂᕐᒥ. 
ᐱᔭᕇᖅᐸᑦᑐᑦ ᑕᑯᑦᓴᐅᑎᑦᓯᔪᑦ ᐊᒥᓱᓐᖑᐹᓪᓕᖅᓯᒪᓂᕐᒥᒃ ᑕᐃᒪᓐᖓᓂᑦ ᐱᒋᐊᓚᐅᖅᓯᒪᒻᒪᓂᑦ ᐃᓕᓐᓂᐊᕐᓂᖅ, 
ᐊᒻᒪᓗ ᐊᓯᖏᓐᓂᒃ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᒃ ᐱᔪᒪᔪᖃᖅᓯᒪᔪᖅ ᐃᓕᓐᓂᐊᕐᓂᐅᔪᓂᒃ ᓇᒻᒥᓂᖅ 
ᓯᓚᓐᓂᐊᖅᑎᒥᓄᑦ ᓯᓚᓐᓂᐊᕐᓂᒧᑦ ᐃᓕᓐᓂᐊᕐᕕᒻᒥ ᑲᖏᖅᖠᓂᕐᒥ.

ᐃᓕᓐᓂᐊᕆᐊᒃᑲᓐᓂᕐᓂᖏᑦ ᐊᓯᖏᑦᑕ ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᑲᔪᓯᑎᑕᐅᕙᑦᑐᖅ ᐊᕕᑦᑕᖅᓯᒪᔪᓂ 
ᐊᕕᑦᑐᖅᓯᒪᔪᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᓯᓚᑖᓂ ᑎᒥᐅᔪᓄᑦ ᑳᑦᑐᓛᑦᑕᐅᓯᒪᔪᓄᑦ ᓄᓇᕗᒻᒥ 
ᓯᓚᑦᑐᓴᕐᕕᑦᑎᒍᑦ. ᑕᒪᓐᓇ ᐃᓕᓐᓂᐊᕐᓂᖅ ᐊᔾᔨᒋᓗᐊᓐᖏᑦᑕᖓ ᓯᓚᓐᓂᐊᕐᓂᒥᒃ ᐃᓕᓐᓂᐊᕐᓂᐅᑉ; ᑭᓯᐊᓂᓕ, 
ᐱᔪᓐᓇᖅᓯᕙᓪᓕᐊᑦᓱᑎᒃ ᖃᐅᑕᒫᑦ ᐊᐅᓚᓂᐅᔪᓂ, ᐊᑑᑎᖃᓪᓚᕆᑦᑐᖅ ᐊᕕᑦᑐᖅᓯᒪᔪᓂ ᐊᓪᓚᕕᒻᒪᕆᐅᔪᓂᓗ.

ᐃᖏᕐᕋᔪᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐱᔭᕆᐊᑐᖃᑦᑕᖅᓯᒪᔪᑦ ᐃᖅᑲᓇᐃᔭᖅᑎᓯᐅᕐᕕᒋᑦᓱᒋᑦ ᐸᐸᒐᓱᐊᖅᓱᒋᓪᓗ 
ᐊᖓᔪᖅᑳᖑᓂᕐᒧᑦ ᐃᖅᑲᓇᐃᔮᓂ. ᐱᕚᓪᓕᑎᑦᓯᓂᖅ ᐃᓕᓐᓂᐊᕆᐊᒃᑲᓐᓂᕐᓂᖏᓐᓂᒃ ᑖᒃᑯᐊ 
ᐃᖅᑲᓇᐃᔭᖅᑏᑦ ᕼᐋᒻᒪᓚᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᖓᑦᑎᒍᑦ ᐊᒻᒪᓗ ᓄᓇᕗᒻᒥ ᓯᓚᑦᑐᓴᕐᕕᑦᑎᒍᑦ 
ᐱᕕᖃᖅᑎᑦᓯᒍᑕᐅᓂᐊᖅᑐᖅ ᐊᖏᓂᖅᓴᒥᒃ “ᓄᓇᕗᒻᒥ ᓴᓇᐅᒐᕐᓂᒃ” ᐃᖅᑲᓇᐃᔭᖅᑎᓂᒃ. 

ᐃᓗᓕᖏᑦ: ᐊᐅᓚᓂᐅᔪᑦ

ᑎᑭᑕᐅᒍᒪᔪᖅ 6	� ᐱᕈᖅᐸᓪᓕᐊᑎᑦᓯᓂᖅ ᒪᑭᒪᒍᓐᓇᕐᓂᒥᒃ ᑲᔪᓯᑎᑦᓯᓂᕐᒥᓪᓗ 
ᒥᑦᑕᕐᕕᒻᒧᑦ ᐊᐅᓚᓂᐅᔪᓂᒃ. 

ᐊᐅᓚᑦᓯᓂᖅ ᒥᑦᑕᕐᕕᒻᒥᒃ ᐱᔭᕆᐊᖃᖅᑎᑦᓯᒻᒪᑦ ᒪᓕᒐᕐᓂᒃ ᖃᐅᔨᒪᓂᑐᐃᓐᓇᐅᖏᑦᑐᒥᒃ ᐃᓕᓐᓂᐊᖅᓯᒪᓂᕐᒥᓪᓗ. 
ᖃᐅᔨᒪᓂᖅ ᖃᐅᑕᒫᑦ ᐊᐅᓚᓂᐅᔪᓂᒃ ᐱᕙᓪᓕᐊᒐᔪᓲᖅ ᐊᕐᕌᒍᓂ ᐊᓂᒍᖅᑐᓂ ᐊᐅᓚᑦᓯᓂᕐᒧᑦ 
ᓇᓗᓇᐃᔭᖅᓯᒪᔪᓂᒃ ᖄᖑᔪᓂᒃ, ᐊᐳᑏᑦ ᓄᐊᑉᐸᓪᓕᐊᓂᖏᓐᓂᒃ, ᑰᓕᐅᕐᕕᓐᓂᒃ, ᖃᐅᒪᖅᑯᑎᓂᒃ, ᐊᒻᒪᓗ 
ᓇᓗᓇᐃᔭᖅᓯᒪᑦᓯᐊᖅᑐᓂᒃ ᐅᖁᒪᐃᑦᑐᕐᓂᐅᑎᓂᒃ. ᐊᒻᒪᓗ. ᑮᓇᐅᔭᖅᑑᑎᑦᓴᓂᒃ ᐊᒻᒪᓗ ᐊᐅᓚᑦᓯᓂᖅ 
ᓄᖑᕙᑦᑐᓂᒃ ᐃᖅᑲᓇᐃᔭᕐᓂᕐᓗ ᐊᕐᕌᒎᑉ ᐃᓗᐊᓂ ᐱᔭᕆᐊᖅᑎᑦᓯᒻᒪᑦ ᖃᐅᔨᒪᓂᐅᔪᓂᒃ ᑐᕌᖓᔪᓂᒃ 
ᐱᔭᕆᐊᓕᖏᓐᓄᑦ ᓇᐅᑐᐃᓐᓇᐅᑉ ᒥᑦᑕᕐᕕᐅᑉ. 

ᒪᑭᒪᑦᓯᒍᓐᓇᕐᓂᖅ ᑲᔪᓯᑎᑦᓯᒍᓐᓇᕐᓂᕐᓪᓗ ᐊᐅᓚᑦᓯᓂᕐᓪᓗ ᐃᖅᑲᓇᐃᔭᖅᑎᓂᑦ ᐃᑲᔪᖅᓯᓂᖃᕐᒪᑦ 
ᐊᑦᑕᓇᑦᑕᐃᓕᒪᕐᓂᒧᑦ ᐊᐅᓚᓂᐅᔪᓂᒃ ᒥᑦᑕᕐᕖᑦ ᐊᕙᑎᖓᓐᓂ.  

ᐊᐅᓚᔾᔭᒋᐊᕐᓂᖅ 6.1
ᕿᒥᕐᕈᓂᖅ ᒥᑦᑕᕐᕕᓐᓂ ᐊᐅᓚᓂᐅᔪᓂᒃ ᒪᑭᒪᔭᓂᖏᓐᓄᓪᓗ ᑳᑦᑐᓛ.
ᑳᑦᑐᓛᓄᑦ ᐊᐃᕙᓂᐅᔪᑦ ᐊᐅᓚᓂᔪᖅ ᒫᓐᓇ ᐊᑐᖅᑕᐅᕙᑦᑐᖅ AOM-ᓄᑦ ᐊᓚᒃᑲᐃᓯᒪᕗᖅ ᖃᑦᓯᒐᓛᓂᒃ ᑳᑦᑐᓛᓂᒃ 
ᒪᓕᓐᖏᑦᑐᓂᒃ ᐊᑭᓪᓗᐊᖏᓐᓂᒃ ᐱᔨᑦᓯᕋᐅᑏᑦ. ᐃᓚᖏᑦ ᐊᑭᑭᓗᐊᖅᓱᑎᒃ, ᐃᓚᖏᓪᓗ ᐊᑭᑐᓗᐊᖅᓱᑎᒃ.

ᓄᓇᕗᓕᒫᒥ, ᓈᒻᒪᓐᖏᓐᓂᖏᑦ ᒥᑦᑕᕐᕖᑦ ᐊᐅᓚᖤᖏᓐᑕ ᒪᑭᒪᔭᐅᓂᖏᑦᑕᓗ ᑳᑦᑐᓛᖏᓐᓄᑦ 
ᐱᕈᖅᐸᓪᓕᐊᓯᒪᑐᐃᓐᓇᖅᑯᖅ ᐊᕐᕌᒍᓂ ᐊᓂᒍᖅᑐᓂ ᖃᑦᓯᒐᓛᓂ. ᓈᒻᒪᑦᓴᖏᓐᓂᐅᔪᖅ ᐊᐳᖅᓯᒪᓐᖏᑦᑐᑦ 
ᐃᒃᑯᓄᖓ ᐊᑕᐅᓯᕐᒧᑦ ᑳᑦᑐᓛᒧᑦ: ᑳᑦᑐᓛᑦᑏᑦ - ᐱᓗᐊᖅᑐᒥᒃ ᕼᐋᒻᒪᓚᐃᑦ - ᐊᐅᓚᑦᓯᒍᓐᓇᖏᑦᑐᑦ ᒥᑦᑕᕐᕕᓐᓂᒃ 
ᔭᒑᔪᖃᖅᑎᓪᓗᒍ; ᒐᕙᒪᒃᑯᑦ ᓄᓇᕗᒻᒥ, ᓇᒻᒥᓂᖃᖅᑎᐅᑦᓱᑎᒃ ᒥᑦᑕᕐᕕᓐᓂᒃ, ᐊᒥᓱᓐᖑᐸᓪᓕᐊᑐᐃᓐᓇᖅᑐᓂᒃ 
ᒪᓕᒐᕐᒪᑕ ᑎᑭᐅᒪᔭᕆᐊᓕᒻᒥᓂᒃ. 

ᑳᑦᑐᓛᓄᑦ ᐊᑭᒋᔭᐅᔪᑦ ᑕᑯᑦᓴᐅᑎᑦᓯᒋᐊᓖᑦ ᐊᑭᓪᓗᐊᖏᓐᓂᒃ ᐱᔨᑦᓯᕋᐅᑏᑦ ᓂᕆᐅᒋᔭᐅᔪᑦ 
ᑲᔪᓯᑎᑕᐅᓂᐊᕆᐊᖏᑦ. ᓇᓗᓇᐃᔭᐃᑦᓯᐊᕆᐊᓖᑦ ᐃᒻᒥᒃᑯᐊᖅᑎᖅᑕᐅᓯᒪᓂᖏᓐᓂᒃ ᑎᒍᒥᐊᖅᑕᐅᔪᑦ, ᐊᒻᒪᓗ 
ᑕᑯᑦᓴᐅᑎᑦᓯᒋᐊᖃᖅᓱᑎᒃ ᑭᐅᑦᓯᐊᕈᓐᓇᕐᓂᕐᒥᒃ ᒪᓕᒐᕐᓂᒃ.

ᐊᐅᓚᔾᔭᒋᐊᕐᓂᖅ 6.2 
ᐊᑐᐃᓐᓇᐅᑎᑦᓯᓂᖅ ᓄᓇᓕᓐᓄᑦ ᓯᕗᓪᓕᕐᒥᒃ ᐱᔪᓐᓇᐅᑎᒥᒃ ᕿᐱᓗᓐᓂᕐᒧᑦ 
ᒥᑦᑕᕐᕕᒻᒥ ᐊᐅᓚᓂᐅᔪᓄᑦ ᑳᑦᑐᓛᓄᓪᓗ.
ᒪᑭᒪᒍᓐᓇᖅ ᐊᒻᒪᓗ ᑲᔪᓯᒋᐊᖃᕐᓂᐅᔪᖅ ᒥᑦᑕᕐᕕᒻᒥ ᐊᐅᓚᓂᐅᔪᓄᑦ ᑕᑯᔭᑦᓴᐅᒐᔪᑦᑐᖅ ᐃᓗᐊᓐᓂ ᓄᓇᓕᓐᓂ 
ᒐᕙᒪᓕᕆᓂᐅᑉ. 

ᑎᒍᒥᐊᖅᑎᓪᓗᐊᑕᐅᑦᓱᑎᒃ ᐃᖏᕐᕋᔪᓕᕆᓂᕐᒥ, ᕼᐋᒻᒪᓚᐅᔪᑦ ᖃᐅᔨᒪᓂᖃᕐᓂᖅᐸᐅᔪᑦ ᐃᖏᕐᕋᔪᓕᕆᓂᕐᒧᑦ 
ᑭᓐᖒᒪᒋᔭᐅᔪᓂᒃ ᓄᓇᓕᖏᓐᓂ. ᐊᒻᒪᓗ, ᓄᓇᓕᓐᓂ ᒐᕙᒪᐅᔪᑦ ᐃᑎᓂᖅᐹᒥᒃ ᖃᐅᔨᒪᓂᖃᒪᕐᑕ 
ᑮᓇᐅᔭᖅᑑᑎᑦᓴᓂᒃ, ᐅᖁᒪᐃᑦᑐᕐᓂᐅᑎᓄᑦ ᐊᐅᓚᓂᐅᔪᓂᒃ, ᐊᒻᒪᓗ ᐊᑦᓱᖐᓂᕐᒥᒃ ᓄᓇᓕᓐᓂ. ᐊᑕᖏᖅᓱᑎᒃ 
ᐊᑐᖅᑕᐅᓂᖏᑦ ᐃᓕᓐᓂᐊᖅᓯᒪᔪᑦ ᐃᖅᑲᓇᐃᔭᑏᑦ ᐊᓯᖏᓪᓗ ᐃᑲᔪᖅᓯᔪᑦᓴᐃᑦ ᐱᔭᕆᐊᓖᑦ ᑕᒪᒃᑮᓐᓂ ᒥᑦᑕᕐᕕᓐᓂ 
ᐊᐅᓚᓂᐅᔪᓂᓄᓇᓕᓐᓂᓗ ᐱᔨᑦᓯᕋᖅᑎᓂᒃ ᐱᕚᓪᓕᕈᑕᐅᒍᓐᓇᕐᒪᑦ ᒐᕙᒪᒃᑯᖏᓐᓄᑦ ᓄᓇᕗᑦ. 

ᐃᓚᖓᑦ 2: ᐱᕈᖅᐸᓪᓕᐊᑎᑦᓯᓂᖅ ᑐᓐᖓᕕᑦᓴᒥᒃ ᓯᕗᓂᑦᓴᒧᑦ

ᓄᓇᕗᒻᒥ ᐃᖏᕐᕋᔪᓕᕆᓂᖅᑕᖃᕆᐊᖃᕐᒪᑦ ᐊᑐᐃᓐᓇᐅᑎᑦᓯᔪᓂᒃ ᖃᑭᒪᓇᓱᐊᕐᓂᒧᑦ 
ᐱᕕᑦᓴᖃᕐᓂᐅᔪᓂᒃ ᐊᒻᒪᓗ ᑕᐃᒫᓪᓗᐊᖅ ᐃᓂᖃᕐᓗᑕ ᑲᓇᑕᓕᒫᑎᑐᑦ. 
ᐃᑉᐱᒍᓱᓐᓂᖅ ᓄᓇᕗᑦ ᐱᔪᓐᓇᕐᓂᕆᔭᖓᓂᒃ ᐱᔭᕆᐊᖃᕈᑕᐅᓂᐊᖅᑐᖅ ᐊᓯᔾᔨᕐᓂᕐᒥᒃ ᖃᓄᖅ ᓱᓇᒃᑯᑏᑦ 
ᐃᓄᐃᓪᓗ ᓄᑦᑕᐸᒻᒪᖔᑕ. ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑦ ᓄᓇᕗᒻᒥ ᖃᕿᒪᓇᓱᐊᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 
ᐅᐸᓗᖓᐃᔭᐅᑏᑦ (2003), ᓯᕗᓂᑦᓴᖓ ᐊᖏᕐᕋᑦᑕ, ᐊᒻᒪᓗ ᐊᐃᑦᑐᐃᓂᕆᒍᓐᓇᑕᕗᑦ ᑲᓇᑕᒧᑦ, ᐃᓂᖃᖅᐳᖅ 
ᐃᖃᓗᓕᕆᓂᕐᒥᒃ ᐊᐅᓪᓚᑎᑉᐸᑦᑕᑎᓄᑦ ᓂᐅᕕᖅᑎᓄᑦ; ᓄᑦᑕᐃᓂᕐᒧᑦ ᓄᖑᔪᐃᑦᑐᒥᒃ ᓄᓇᒃᑯᑦ ᐊᒻᒪᓗ 
ᐃᒪᕐᒧᑦ ᐅᓯᔨᓄᑦ, ᑐᑭᒧᐊᑦᑎᑦᓯᔨᕐᒧᑦ ᐅᖅᓱᐊᓗᑦᑎᓐᓂᒃ ᐊᑦᑕᓇᑦᑕᐃᓕᒪᔪᖅᑎᒍᑦ ᐃᒪᑦᑎᒍᑦ ᓴᓇᕕᐅᔪᓄᑦ, 
ᑐᓐᖓᓱᑦᑎᑦᓯᓂᕐᒥ ᐳᓚᕋᑦᑎᓂᒃ; ᐊᒻᒪᓗ ᑎᑭᑎᑦᓯᖃᑦᑕᕐᓂᕐᒧᑦ ᐅᖁᒪᐃᑦᑐᓂᒃ ᓱᓇᒃᑯᑎᓂᒃ ᓴᓇᔭᑦᓴᓂᓪᓗ 
ᓄᓇᕗᑦᑎᓐᓄᑦᒃ ᑭᓐᖒᒪᒋᔭᐅᓕᖅᐸᑕ ᑎᑭᑉᐸᐅᓕᑕᐃᓐᓇᖏᑦᑐᖅ ᐅᒥᐊᕐᔪᐊᖅ.  

ᑖᒃᑯᐊ ᒥᑦᓯᖃᑦᓯᐊᖅᑐᑦ ᓂᕆᐅᓐᓂᐅᔪᑦ — ᐊᑐᐃᓐᓇᐅᕙᒌᖅᐸᑦᑐᓪᓗ ᐃᓚᖓᓂ, ᐊᓯᖏᓐᓄᑦ ᓄᓇᓕᓐᓄᑦ 
ᑲᓇᑕᒥ. ᑎᑭᐅᑎᓂᖅ ᐱᔭᕆᐊᖃᖅᑎᑦᓯᓂᐊᖅᑐᖅ ᐊᓚᒡᒐᐃᑦᑐᒥᒃ ᑐᓂᒪᓂᓕᒻᒥᓪᓗ ᑮᓇᐅᔭᓕᐅᕈᑎᒥᒃ, ᐊᒻᒪᓗ 
ᐅᑉᐱᕈᓱᓐᓂᕐᒥᒃ ᐱᔪᓐᓇᕐᓂᖓᓂᒃ ᓄᓇᕗᑦ. 

ᐃᓗᓕᖓ: ᑲᓲᒪᑎᑦᓯᓂᖅ ᓄᓇᕗᒻᒥᒃ ᑲᓇᑕᒧᑦ
ᓄᓇᕗᑦ ᐊᕕᑦᑐᖅᓯᒪᓂᑐᐊᖅ ᓄᐊᖦ ᐊᒥᐊᕆᑲᒥ ᐃᒻᒥᒃᑰᖓᔪᑑᑦᓱᓂ ᑲᓇᑕᒥ ᐊᖅᑯᑎᕐᔪᐊᓂᒃ ᐊᒻᒪᓗ ᓄᓇ 
ᑐᓐᖓᕕᖃᖅᓱᓂ ᓄᐊᖦ ᐊᒥᐊᕆᑲᓐ-ᑯᑦ ᑕᐅᖅᓰᓂᕐᒧᑦ ᐊᖅᑯᑎᖓᓐᓂᒃ. ᐊᖏᔪᐊᓗᒻᒥᒃ ᐱᕕᑦᓴᖃᕐᓂᐅᒍᓐᓇᖅᑐᖅ 
ᓄᓇᑦᑎᓐᓂ ᐊᒻᒪ ᐊᕙᑎᑦᑎᓐᓂ ᐃᒪᕐᒥ ᓱᓕ ᐊᑦᑐᖅᑕᐅᓯᒪᓐᖏᑦᑐᑦ; ᐃᓄᐃᑦ ᐃᓱᒪᖃᕋᓗᐊᖅᑎᓪᓗᒋᑦ 
ᐃᓚᐅᑎᓐᓂᒃ ᑲᓇᑕᒥ ᐃᓅᓯᕆᔭᐅᔪᓄᑦ ᑕᐃᒫᑦᓴᐃᓐᓇᐅᓐᖏᒋᐊᖓ ᑲᓇᑕᒥᐅᖑᖃᑎᒥᓐᓂᒃ. 

ᐊᕐᕌᒍᓕᒫᒐᓚᒃ ᓱᖏᖅᑑᑎᖃᕐᓂᕆᕙᑦᑕᕗᑦ ᖃᖓᑕᔪᓄᑦ ᒫᓐᓇᕈᓗᒃ ᑕᑯᑦᓴᐅᑎᑦᓯᔪᖅ 
ᐱᔪᓐᓇᕐᓂᐅᒍᓐᓇᖅᑐᓂ ᓯᖁᒥᑦᓯᓂᕐᒥᒃ ᐱᕈᖅᐸᓪᓕᐊᔪᒥᒃ ᖃᑭᒪᓇᓱᐊᕐᓂᑎᓐᓂᒃ ᐊᒻᒪᓗ ᑲᔪᓯᑎᑦᓯᒍᓐᓇᕐᓂᒥᒃ 
ᐱᔨᑦᓯᕋᐅᑎᐅᒋᐊᓕᑐᐃᓐᓇᕐᓂᒃ. ᖃᖓᑕᔫᒃᑰᑎᑦᓂᖅ ᑐᕋᐃᓐᓇᖅᑐᒥᒃ ᐊᑦᑐᖅᑕᐅᓯᒪᔪᑑᓐᖏᓚᖅ ᐊᑭᖏᓐᓄᑦ 
ᐅᖅᓱᐊᓗᐃᑦ, ᑕᒪᓐᓇ ᑲᓲᒪᐃᓐᓇᕈᓐᓇᖏᓐᓂᖅ ᓯᓚ ᐱᔾᔪᑎᒋᓪᓗᒍ ᖃᖓᑕᔫᑉ ᐊᓯᐊᒍᑦ ᐱᔭᕆᐊᑦᑐᐃᓯᒪᒻᒪᑦ 
ᓯᖁᒥᑦᓯᓂᕐᒥᒃ ᑎᑭᑎᑦᓯᓂᐅᕙᑦᑐᓂᒃ ᐃᓗᐃᒃᑲᐅᓈᖅᓯᒪᔪᓂᒃ ᐅᖅᓱᐊᓗᓐᓂᒃ ᐊᐅᔭᐅᓂᖓᓂ ᑭᓯᐊᓂ, ᐅᖅᓱᐊᓗᐃᑦ 
ᐊᑭᑐᓂᖅᐸᐅᓂᐅᓴᑐᐃᓐᓇᑎᓪᓗᒋᑦ. 

1960 ᐊᒻᒪᓗ 1983 ᐊᑯᕐᖓᓐᓂ, ᑲᓇᑕ, ᐃᓄᓕᕆᔨᑐᖃᒃᑯᑎᒍ ᐊᒻᒪᓗ ᓴᓇᔪᓕᕆᔨᒃᑯᑎᒍᑦ ᑲᓇᑕᒥ, ᓴᓇᔪᒻᒪᑕ 
ᒥᑦᓴᓃᑦᑐᓂᒃ 2000 ᑭᓕᒦᑕᐃᑦ ᐊᕐᕌᒍᓕᒫᖅ ᐊᑐᖅᑕᐅᒍᓐᓇᖅᑐᓂᒃ ᐊᖅᑯᑎᓂᒃ ᓄᓇᑦᓯᐊᕐᒨᖓᔪᓂᒃ. 
ᐊᑐᕆᐊᓕᕆᒻᒪᕆᑦᑐᖃᔪᓐᖏᑦᑐᖅᑦ ᓄᓇᕗᕈᕐᔫᒥᓛᖅᑐᒥ. ᑕᒪᓐᓇ ᐱᕙᓪᓕᐊᓐᖏᓗᐊᕐᓂᐅᓯᒪᔪᖅ ᓄᓇᕗᒻᒥ 
ᓴᖅᑮᒍᑕᐅᓯᒪᒻᒪᑦ ᐊᔾᔨᐅᖏᓪᓚᕆᑦᑐᒥᒃ ᑮᓇᐅᔭᑎᒍᑦ ᖃᑭᒪᓇᓱᐊᕐᓂᒥᒃ ᐊᒻᒪᓗ ᐱᕈᕐᓂᕆᔭᖏᓐᓄᑦ ᑖᒃᑯᐊ 
ᒪᕐᕈᕈᖅᓯᒪᔫᒃ ᐊᕕᑦᑐᖅᓯᒪᔫᒃ.

ᐊᔾᔨᒌᓐᖏᓐᓂᖓ ᑕᑯᑦᓴᐅᔪᖅ ᐊᐅᓪᓛᖅᑎᑕᐅᔪᓂ ᐊᑐᓂᑦ ᐊᕕᑦᑐᖅᓯᒪᔪᓂ ᐱᔭᕆᐊᓕᖏᓐᓂ ᐊᑖᓂ 
ᐊᕕᑦᑐᖅᓯᒪᔪᓂᒃ ᑮᓇᐅᔭᐅᑎᑕᐅᔪᑦ. ᐃᓗᐃᒃᑲᐅᓈᖅᓯᒪᔪᑦ ᐊᑭᓕᖅᑐᕆᐊᓖᑦ ᑐᓐᖓᕕᖃᕋᓗᐊᖅᓱᑎᒃ ᑖᒃᑯᐊ ᒪᕐᕉᒃ 
ᐊᕕᑦᑐᖅᓯᒪᔫᒃ ᐱᕈᖅᓯᒪᓂᖏᓐᓂ, ᓄᓇᕗᒻᒥ ᐊᑐᓂᑦ ᐱᒻᒪᕆᐳᑎᓄᑦ ᐊᐅᓪᓛᖅᑎᑕᐅᓂᖏᑦ 1.5 -ᖏᕋᖅᓱᑎᒃ 
ᐊᖏᓂᖅᓴᐃᑦ ᓄᓇᑦᓯᐊᕐᒥᒃ. ᑕᒪᓐᓇ ᐊᔾᔨᒌᓐᖏᓐᓂᖓ ᓂᕆᐅᒋᔭᐅᔪᖅ ᐊᖏᓪᓕᕙᓪᓕᐊᓂᐊᕆᐊᖓ ᐊᕐᕌᒍᓂ 
ᐊᒡᒋᖅᑐᓂ, ᓄᓇᑦᓯᐊᕐᒥ ᑮᓇᐅᔭᓅᖓᔪᖁᑎᖏᑦ ᓱᑲᓐᓂᖅᓴᐹᓘᒻᒪᑕ ᓄᓇᕗᒻᒥᒃ. 

ᓄᖅᑲᑎᑦᓯᓂᖅ ᐊᐅᓚᓂᐅᔪᒥᒃ, ᐊᒻᒪᓗ ᓄᓇᕗᒻᒥ ᓇᒻᒥᓂᖅ ᒪᑭᒪᑎᑦᓯᒐᓱᐊᕐᓂᖅ ᑲᔪᓯᑎᑦᓯᓂᕐᓗ, ᐱᒋᐊᕈᓐᓇᖅᑐᖅ 
ᑭᓯᐊᓂ ᓄᓇᓖᑦ ᑲᓲᒪᓕᖅᐸᑕ ᐃᒻᒥᓄᑦ, ᑕᖅᑲᐅᖓ ᐊᑐᐃᓐᓇᐅᕙᒌᖅᑐᓄᒃ ᑎᑭᑕᑦᓴᐅᖏᑦᑐᓄᑦ ᒫᓐᓇ, ᐊᒻᒪᓗ 
ᓄᓇᕐᔪᐊᕐᒧᑦ ᑲᑦᓱᖓᐃᑦᑐᒧᑦ ᐊᑐᐃᓐᓇᖃᕐᓂᕐᒧᑦ ᑕᒪᒃᑯᓇᓐᖓᑦ ᐊᒻᒪᓗ ᐊᔾᔨᐅᖏᑦᑑᓂᖓᓂᒃ ᓄᓇᕗᑦ. 

ᑎᑭᑕᐅᒍᒪᔪᖅ 7	 ᐱᕚᓪᓕᑎᑦᓯᓂᖅ ᖃᖓᑕᔫᒃᑯᑦ ᑲᓲᒪᓂᑦᑎᓐᓂᒃ ᑲᓇᑕᒧᑦ.

ᓱᓇᓕᒫᑦ ᐃᓄᐃᓪᓗ ᐅᓯᔭᐅᔪᑦ ᓄᓇᕗᒻᒥᒃ ᓄᓇᕗᒻᒧᓪᓗ ᒥᑦᑕᕐᕕᖏᑦᑎᒍᑦ ᐊᖅᑯᓵᕆᐊᓖᑦ ᑖᒃᑯᐊ ᐱᖓᓱᑦ 
ᓇᓪᓕᐊᒍᑦ ᑐᑦᑕᕐᕖᑦ. ᐊᓚᒡᒐᐃᓗᐊᓐᖑᐊᖅᑐᑦ ᐊᑭᓕᕆᐊᓕᑦᑎᓄᑦ ᑲᑎᑉᐸᑦᑐᑦ ᑎᑭᓇᓱᐊᕐᓂᕐᒧᑦ ᑖᒃᑯᓄᖓ 
ᑐᑦᑕᕐᕕᓐᓄᑦ. ᑖᒃᑯᐊ ᐊᑭᒋᔭᐅᔪᑦ ᐊᑦᑐᐃᓂᖃᕐᓂᖏᓐᓄᑦ ᐊᑭᒋᔭᐅᔪᓕᒫᓂᒃ, ᐱᒻᒪᕆᐅᕗᖅ ᑐᑦᑕᕐᕕᐅᔪᑦ 
ᐊᐅᓚᓂᖃᕐᓂᖏᑦ ᑲᔪᓯᑦᓯᐊᕈᓐᓇᕐᓂᓕᒫᒃᑯᑦ, ᐊᒻᒪᓗ ᐊᐳᖅᑕᕈᑕᐅᓕᖏᒃᑲᓗᐊᕐᒪᖔᑕ ᐊᐅᓚᓂᕆᔭᑦᑎᓄᑦ.  

ᐊᐅᓱᐃᑦᑐᖅ

ᖃᐅᓱᐃᑦᑐᖅ

ᐃᒃᐱᐊᕐᔪᒃ
ᒥᑦᑎᒪᑕᓕᒃ

ᑲᖏᖅᖢᒑᐱᒃ

ᕿᑭᖅᑕᕐᔪᐊᖅ

ᐸᐅᑎᓖᑦ ᒥᑭᓐᓂᖅᓴᐃᑦ

ᓄᓇᕗᑦ ᖃᖓᑕᓲᒃᑰᖅᑎᑦᑎᔨᑦ (2008)

ᐸᐅᑎᓖᑦ ᐊᖏᓂᖅᓴᐃᑦ

ᓱᐴᖅᑐᑦ ᖃᖓᑕᓲᕐᔪᐊᑦ

ᐸᓐᓂᖅᑑᖅ

ᐃᖃᓗᐃᑦ

ᑰᔾᔪᐊᖅ

ᑰᔾᔪᐊᕌᐱᒃ

ᕗᐃᓂᐸᐃᒃ

ᐃᐊᑦᒪᓐᑕᓐ

ᔭᓗᓇᐃᕝ

ᐋᑐᕚ

ᒪᓐᑐᕆᐊ

ᑭᒻᒥᕈᑦ

ᓴᓂᑭᓗᐊᖅ

ᑭᓐᖓᐃᑦ

ᓴᓪᓕᖅ
ᐃᒡᓗᓕᒑᕐᔪᒃ

ᑕᓗᕐᔪᐊᖅ

ᐅᖅᓱᖅᑑᖅᖁᕐᓗᖅᑑᖅ
ᐃᖃᓗᒃᑑᑦᑎᐊᖅ

ᑰᒑᕈᑦ

ᐊᕐᕕᐊᑦ

ᑎᑭᕋᕐᔪᐊᖅ

ᑲᖏᖅᖠᓂᖅ

ᖃᒪᓂᑦᑐᐊᖅ

ᓇᐅᔮᑦ

ᐃᒡᓗᓕᒃ

ᓴᓂᕋᔭᒃ

ᑰᔾᔪᐊᕌᓗᒃ

ᐊᐅᓚᔾᔭᒋᐊᕐᓂᖅ 7.1
ᐊᖏᓪᓕᒋᐊᕆᓂᖅ ᓄᓇᕗᒻᒥ ᑐᑦᑕᕐᕕᐅᔪᓂᒃ ᒥᑦᑕᕐᕕᓐᓂᒃ.
ᑐᑦᑕᕐᕕᒃ ᑐᑦᑕᕐᕕᑐᐃᓐᓇᐅᒋᐊᖃᓐᖏᑦᑐᖅ; ᓈᒻᒪᑦᑑᒋᐊᓕᒃ ᐊᖏᓂᖓ ᓱᓇᒃᑯᑎᖃᑦᓯᐊᕐᓗᓂ ᐱᕕᖃᖁᓪᓗᒋᑦ 
ᖃᖓᑕᔫᒃᑯᑦ ᐅᓯᕙᑦᑐᑦ ᐃᓱᒪᑦᓴᖅᓯᕐᓂᕐᒥᒃ ᓇᐅᒃᑯᑦ ᐊᑲᐅᓂᖅᓴᐅᒻᒪᖔᖅ ᓱᓇᒃᑯᑎᑎᒍᑦ ᐊᑐᐊᒐᑦᓴᓕᐅᕐᓂᒃᑯᓪᓗ. 

ᐃᓘᓐᓇᑎᒃ ᓄᓇᕗᒻᒥ ᑐᑦᑕᕐᕕᐅᔪᑦ ᑭᓪᓕᖃᖅᑎᑦᓯᕙᒻᒪᑕ ᐃᖏᕐᕋᕙᖅᑐᓂᒃ ᐅᕝᕙᓗ ᐊᑭᑭᓐᓂᖅᓴᐅᒍᓐᓇᖅᑐᓂᒃ 
ᐅᑯᑎᒎᓇ: 

• �ᐃᖃᓗᓐᓂ ᒥᑦᑕᕐᕕᒃ ᐃᓗᓕᓕᐹᓗᒻᒥᒃ ᓄᖅᑲᑕᕐᕕᓕᒃ, ᐊᒻᒪᓗ ᐃᓂᖃᑦᓯᐊᖏᑦᑐᐹᓗᒻᒥ ᒥᑭᓗᐊᖅᑐᒥᓪᓗ 
ᐅᑕᖅᑭᕕᖃᖅᓱᓂ ᐅᓯᓂᒃ ᑲᒪᕕᖃᓗᐊᓐᖏᑦᑐᒥ ᐊᒻᒪᓗ ᖃᖓᑕᔫᓄᑦ ᓴᓇᔭᐅᒋᐊᓕᓐᓄᑦ ᐃᓂᑭᓗᐊᖅᓱᓂ. 

• �ᑲᖏᖅᖠᓂᖅ, ᖁᐊᖅᑎᑕᒐᐅᒐᓗᐊᖅᓱᓂ ᑕᑭᓂᖃᖅᓱᓂᓗ ᐊᒥᓐᓂᖅᐹᓄᑦ ᖃᖓᑕᔫᓄᑦ, 
ᐱᐅᓯᕚᓪᓕᖅᑎᑕᐅᒋᐊᖃᕐᒥᔪᖅ ᐃᑲᔪᖁᓐᓇᕈᑕᐅᓂᐊᖅᑐᓂᒃ ᒥᒋᐊᓕᓐᓂᒃ ᓯᓚᕐᓂᓗᑦᑎᓪᓗᒍ, ᐊᒻᒪᓗ 
ᒥᑭᓗᐊᖅᓱᓂ ᐃᓗᓕᖃᓗᐊᖅᓱᓂᓗ ᖃᖓᑕᔫᓄᑦ ᓄᖅᑲᑕᕐᕕᐅᕙᑦᑐᖅ. 

• �5000-ᓂᒃ ᑕᑭᓂᓕᒃ ᑐᐊᐸ ᒥᕝᕕᒃ ᐃᖃᓗᑦᑑᑦᓯᐊᒥ ᑭᓯᐊᓂ ᓈᒻᒪᑦᑐᖅ ᖃᖓᑕᔫᑐᖃᐅᓂᖅᓴᓄᑦ. ᐊᒻᒪᓗ 
ᓇᐃᓗᐊᖅᓱᓂ ᓱᐴᔫᕐᓄᑦ ᐊᐅᓚᒐᔭᖅᐸᑕ ᐅᖁᒪᐃᓐᓂᖏᑦ ᐊᐳᖅᑕᕐᕕᖃᕋᑎᒃ.  

ᒥᑦᑕᕐᕕᓐᓄᑦ ᐸᕐᓇᐅᑎᓪᓗᐊᑕᐅᔪᑦ ᐱᔭᕆᐊᓖᑦ ᑖᒃᑯᓄᖓ ᐱᖓᓱᓄᑦ ᑐᑦᑕᕐᕕᓐᓄᑦ ᒥᕝᕕᓐᓄᑦ. ᓴᓂᕌᒍᑦ 
ᓇᓗᓇᐃᖅᓯᓂᐅᑉ ᐊᑦᑕᓇᑦᑕᐃᓕᒪᓂᕐᒥᒃ, ᓄᓇᒥᒃ ᐊᑐᕐᓂᕐᒥᒃ ᐊᒻᒪᓗ ᐱᕙᓪᓕᐊᓂᕐᒧᑦ ᐃᓱᒫᓘᑕᔪᓂᒃ, 
ᒥᑦᑕᕐᕕᓐᓄᑦ ᐸᕐᓇᐅᑎᓪᓗᐊᑕᖅ ᓇᓗᓇᐃᖅᓯᒋᐊᓕᒃ ᖃᑭᒪᓇᓱᐊᕐᓂᕐᒧᑦ ᐱᓇᓱᐊᕐᓂᐅᒍᓐᓇᖅᑐᓂᒃ ᐊᒻᒪᓗ 
ᐊᐳᖅᑕᕐᕕᐅᔪᓂᒃ ᐊᕕᑦᑐᖅᓯᒪᓂᔪᓄᑦ ᐱᔨᑦᓯᖅᑕᐅᔪᓂᒃ ᒥᑦᑕᕐᕕᒻᒧᑦ. ᑖᒃᑯᓇᓂ ᐱᖓᓱᓂ ᑐᑦᑕᕐᕕᐅᔪᓂ ᒥᕝᕕᓐᓄᑦ 
ᐸᕐᓇᐅᑎᒻᒪᕆᖏᓐᓂ, ᐃᖃᓗᐃᑦ ᓄᑖᕈᕆᐊᖅᑕᐅᓯᒪᔪᑐᐊᖅ ᑕᐃᒪᓐᖓᓂᑦ ᓄᓇᕗᑦ ᐱᓐᖑᓚᐅᖅᓯᒪᒻᒪᑕ.

ᐊᐅᓚᓂᐅᔪᑦ ᐱᕚᓪᓕᕈᑎᑦᓴᐅᓪᓗᑎᒃ ᑐᑦᑕᕐᕕᐅᔪᓄᑦ ᒥᕝᕕᓐᓄᑦ ᐅᖓᑖᓃᑦᑐᑦ ᐱᔪᓐᓇᕐᓂᕆᔭᖏᑦᑕ ᒐᕙᒪᒃᑯᖏᑦᑕ 
ᓄᓇᕗᑦ. ᐅᐸᓗᖓᐃᔭᐅᑎᓕᐅᕐᓂᒃᑯᑦ ᒥᑦᑕᕐᕕᓐᓂ ᐱᕚᓪᓕᕈᑎᑦᓴᓄᑦ ᐃᓚᐅᑎᑕᐅᒐᔪᐃᑦᑐᑦ ᒐᕙᒪᑐᖃᒃᑯᑦ 
ᐋᖅᑭᐅᒪᔾᔪᑎᖏᓐᓄᑦ ᐊᐅᓚᓂᐅᔪᓄᑦ, ᓄᓇᕗᑦ ᑲᔪᓯᑦᓯᐊᖅᓱᓂ ᓴᖅᑮᓯᒪᔪᖅ ᐃᓂᒋᔭᑦᑎᓐᓂᒃ ᓱᖏᖅᑑᑎᖃᕐᓂᕗᑦ 
ᖃᖓᑕᔫᒃᑰᑦ ᐃᖏᕐᕋᔾᔪᑎᓂᒃ ᐃᓕᑕᕆᔭᐅᒋᐊᓕᒃ. ᓄᓇᕗᑦ ᐃᓱᒪᑦᓴᖅᓯᐅᕈᑎᖃᓲᖅ ᑕᒪᑦᓱᒥᖓ, ᓴᖅᑭᖅᑕᐅᓯᒪᑦᓱᓂ 
ᐅᐸᓗᖓᐃᔭᐅᑎᓄᑦ ᐊᖅᑯᑎᕐᔪᐊᓄᑦ ᐋᖅᑭᐅᒪᔾᔪᑎᓄᑦ ᐊᐅᓚᓂᐅᔪᓂ, ᐊᒻᒪᓗ ᑭᓇᒃᑯᑐᐃᓐᓇᕐᓅᖓᔪᓄᑦ 
ᐃᖏᕐᕋᔾᔪᑎᓄᑦ ᐊᖏᖃᑎᒌᒍᑎᒥᒃ, ᒪᓕᑦᑕᐅᕙᓐᓂᐊᖅᑎᓪᓗᒋ ᐃᓘᓐᓇᖏᓐᓄᑦ ᓯᕗᓂᑦᑎᓐᓂ ᒐᕙᒪᑐᖃᒃᑯᑦ 
ᐋᖅᑭᐅᒪᔾᔪᑎᑦᓴᖏᓐᓄᑦ. 

ᐊᐅᓚᔾᔭᒋᐊᕐᓂᖅ 7.2
ᑎᒍᓯᓂᖅ ᐱᕚᓪᓕᕈᑕᐅᒍᓐᓇᖅᑐᓂᒃ ᓄᓇᕐᔪᐊᕐᒨᖓᔪᒧᑦ ᖃᖓᑕᔫᕐᓅᖓᔪᓄᑦ.
ᒪᕐᕉᒃ ᐱᕙᓪᓕᐊᓂᓪᓗᐊᑕᐅᔫᒃ ᐊᑦᑐᐃᓂᖃᖅᑑᑦ ᓄᓇᕐᔪᐊᕐᒨᖓᔪᓂᒃ ᖃᖓᑕᔫᓄᑦ ᐃᖏᕐᕋᓂᐅᔪᓂᒃ. 
ᐊᑐᖅᑕᐅᕙᓪᓕᐊᖏᓐᓇᕐᓂᖏᑦ ᐅᑭᐅᖅᑕᖅᑐᒥ ᐊᖅᑯᑏᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑦ ᖃᖓᑕᔫᓄᑦ 
ᐊᖏᖃᑎᒌᒍᑏᑦ ᑎᑭᑉᐸᓪᓕᐊᒍᑕᐅᒻᒪᑕ ᐊᑐᐃᓐᓇᖃᖅᐸᓪᓕᐊᑐᐃᓐᓇᕐᓂᕐᒧᑦ ᐊᒻᒪᓗ ᐊᑭᑭᓪᓕᕙᓪᓕᐊᓂᖏᓐᓄᑦ 
ᖃᖓᑕᔫᑦ ᐊᑯᕐᖓᓐᓂ ᓄᓇᓕᕐᔪᐊᑦ. ᑕᒪᒃᑮᒃ ᑖᒃᑯᐊ ᐱᕙᓪᓕᐊᓂᐅᔫᒃ ᐊᓯᔾᔩᒍᓐᓇᕐᓂᖃᕈᓐᓇᖅᑐᑦ 
ᖃᖓᑕᓂᐅᕙᑦᑐᓂᒃ ᓄᓇᕗᑦ ᖁᓛᒍᑦ.

ᐊᑦᑐᐃᓂᕆᔭᖏᑦ ᑖᒃᑯᐊ “ᐅᑭᐅᖅᑕᖅᑐᒥ ᐊᖅᑯᑏᑦ” ᐃᑉᐱᓂᖅᑕᐅᓯᒪᓕᕇᖅᑐᑦ ᓄᓇᕗᒻᒥ. ᖃᑦᓯᒐᓛᑦ 
ᑖᒃᑯᐊ ᐊᖅᑯᑏᑦ, ᑕᑉᐸᐅᓈᓗᑦ ᑲᓇᑕᒥ ᐅᓛᓴᒃᑯᓪᓗ ᓯᓚᖓᓐᓂ, ᑲᑎᑉᐸᑦᑐᑦ ᐃᖃᓗᐃᑦ ᖁᓛᒍᑦ. 
ᓇᐃᓪᓕᒋᐊᖅᐸᑦ ᐃᖏᕐᕋᓂᐅᕙᑦᑐᖅ ᑖᒃᑯᓇᓂ ᐊᖅᑯᑎᓂ ᓄᐊᖦ ᐊᒥᐊᕆᑲ ᐊᒻᒪᓗ ᑕᕆᐅᑉ ᐊᑭᐊᓂ ᒥᑦᑕᕐᕖᑦ 
ᐃᓄᐃᓴᓪᓕᕚᓪᓕᕈᑕᐅᒐᔭᖅᑐᖅ ᐃᑲᕐᕋᓄᑦ ᐃᖏᕐᕋᓂᐅᔪᓄᑦ, ᐊᑭᑭᓪᓕᕚᓪᓕᕈᑕᐅᑦᓱᓂᓗ ᖃᖓᑕᔫᒃᑯᑦ 
ᐅᓯᕙᑦᑐᓄᑦ. 

ᓄᓇᕐᔪᐊᕐᒨᖓᔪᖅ ᐊᖏᖃᑎᒌᒍᑎ, ᐊᑎᓕᐅᖅᑕᐅᓯᒪᔪᖅ ᑲᓇᑕᒧᑦ, ᑎᓕᓯᓂᖃᖅᓯᒪᒻᒪᑦ ᐃᖃᓗᓐᓂ ᒥᑦᑕᕐᕕᒃ 
ᐊᑐᐃᓐᓇᐅᑎᑦᓯᖁᓪᓗᒍ ᒥᑦᑕᕐᕕᒻᒥᒃ ᒪᑭᒪᑦᓯᓂᕐᒥᒃ ᐊᒻᒪᓗ ᐃᑭᑦᑐᖃᖅᐸᑦ/ᐃᓅᓕᔭᐅᔪᖃᕆᐊᖃᖅᐸᑦ 
ᐱᔨᑦᓯᕋᐅᑎᓂᒃ ᓇᓪᓕᑐᐃᓐᓇᖏᓐᓄᑦ ᑖᒃᑯᐊ ᖃᖓᑕᔫᑦ ᒥᒋᐊᖃᖃᑦᑕᖅᓯᒪᔪᑦ ᒥᑦᑕᕐᕕᒻᒧᑦ. ᑎᑭᒐᔪᑦᓱᑎᓪᓗ 
ᐃᑲᕐᕋᐅᒐᔪᑦᑐᑦ ᓯᓚᑖᒍᑦ, ᐊᒻᒪᓗ ᐊᑭᒋᔭᖏᑦ ᑕᒪᒃᑯᐊ ᐱᔨᑦᓯᕋᐅᑏᑦ ᐅᑎᖅᑎᑕᐅᖃᑦᑕᕆᐊᓖᑦ ᓄᓇᕐᔪᐊᕐᒥ 
ᐅᓯᑲᑦᑕᖅᑎᐅᔪᓄᑦ ᖃᖓᑕᔫᓄᑦ ᑎᒥᐅᔪᓄᑦ ᒪᑯᓄᖓ ᓄᓇᕐᔪᐊᕐᒥ ᖃᖓᑕᔫᓄᑦ ᑲᑎᔾᔨᖃᑎᒌᑦ, 
ᐊᔪᕐᓇᕋᔭᓐᖏᑦᑐᖅ ᐅᑎᖅᑎᑦᓯᓂᖅ ᐃᓚᖏᓐᓂᒃ ᑖᒃᑯᐊ ᐊᑭᒋᔭᐅᔪᑦ ᐱᔨᑦᓯᑲᓐᓂᖃᑦᑕᕐᓂᕐᒧᑦ. 

ᐊᒻᒪᓗ, ᓄᑖ “ᒪᑐᐃᖅᖔᖅᑐᑦ ᕿᓚᐃᑦ” ᐊᖏᖃᑎᒌᒍᑎᖏᑦ ᑲᓇᑕᐅᑉ ᐊᒻᒪᓗ ᓂᕈᐊᖅᑕᐅᒪᔪᑦ ᓄᓇᓕᕐᔪᐊᑦ 
ᐱᔭᕆᐊᑭᓪᓕᑎᕆᔪᑦ ᐊᐳᖅᑕᕐᕕᐅᔪᓂᒃ ᖃᖓᑕᔫᖅᐸᑦᑐᑦ ᐊᑯᕐᖓᓐᓂ ᓄᓇᓕᕐᔪᐊᑦ. ᐱᕕᖃᖅᑎᑦᓯᖏᒃᑲᓗᐊᖅᓱᑎᒃ 
ᐊᑕᐅᓯᕐᒥᒃ ᓄᓇᓕᕐᔪᐊᑦ ᖃᖓᑕᔫᖅᑎᖏᓐᓂᒃ ᓄᑦᑕᐃᓂᐊᖅᑎᓪᓗᒋᑦ ᓱᓇᒃᑯᑎᓂᒃ ᐃᓄᓂᓪᓗ ᐃᓗᐊᓐᓂ 
ᐊᐃᑉᐸᐃᖏᑦᑕ ᓄᓇᓕᕐᔪᐊᑦ, ᑖᒃᑯᐊ ᐊᖏᖃᒌᒍᑏᑦ ᐱᕕᖃᖅᑎᑦᓯᒍᑕᐅᓂᐊᖅᑐᑦ ᐋᓪᓚᓂᒃ ᐅᓯᑲᑦᑕᖅᑐᓂᒃ 
ᓂᐅᓯᕙᓪᓗᑎᒃ ᐅᓯᔭᒥᓐᓂᒃ ᓄᓇᕗᑦᑎᓐᓄᑦ ᐃᖏᕐᕋᕙᓪᓕᐊᓗᑎᒃ ᐊᓯᖏᓐᓄᑦ ᓄᓇᓕᕐᔪᐊᓄᑦ.

ᑖᒃᑯᐊ ᐊᓯᔾᔨᕐᓂᐅᔪᑦ ᓯᕗᓕᕈᑕᐅᓂᐊᖅᑐᑦ ᐊᒥᓱᓐᖑᐹᓪᓕᕐᓗᑎᒃ ᐃᖏᕐᕋᔪᑦ ᑲᓇᑕᐅᑉ ᕿᓚᖏᑦᑎᒍᑦ ᓄᓇᕗᑦ 
ᖁᓛᒍᑦ. ᑕᒪᕐᒥᒃ ᑎᑭᐅᑎᒍᑕᐅᓐᓇᖅᑑᒃ ᐊᑐᖅᑕᐅᒋᐊᓪᓚᓐᓂᖓᓄᑦ ᐃᖃᓗᓐᓂ ᒥᑦᑕᕐᕕᐅᑉ ᓄᓇᕐᔪᐊᕐᒧᑦ 
ᐊᖅᑯᑕᐅᓗᓂ ᖃᖓᑕᔫᓄᑦ ᐃᖏᕐᕋᓂᐅᔪᓄᑦ. 

ᑎᑭᑕᐅᒍᒪᔪᖅ 8	� ᑮᓇᐅᔭᖅᑐᕈᑎᖃᕐᓂᖅ ᐅᐸᓗᖓᐃᔭᖅᑕᐅᓯᒪᔪᓂᒃ ᐃᑎᔪᒥ 
ᑐᓚᑦᑕᕐᕕᓐᓂᒃ. 

ᓱᓇᒃᑯᑏᑦ ᓄᑦᑕᕈᓐᓇᖅᑐᑦ ᐃᒪᒃᑯᑦ ᓇᑭᑐᐃᓐᓇᖅ ᑐᓚᑦᑕᕐᕕᓐᓂᒃ ᓄᓇᕐᔪᐊᕐᒥ ᓇᒧᑐᐃᓐᓇᖅ ᑐᓚᑦᑕᕐᕕᓐᓄᑦ. 
ᒪᓂᒪᑎᑕᐅᔪᑦ ᓴᐃᓃᓯᖅᐸᓯᒃᑯᓐᓂ ᐱᔭᕆᐊᑭᑦᑐᕈᓗᐃᑦ ᑕᐃᒪᑦᓴᐃᓐᓇᖅ ᑕᕆᐅᑉ ᐊᑭᐊᓃᑦᑐᓄᑦ ᓂᐊᖦ 
ᐊᒥᐊᕆᑲᒥᓘᓐᓂᑦ, ᐊᒻᒪᓗ ᓱᓇᑐᐃᓐᓇᐃᑦ ᓂᐅᕕᐊᖑᒍᓐᓇᖅᑐᑦ ᑭᓐᖒᒪᒋᔭᐅᓂᖅᐹᖑᕕᒋᔭᒥᓂ ᐊᒻᒪᓗ 
ᐊᑭᒋᔭᐅᔪᑦ ᖁᑦᓯᓂᖅᐸᐅᑦᓱᑎᒃ. 

ᐊᑦᓱᐃᑦᑑᒍᑕᐅᒍᓐᓇᖅᑐᖅ ᓄᓇᕗᒻᒥ ᐱᓂᐊᖅᑐᖅ ᐅᔭᕋᓐᓂᐊᖅᑕᐅᓯᒪᔪᓂᒃ. ᐱᕙᓪᓕᐊᓂᒻᒪᕆᐅᔪᑦ 
ᐱᔭᕆᐊᖃᖅᑎᑦᓯᓂᐊᖅᑐᑦ ᐅᖁᒪᐃᑦᑐᓂᒃ ᑭᕕᑦᓯᖃᑦᑕᕐᓂᕐᒥᒃ ᐃᒪᒃᑯᑦ ᐃᖏᕐᕋᔾᔪᑎᓄᑦ ᓄᑦᑕᕐᓗᒍ 
ᑕᒪᓐᓇ ᓄᖑᔪᐃᑦᑐᖅ ᓴᓇᔭᐅᕕᑦᓴᖓᓐᓄᑦ. ᓄᓇᓕᕗᑦ ᑕᒪᑦᓱᒥᖓ ᐱᓂᐊᖅᑐᑦᓴᐅᖏᒃᑲᓗᐊᖅᑎᓪᓗᒋᑦ 
ᓯᕗᓂᑦᑎᓐᓂ ᒫᓐᓇᒫᒃᑯᑦ, ᑲᑐᔾᔨᖃᑎᖃᕐᓂᖅ ᑖᒃᑯᓇᓐᖓᑦ ᐱᔭᕆᐊᖃᖅᑎᑦᓯᒻᒪᑦ ᐊᓯᔾᔩᒍᓐᓇᕐᓂᖓᓂᒃ ᒫᓐᓇ 
ᐅᒥᐊᕐᔪᐊᖅᑕᐅᓂᕆᕙᑦᑕᑎᓐᓂᒃ ᐃᑲᔪᖅᓯᒍᑕᐅᒃᑲᓐᓂᕐᓗᓂ.

ᐊᐅᓚᔾᔭᒋᐊᕐᓂᖅ 8.1
ᓴᖅᑮᓂᖅ ᐊᑐᐊᒐᕐᒥᒃ ᖃᔨᐅᓴᑦᓯᐊᕈᑕᐅᓗᓂ ᐃᖏᕐᕋᒍᓐᓇᕐᓂᖓᓂᒃ 
ᓯᕗᓪᓕᐅᑎᑕᐅᔪᖅ ᐃᑎᔪᓄᑦ ᑐᓚᑦᑕᕐᕕᓐᓄᑦ ᑮᓇᐅᔭᖅᑐᓂᕐᒧᑦ.
ᐊᑭᖏᑦ ᓴᓇᔭᐅᓂᖏᑦᑕ ᐃᓪᓗᐃᑦ, ᒪᑭᒪᔭᐅᓂᖏᑦ, ᐊᒻᒪᓗ ᐊᐅᓚᑦᓯᓂᖅ ᐃᑎᔪᒥ ᑐᓚᑦᑕᕐᕕᓐᓂ 
ᐅᑎᖅᑎᑕᐅᒋᐊᖃᕋᔪᓲᑦ ᐊᑭᓕᖅᑑᑕᐅᑎᑕᐅᔪᒃᑯᑦ ᓱᓇᒃᑯᑎᓄᑦ ᐊᐅᓪᓚᖅᑎᑕᐅᔪᑦ ᑖᒃᑯᑎᒎᓇ. 50,000-ᑕᓐᔅᓂᒃ 
ᐅᖁᒪᐃᑦᑐᓂᒃ ᐊᐅᓪᓚᖅᑎᑕᐅᕙᑦᑐᓂᒃ ᑐᓚᑦᑕᕐᕕᒃᑯᑦ ᐊᑭᖃᖅᑐᖅ $2,000,000 ᐊᕐᕌᒍᑕᒫᑦ ᐊᐅᓚᓂᐊᖅᑎᓪᓗᒋᑦ 
ᒪᑭᒪᓗᒋᓪᓗ, ᐊᑭᒋᔭᖏᑦ ᓱᓇᒃᑯᑏᑦ ᐊᑭᑦᑐᕆᐊᕆᐊᓖᑦ $40-ᒥᒃ 1-ᑕᓐᑕᒫᑦ ᑲᔪᓯᒍᓐᓇᑦᓯᐊᖁᓪᓗᒍ 
ᑐᓚᑦᑕᕐᕕᒃ. ᐊᑭᖏᑦ ᐊᐅᓚᓂᐅᔪᑦ ᐊᒻᒪᓗ ᒪᑭᒪᔭᐅᓂᖓᑕ ᓇᓗᓇᐃᖅᑕᐅᒍᓐᓇᖏᑦᑐᑦ ᐊᖏᔪᐊᓗᓐᓂᒃ 
ᐅᓯᔪᖃᖃᑦᑕᓐᖏᑐᐊᖅᐸᑦ. 

ᑕᐃᒪᐃᒐᓗᐊᖅᑎᓪᓗᒍ, ᓄᓇᕗᒻᒥ ᓄᓇᑕᓕᒃ 
ᐱᒋᐊᒃᑲᓐᓂᕆᐊᓕᓐᓂᒃ. ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ 
ᔭᒑᕆᓯᒪᔪᑦ ᐅᓪᓗᕐᓂᒃ ᐅᑕᖅᑭᑦᓱᑎᒃ ᓯᑯᐃᖅᓰᑦᓱᑎᒃ 
ᐅᓰᔭᓐᖏᓂᕐᒥᓂ ᐃᖃᓗᓐᓂ. ᐊᑭᖏᑦ ᑖᒃᑯᐊ ᐅᓪᓗᐃᑦ 
ᔭᒑᑐᐃᓐᓇᖅᑐᑦ, ᐊᒻᒪᓗ ᐊᑭᖏᑦ ᐃᖃᓗᓕᕆᓂᕐᒨᖓᔪᑦ, 
ᐳᓚᕋᑦᑐᓕᕆᓂᕐᒧᑦ, ᓄᓇᓕᓐᓂᓗ ᐊᖑᓇᓱᑦᑎᓄᑦ ᐅᒥᐊᓖᓪᓗ 
ᐃᓱᒪᒋᔭᐅᖃᓯᐅᑎᒋᐊᖃᖅᓱᑎᒃ ᑮᓇᐅᔭᖅᑐᕈᑕᐅᒐᓱᐊᖅᑐᖃᓕᕐᒪᑦ 
ᑐᓚᑦᑕᕐᕕᒻᒥᒃ ᐃᓱᒪᑦᓴᖅᓯᐅᕈᑎᖃᖅᑐᖃᖅᑎᓪᓗᒍ. 
ᐃᓱᒪᒋᔭᐅᖃᓯᐅᑎᒋᐊᓕᒃ ᐱᔪᓐᓇᕐᓂᕆᔭᖏᑦ ᐊᔾᔨᒌᓐᖏᑦᑐᑦ 
ᐊᑐᖅᑎᐅᔪᑦ ᐃᑲᔪᖅᓯᒍᑕᐅᓗᓂ ᐊᑭᒋᔭᐅᔪᓂᒃ ᒪᑭᒪᑦᓯᓂᕐᒧᑦ 
ᑐᓚᑦᑕᕐᕕᒻᒥᒃ. 

ᐊᐅᓚᔾᔭᒋᐊᕐᓂᖅ 8.2
ᖃᐅᔨᓴᑦᓯᐊᕐᓂᖅ ᐃᑎᔪᒥ ᑐᓚᑦᑕᕐᕕᓐᓄᑦ ᑮᓇᐅᔭᖅᑐᕈᑕᐅᔪᑦ ᐃᑲᔪᑦᓯᒐᓗᐊᕐᒪᖔᑕ 
ᐊᔾᔨᒌᓐᖏᑦᑐᓄᑦ ᑲᓲᒪᓂᐅᔪᓄᑦ.
ᐊᑑᑎᓂᕆᔭᖏᑦ ᑐᓚᑦᑕᕐᕕᓪᓗᐊᑕᐅᔪᑦ ᐃᑉᐱᒋᔭᐅᓂᖅᐸᐅᒐᔭᖅᑐᑦ ᐃᖏᕐᕋᔪᓕᕆᓂᕐᒧᑦ ᐊᐅᓚᓂᐅᔪᑦ 
ᐱᔭᕆᐊᑭᑦᑐᒥᒃ ᑲᓱᖅᑎᑕᐅᒋᐊᑭᑉᐸᑕ. ᓴᓇᔭᐅᓂᐊᖅᑐᑦ ᑲᑐᔾᔨᖃᑎᖃᕐᓗᑎᒃ ᓄᓇᓕᓐᓅᖓᔪᓂᒃ ᐊᑐᕆᐊᕐᓂᒃ, 
ᑲᓱᖅᓯᒪᔪᓂᒃ ᑐᑦᑕᕐᕕᓐᓄᑦ ᒥᕝᕕᓐᓂ. ᐃᓂᖃᑦᓯᐊᕈᑎᒃ, ᐊᑕᐅᓯᖅ ᐊᑕᐅᓯᐅᓐᖏᑦᑐᕐᓘᓐᓃᑦ ᑐᓚᑦᑕᕐᕕᒃ 
ᓄᓇᕗᒻᒧᓄᑦ ᖃᑭᒪᓇᓱᐊᕐᓂᕐᒧᑦ ᑐᓐᖓᕕᕈᕐᓂᐊᖅᑐᑦ, ᓱᓇᒃᑯᑑᑦ ᓱᓇᒃᑯᑖᖃᐅᑎᒨᖅᑕᐅᒍᓐᓇᕐᓗᑎᒃ ᐊᕐᕌᒍᓕᒫᖅ 
ᐱᔭᐅᒍᓐᓇᕐᓗᑎᒃ ᐊᓯᖏᓐᓄᑦ ᓄᓇᓕᓐᓄᑦ ᓄᓇᕗᒻᒥ. 

ᔭᓗᓇᐃ ᐊᒻᒪᓗ ᐅᐊᐃᑦᕼᐅᐊᔅ ᑕᒪᕐᒥᒃ ᓱᓇᒃᑯᑎᑕᓖᑦ ᐱᔨᑦᓯᕋᐅᑎᓂᓪᓗ ᐊᑐᐃᓐᓇᐅᒐᔪᐃᑦᑐᓂᒃ 
ᐊᖏᓂᖃᖃᑎᒐᓚᖏᓐᓂ ᓄᓇᓕᕐᔪᐊᑦ ᑲᓇᑕᓕᒫᒥ ᑐᑦᑕᕐᕕᐅᓂᖏᓐᓄᑦ ᐱᔨᑦᓯᖅᓱᑎᒃ ᐊᕙᑎᒥᓐᓃᑦᑐᓂᒃ 
ᓄᓇᓕᓐᓂᒃ. 

ᓄᓇᕗᒻᒥ, ᓱᓕᔪᒥᒃ ᐃᖏᕐᕋᔾᔪᑎᓄᑦ ᑐᑦᑕᕐᕕᑦᑕᖃᓐᖏᑦᑐᖅ ᐅᐸᒐᕐᒥᓘᓐᓃᑦ ᑎᑭᐅᒪᔪᒥᒃ ᐅᐊᐃᑦᕼᐅᐊᔅ 
ᔭᓗᓇᐃᓘᓐᓃᑦ ᐊᑐᖅᑕᖓᓄᑦ ᓴᖅᑭᖅᑐᖃᓚᐅᖅᓯᒪᓐᖏᑦᑐᖅ. ᑮᓇᐅᔭᑎᒍᑦ ᖃᑭᒪᓇᓱᐊᕐᕕᑦᑕᖃᓐᖏᑦᑐᖅ 
ᐊᓯᖏᓐᓄᑦ ᓄᓇᓕᓐᓄᑦ ᐃᓱᒪᑦᓴᖅᓯᐅᕈᑕᐅᕙᑦᑐᓂᒃ ᓱᓇᑐᐃᓐᓇᕐᓂᒃ ᐱᕕᑦᓴᐅᔪᒥᒃ. ᑖᒃᑯᐊ ᓱᓇᑐᐃᓐᓇᐃᑦ, ᐊᒻᒪᓗ 
ᐃᖅᑲᓇᐃᔭᕐᓂᖅ, ᒪᑭᒪᒍᓐᒍᓐᓇᕐᓂᖓᓗ ᒪᓂᒪᑎᑕᖏᑦᑕ, ᑲᔪᓯᖏᓐᓇᕐᓂᐊᖅᑐᖅ ᐱᕙᓪᓗᑎᒃ ᓄᓇᓕᕐᔪᐊᓂᒃ 
ᖃᓪᓗᓈᓂᒃ ᐊᑕᐅᓯᖅ ᐅᖓᑖᓄᓪᓘᓐᓃᑦ ᑐᑦᑕᕐᕕᐅᔪᖅ ᓄᓇᕗᒻᒥ ᓴᖅᑭᑦᖅᑕᐅᓐᖏᑐᐊᖅᐸᑦ. 

ᓴᖅᑮᓂᖅ ᓱᓕᔪᓂᒃ ᐃᖏᕐᕋᔪᓕᕆᓂᕐᒧᑦ ᑐᖅᑕᕐᕕᐅᔪᓂᒃ ᐱᔭᕆᐊᖃᖅᑎᑦᓯᓂᐊᖅᑐᖅ ᐃᖏᕐᕋᔪᓕᕆᓂᕐᒧᑦ 
ᐊᐅᓚᓂᐅᔪᑦ ᑲᑐᔾᔨᖃᑎᒌᓕᕐᓗᑎᒃ ᐅᓯᓕᒃᑲᓐᓂᖅᕕᑦᓴᓄᑦ, ᓱᓇᒃᑯᑏᑦ ᐃᓄᐃᓪᓗᑦ ᓄᑦᑕᕈᓐᓇᕈᑎᑦᓴᖏᓐᓂᒃ 
ᐊᑐᕐᓗᑎᒃ ᐊᑲᐅᓈᕐᓂᖅᐹᕆᔭᒥᓂᒃ ᐱᔭᕆᐊᓕᒻᒥᓄᑦ. 

ᑎᑭᑕᐅᒍᒪᔪᖅ 9	 ᓴᖅᑮᓂᖅ ᖄᖓᒍᑦ ᐃᖅᑯᑎᓂᒃ ᑲᓇᑕᒧᑦ

ᐃᑲᔪᖅᑕᐅᓂᖏᑦᑎᒍᑦ ᐊᕕᑦᑐᖅᓯᒪᔪᓕᒪᑦ ᐊᓯᖏᓪᓗ ᐊᕕᑦᑐᖅᓯᒪᔪᑦ, ᑲᓇᑕ ᐃᓚᐅᖃᑕᐅᓯᒪᔪᖅ 
ᐱᕙᓪᓕᐊᑎᑦᓯᓂᕐᒧᑦ ᓴᓇᓂᕐᒧᓪᓗ ᑲᓇᑕᒥ ᐊᖅᑯᑎᕐᔪᐊᓂᒃ. ᑕᐃᒪᓐᖓᓂᑦ ᐱᔭᕇᖅᑕᐅᓚᐅᖅᓯᒪᑎᓪᓗᒍ ᑲᓇᑕᓕᒫᒥ 
ᐊᖅᑯᑎᖅᔪᐊᖅ 1971-ᒥ, ᒐᕙᒪᑐᖃᒃᑯᑦ ᐃᓚᐅᑎᓐᖓᓂᑦ ᐊᑐᕆᐊᓕᐅᖅᑐᓂᒃ ᑐᓂᒪᓂᖃᓗᐊᓐᖑᐊᖅᓯᒪᔪᖅ 
ᐱᐅᓯᓕᖅᑎᕆᓂᐅᔪᓂᒃ ᑕᕝᕙᐅᔪᓂᒃ ᐊᖅᑯᑎᕐᔪᐊᕐᓂᒃ, ᖃᑦᓯᒐᓛᒃᑯᑦ ᐊᑯᓂᐅᓐᖏᑦᑐᖅ ᐊᐅᓚᓂᐅᕙᑦᑐᒃᑯᑦ 
ᐊᕕᑦᑐᖅᓯᒪᔪᓂ ᐱᕙᓪᓕᐊᑎᑦᓯᓂᕐᒧᑦ ᐱᕕᖃᕈᑕᐅᓯᒪᒻᒪᑦ ᓴᓇᔭᐅᕙᓐᓂᖏᓄᑦ ᓄᑖᑦ ᐊᖅᑯᑏᑦ.  

ᐊᕐᕌᒍᕋᓴᓐᓂᒃ, ᐃᓘᓐᓈᒍᑦ ᐃᓕᑕᕆᔭᐅᓯᒪᔪᖅ ᑲᓇᑕ ᐱᔭᕆᐊᖃᕆᐊᖓ 
ᐊᖅᑯᑎᕐᔪᐊᕐᒧᑦ ᐊᑐᐊᒐᕐᒥᒃ ᐊᑯᓃᖅᑐᓄᑦ ᖁᓚᕐᓇᖏᑦᑐᓂᒃ ᑮᓇᐅᔭᖅᑕᖃᕐᓗᓂ 
ᐃᑲᔪᖅᓯᔭᐅᔾᔪᑎᑦᓴᖏᓐᓂᒃ. ᐃᓗᓕᖅᑐᔪᑦ ᑎᑭᑦᓱᒪᔭᖏᑦ ᑲᓇᑕᒥ ᐊᖅᑯᑎᕐᒧᐊᓄᑦ 
ᐊᑐᐊᒐᕐᒧᑦ ᖃᐅᔨᓴᕐᓂᐅᔫᑉ, ᓴᖅᑮᒍᑕᐅᔪᔪᖅ ᑲᓇᑕᒥ ᐊᖅᑯᑎᕐᔪᐊᓂᒃ, ᐱᖃᓯᐅᔾᔨᔪᖅ 
ᖃᐅᔨᓴᑦᓯᐊᕐᓂᕐᒥᒃ “ᐊᕕᑦᑐᖅᓯᒪᓂᓕᒫᑦ ᑲᓇᑕᒥ ᐊᑐᐃᓐᓇᖃᖅᑎᑕᐅᑦᓯᐊᕋᓗᐊᕐᒪᖔᑕ 
ᓈᒻᒪᑦᑐᓂᒃ ᐊᒻᒪᓗ ᐊᔾᔨᐅᔪᓂᒃ ᐱᔨᑦᓯᕋᐅᑎᓂᒃ, ᐊᑦᑕᓇᑦᑕᐃᓕᒪᓂᖅ ᑲᔪᓯᑦᓯᐊᕐᓂᕐᓗ 
ᐊᖅᑯᑎᖅᔪᐊᒃᑯᑦ ᐃᖏᕐᕋᔪᓕᕆᓂᕐᒧᑦ ᐱᔨᑦᓯᕈᑕᐅᓗᑎᒃ ᐊᕕᑦᑐᖅᓯᒪᔪᕐᔪᐊᓂᒃ 
ᓄᓇᕐᔪᐊᕐᒥᓗ ᑕᐅᖅᓰᖃᑦᑕᕐᓂᕐᒥᒃ ᐊᕐᕕᖅᑕᕐᓂᕐᒥᓪᓗ ᐊᒻᒪᓗ ᐱᕚᓪᓕᑎᑦᓯᓂᐅᑦᓱᓂ 
ᑲᓇᑕᒥ ᖃᑭᒪᓇᓱᐊᕐᓂᕐᒨᖓᔪᓂᒃ.”

ᐅᓪᓗᒥᒧᑦ, ᐊᔾᔨᒌᑎᑦᓯᓂᐅᔪᖅ, ᓈᒻᒪᓐᓪᓂᖓ, ᑲᔪᓯᑦᓯᐊᕐᓂᖓᓗ ᓄᖅᑲᖅᓯᒪᔪᖅ 
ᓄᓇᕗᑦ ᑭᓪᓕᖓᓂ, ᐊᕕᑦᑐᖅᓯᒪᔪᓂ ᐊᖏᓂᖃᖅᑐᒥᒃ ᑕᓪᓕᒪᐅᔪᓪᓗᐊᖓᓂᒃ 1/5 
ᓄᓇᓕᕐᔪᐊᑦ ᓱᓕ ᐃᒻᒥᒃᑰᖓᔫᐹᓗᒃ ᑕᐅᖅᓰᖃᑦᑕᕐᓂᕐᒨᖓᔪᓄᑦ ᐊᑭᒪᑦᓯᒐᓱᐊᕐᓂᕐᒧᓪᓗ. 
ᒪᓂᒪᑎᑕᐅᔪᑦ ᐊᒥᓱᓄᑦ ᓱᓇᑐᐃᓐᓇᕐᓄᑦ ᓄᓇᕗᒻᒥ ᐊᒥᓱᓗᐊᓐᓂᒃ 
ᑭᓐᖒᒪᑦᓯᓂᖃᖅᓱᑎᒃ ᓄᓇᕐᔪᐊᓕᒫᒥ. ᑲᓇᑕᒥ ᐊᒻᒪᓗ ᓄᓇᕗᑦ ᑕᒪᕐᒥᒃ ᐱᕚᓪᓕᕋᔭᖅᑑᒃ 
ᐊᑐᐃᓐᓇᐅᑎᑦᓯᓂᕐᒧᑦ ᐊᖅᑯᑎᓂᒃ ᓄᓇᕗᒻᒥᒃ ᓄᓇᓕᕐᔪᐊᓄᑦ ᓄᓇᕐᔪᐊᓕᒫᒧᓪᓗ.  

ᐊᐅᓚᔾᔭᒋᐊᕐᓂᖅ 9.1
ᐃᖅᑲᓇᐃᔭᖃᑎᖃᐃᓐᓇᕐᓂᖅ ᑲᑐᔾᔨᖃᑎᖃᑎᑦᑎᓐᓂᒃ ᒫᓂᑑᕙ/ᓄᓇᕗᑦ 
ᐊᖅᑯᑎᖓᓂ. 
ᐊᓪᓚᒡᒐᐃᓂᖅᐹᖅ ᓄᓇᐅᑉ ᖄᖓᒍᑦ ᐊᖅᑯᑎ ᑲᓇᑕᒥ ᑲᓲᒪᓂᖓ ᑭᕙᓪᓕᐅᑉ ᒫᓂᑑᕙᑎᒍᑦ ᑲᓴᑕᒥ 
ᐊᖅᑯᑎᕐᔪᐊᕐᒧᑦ. ᐊᑑᑎᒋᔭᖏᑦ ᑖᑦᓱᒪ ᐊᖅᑯᑎᐅᔫᑉ, ᒫᓐᓇ ᓇᓗᓇᐃᔭᖅᑕᐅᕙᓪᓕᐊᔪᑦ ᖃᐅᔨᓴᕐᓂᐅᔪᒥᒃ 
ᑲᑐᔾᔨᖃᑎᒌᒍᑕᐅᑦᓱᓂ ᑲᓇᑕᒧᑦ, ᓄᓇᕗᑦ, ᒫᓂᑑᕙ, ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᖐᖏᓐᓄᑦ, 
ᐱᖃᓯᐅᔾᔨᔪᑦ ᐅᑯᓇᓐᖓᑦ: 

• �ᑲᓱᖅᑎᓪᓗᒍ ᓄᓇᕗᑦ ᑲᓇᑕᒥ ᐊᖅᑯᑎᕐᔪᐊᒧᑦ, ᓄᐊᖦ ᐊᒥᐊᕆᑲᒥ ᑕᐅᖅᓰᓂᕐᒧᑦ ᐊᖅᑯᑎᒧᑦ ᐊᒻᒪᓗ 
ᐃᒪᕕᒻᒨᖓᔪᒧᑦ ᑐᓚᑦᑕᕐᕕᒻᒧᑦ ᑰᔾᔪᐊᕌᓗᒻᒥ; 

• �ᐱᕚᓪᓕᖅᑎᓪᓗᒋᑦ ᐊᑐᐃᓐᓇᖃᕐᓂᐅᔪᑦ ᐱᔭᕆᐊᓕᓐᓂᒃ ᓱᓇᒃᑯᑎᓂᒃ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐊᑐᐃᓐᓇᐅᔪᑦ 
ᑭᕙᓪᓕᕐᒥ;

• ᐊᑦᓱᕉᑎᖃᕐᓂᖅ ᑲᓇᑕᐅᑉ ᐊᐅᓚᑦᓯᓂᖓᓂᒃ ᓇᔫᑎᓂᖅᓴᐅᓂᒃᑯᑦ ᐅᑭᐅᖅᑕᖅᑐᒥ;

• ᐱᕙᓪᓕᐊᑎᑦᓯᓂᖅ ᑰᔾᔪᐊᕌᓗᒻᒥ ᓄᓇᕐᔪᐊᕐᒧᑦ ᐊᖅᑯᑕᐅᖁᓪᓗᒍ ᑕᐅᖅᓰᖃᑦᑕᕐᓂᕐᒧᑦ ᐅᑭᐅᖅᑕᖅᑐᒥ;

• �ᐱᔪᒥᓵᕆᒍᑎᖃᕐᓂᖅ ᑕᒪᒃᑮᓐᓅᖓᔪᒥᒃ ᑕᐅᖅᓰᖃᑦᑕᕐᓂᕐᒥᒃ ᐊᑯᕐᖓᓐᓂ ᐅᑭᐅᖅᑕᖅᑐᖓᑕ ᑲᓇᑕᐅᑉ, ᑕᕆᐅᑉ 
ᐊᑭᐊᖓᑕ ᐊᒻᒪᓗ ᐊᓯᖏᑦ ᓄᓇᕐᔪᐊᕐᒥ ᒪᓂᒪᑎᑦᓯᕕᐅᔪᑦ;

• ᐊᑐᐃᓐᓇᐅᑎᑦᓯᓂᖅ ᐊᔾᔨᒌᑦᑐᒥᒃ ᐱᐅᓯᖃᕐᓂᐅᔪᒥᒃ ᐱᔨᑦᓯᕋᐅᑎᓂᓪᓗ ᐅᑭᐅᖅᑕᖅᑐᒥ ᓄᓇᓕᓐᓄᑦ; ᐊᒻᒪ

• ᐊᑐᐃᓐᓇᐅᑎᑦᓯᓂᖅ ᖃᑦᓯᒐᓛᓄᑦ ᑰᓕᐅᕐᕕᐅᒍᓐᓇᑐᐃᓐᓇᕆᐊᓕᓐᓄᑦ.

ᑕᐃᒪᐃᓐᓂᖓᓄᑦ ᑐᑦᑕᕐᕕᒃ ᒥᑦᑕᕐᕕᒃ ᑲᖏᖅᖠᓂᕐᒥ, ᐊᒻᒪᓗ ᐃᑎᔪᒧᑦ ᑐᓚᑦᑕᕐᕕᖃᑐᐃᓐᓇᕆᐊᖃᕐᓂᖅ, 
ᐱᕙᓪᓕᐊᑎᑕᐅᓂᖓ ᐊᖅᑯᑎᐅᑉ ᑲᓲᒪᑎᑦᓯᔫᑉ ᓄᓇᕗᒻᒥᒃ ᑲᓇᑕᒧᑦ ᑭᕙᓕᖅᑎᒍᑦ ᒪᓂᒪᑎᑦᓯᕗᖅ ᐱᐅᓂᖅᐹᓂᒃ 
ᐱᑯᑦᓴᕐᓂᐅᔪᒥᒃ ᐱᕙᓪᓕᐊᑎᑦᓯᓂᕐᒧᑦ ᖃᓄᐃᑦᑐᑐᐃᓐᓇᕐᓄᑦ ᑐᑦᑕᕐᕕᐅᑎᑦᓯᓂᕐᒥᒃ ᓄᓇᓕᓐᓂᒃ ᓄᓇᕗᒻᒥ.  

ᐱᕚᓪᓕᕈᑕᐅᔪᑦ ᑕᕝᕙᓐᖓᑦ ᑮᓇᐅᔭᖅᑑᑕᐅᔪᒥᒃ ᓄᓇᕗᒻᒨᖓᑐᐃᓐᓇᕋᔭᓐᖏᑦᑐᖅ. ᐊᒥᓱᓐᖑᐹᓪᓕᕐᓗᑎᒃ 
ᐃᖅᑲᓇᐃᔮᑦ, ᐱᕈᖅᐸᓪᓕᐊᓂᖅ, ᐊᒻᒪᓗ ᓄᓇᓕᓐᓂ ᐋᖅᑭᐅᒪᔾᔪᑏᑦ ᓴᖅᑭᒻᑕᐅᒐᔭᖅᑐᑦ ᓄᓇᕗᒻᒥ; ᑭᓯᐊᓂᓕ 
ᓱᓕᔪᒥᒃ ᐱᕚᓪᓕᕈᑕᐅᔪᑦ ᐅᔭᕋᓐᓂᐊᓂᕐᒧᑦ ᐊᑦᑐᐃᓂᖃᕋᔭᖅᑐᑦ ᓴᓇᔨᓂᒃ, ᓂᐅᕕᕐᕕᐅᕙᑦᑐᓂᒃ, ᒪᓂᒪᑎᑦᓯᔨᓂᒃ, 
ᓇᒻᒥᓂᖃᖃᑎᒌᑦᑐᓂᓪᓗ ᑲᓇᑕᒥ ᐃᓘᓐᓈᒍᑦ. 

ᒫᓂᑑᕙ/ᓄᓇᕗᑦ ᐊᖅᑯᑎᖓᓂ – ᓄᓇᓐᖑᐊᕐᒥ ᓇᓗᓇᐃᖅᓯᒪᔪᖅ

ᐊᐅᓚᔾᔭᒋᐊᕐᓂᖅ 9.2
ᑲᔪᓯᓂᖅ ᕿᓂᕐᓂᕐᒧᑦ ᓇᓖᕌᕋᑦᓴᓂᒃ 
ᑐᓚᑦᑕᕐᕕᖃᕐᓂᕐᒧᑦ ᐊᑐᕆᐊᖃᕐᓂᕐᒧᓪᓗ 
Slave Geologic Province-ᒥ.
ᐊᖅᑯᑎ ᑐᓚᑦᑕᕐᕕᓪᓗ ᐊᖅᑯᑎᑕᖃᓕᖅᐸᑦ ᐅᑭᐅᖅᑕᖅᑑᑉ ᓯᓈᖓᓂ 
ᑕᐅᑐᓐᖑᐊᖅᑕᑐᖄᓗᒃ ᐊᕐᕌᒍᕋᓴᓐᓂᒃ. ᓴᓇᔭᐅᓂᖓ ᑕᒪᑦᓱᒪ ᐊᖅᑯᑎᐅᑉ 
ᐃᓱᒪᒋᔭᐅᓯᒪᔪᒥᒃ ᓱᓕᔪᕈᖅᑎᑦᓯᒐᔭᖅᑐᖅ ᑲᓇᑕᒥ ᑲᓲᒪᓕᕐᓗᓂ 
ᓯᓈᖓᓂᒃ ᓯᓈᖓᓄᑦ ᓯᓈᖓᓄᑦ. ᐅᖓᑖᓂ ᐱᒻᒪᕆᐊᓗᐃᑦ ᐃᓱᒫᓘᑕᐅᔪᑦ 
ᐊᐅᓚᑦᓯᓂᕐᒧᑦ, ᑲᓇᑕᒥ ᐅᐱᒍᓱᓐᓂᕐᒧᑦ ᐊᒻᒪᓗ ᐊᔾᔨᒋᔭᐅᑎᑦᓯᓂᕐᒧᑦ 
ᓄᓇᕗᒻᒥᐅᓂᒃ ᑲᓇᑕᓕᒫᒧᑦ, ᐅᔭᕋᓐᓂᐊᕐᓂᐅᒍᓐᓇᖅᑐᖅ 
ᐋᑐᑎᒍᓐᓇᖅᓯᒐᔭᖅᑐᖅ Slave Geological Province-ᒥ.

1930-ᖏᓐᓂᓂᑦ, Slave Geological Province ᑕᑯᓯᒪᓂᖅᐹᖅ 
ᑲᔪᓰᓐᓇᒐᓚᑦᑐᓂᒃ ᐅᔭᕋᓐᓂᐊᕐᓂᐅᔪᓂᒃ ᐊᒻᒪᓗ ᖃᐅᔨᓴᕐᓂᕐᒧᑦ 
ᐊᐅᓚᓂᐅᔪᓂᒃ. ᐊᖏᔪᐊᓗᐃᑦ ᐱᔭᐅᕙᑦᑐᑦ ᐅᔭᕋᑦᓴᐃᑦ ᓇᓗᓇᐃᖅᑕᐅᓯᒪᔪᑦ 
Izok-ᒥ, High Lake-ᒥ, Hackett River-ᒥ ᐊᒻᒪᓗ ᐊᓯᖏᓐᓂᒃ 
ᖃᓂᒋᔭᖏᓐᓃᑦᑐᓂ. 

ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ, ᔨᐅᕆᑯ ᐅᔭᕋᓐᓂᐊᕐᕕᒃ ᐱᒋᐊᖅᓯᒪᓕᖅᑐᖅ ᓄᖅᑲᑎᑦᓯᓯᒪᓕᖅᓱᓂ ᐊᒻᒪᓗ 
ᐊᐅᓚᓂᐅᔪᑦ Doris North ᒎᓗᓐᓂᐊᕐᕕᖓᓂ  ᒫᓐᓇ ᐱᕕᑦᓴᖃᕐᑎᑕᐅᓂᒃᑰᖅᑐᑦ ᕿᑎᒐᓚᖓᓂ ᐃᓂᒋᔭᐅᒨᑉ. 
ᑖᒃᑯᐊ ᐅᔭᕋᓐᓂᐊᕐᕖᑦ ᑲᔪᓯᒍᓐᓇᕐᒪᑕ ᑭᓯᐊᓂ ᐊᐅᔭᒃᑯᑦ ᐊᑐᕆᐊᖃᓯᕙᑦᓱᑎᒃ ᓱᓇᒃᑯᑎᓄᑦ ᑕᒪᕐᒥᒃ ᑕᐃᒪᐃᑦ 
ᒎᓗᐃᓪᓗ ᖃᖓᑕᔫᒃᑯᑦ ᐅᓯᔭᐅᒍᓐᓇᕐᒪᑕ ᐃᓂᒋᔭᖏᓐᓂᒃ. ᐅᔭᕋᓐᓂᐊᕐᕕᐅᔪᓪᓕ ᓴᕕᕋᔭᑦᓴᓂᒃ ᐊᖏᓂᖅᓴᒥᒃ 
ᐃᖏᕐᕋᔾᔪᑎᖃᕆᐊᖃᕐᓂᐊᕐᒪᑕ ᑲᓲᒪᔪᓂᒃ ᓄᑦᑕᐃᓂᐊᕈᑎᒃ ᐊᖏᓈᖅᓯᒪᔪᓂᒃ ᒪᓂᒪᑎᑦᓯᕕᐅᔪᓄᑦ. 

ᑲᑎᒪᓂᕐᒧᑦ ᑲᑎᒪᔩᑦ ᑲᓇᑕᒥ ᑐᖄᒐᖃᕐᓯᒪᔪᑦ ᐊᕐᕌᒍᐃᑦ 20 ᐃᓗᐊᓂ, ᐱᕙᓪᓕᐊᑎᑕᐅᓂᖓᓂᒃ ᐊᖅᑯᑎᐅᑉ 
Slave Geological Province-ᒧᑦ ᐊᐅᓚᔾᔭᐃᒐᔭᖅᑐᑦ: 

• $32 ᕕᓕᐊᓐ ᓄᑖᓂ ᑲᓇᑕᒥ GDP-ᑯᓐᓂ;

• $25 ᕕᓕᐊᓐ ᐅᔭᕋᓐᓂᐊᕐᓂᐅᕙᓪᓕᐊᔪᓄᑦ;

• 212,000 ᐃᖅᑲᓇᐃᔮᓅᖓᔪᑦ;

• $8 ᕕᓕᐊᓐ ᐃᑖᔪᑦ ᑮᓇᐅᔭᓕᐊᖑᓗᑎᒃ ᐃᖅᑲᓇᐃᔭᖅᑐᓄᑦ;

• �30% -ᖓ GDP ᐊᒻᒪᓗ ᐅᖓᑖᓃᑦᑐᖅ 70% ᐃᖅᑲᓇᐃᔭᖅᑎᓄᑦ ᐱᕚᓪᓕᕈᑎᑦᓴᐃᑦ ᓄᐊᒐᔭᖅᑐᖅᑦ ᐊᓯᖏᓐᓂ 
ᐊᕕᑦᑐᖅᓯᒪᔪᓂ ᑲᓇᑕᒥ.

ᓴᓇᔭᐅᓂᖓ ᐊᖅᑯᑎᐅᑉ ᐋᖅᑭᐅᒪᔾᔪᑎᖓᑕ Slave Geological Province-ᒧᑦ ᐅᖓᑖᓄᒃᑲᓐᓂᖅ ᐱᓂᐊᖅᑐᖅ 
ᐃᓂᖃᖅᑎᑦᓯᓂᑐᐃᓐᓇᐅᑉ ᓴᕕᕋᔭᑦᓴᓂᒃ. ᑐᓚᑦᑕᕐᕕᓪᓗᐊᑕᐅᓗᓂ ᐊᕐᕌᒎᑉ ᐃᓗᐊᓂ ᐅᐸᒐᑦᓴᐅᓗᓂ ᑲᓲᒪᓗᓂ 
ᑲᓇᑕᒥ ᐊᖅᑯᑎᕐᒧᐊᕐᒧᑦ ᒥᑭᓪᓕᕚᓪᓕᕈᑕᐅᓂᐊᕐᒥᔪᖅ ᐊᑭᒋᔭᐅᔪᓄᑦ ᐅᒥᐊᖅᔪᐊᖅᑕᐅᓂᕆᕙᖏᓐᓄᑦ ᕿᑎᕐᒥᐅᓂ 
ᓄᓇᓖᑦ, ᒫᓐᓇ ᖃᑦᓯᑦᑐᐹᓗᐃᑦ ᑕᑯᓐᓇᖅᓱᒋᑦ ᐊᓯᖏᑦ ᓄᓇᕗᒻᒥ ᓄᓇᓖᑦ. 

ᐊᑐᐃᓐᓇᐅᕙᒌᖅᑐᓄᑦ ᑲᒻᐸᓂᐅᔪᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐱᔨᑦᓯᕋᖅᑏᑦ ᓴᓇᔩᓪᓗ ᑲᒻᐸᓂᖏᑦ 
ᒫᓐᓇ ᐅᖃᖃᑎᒌᒍᑎᖃᕐᒪᑕ ᑲᑐᔾᔨᖃᑎᒌᓐᓂᐅᒍᓐᓇᑐᐃᓐᓇᕆᐊᓕᓐᓂᒃ ᓴᓇᓂᕐᒧᑦ ᐊᐅᓚᑦᓯᓂᕐᒧᓪᓗ 
ᑖᑦᓱᒪᓐᖓᑦ ᐊᖅᑯᑎᒥᒃ. ᒐᕙᒪᒃᑯᑦ ᐃᓚᐅᓂᖓ ᐱᔭᕆᐊᖃᕐᓂᐊᖅᑐᖅ ᑐᑭᒧᐊᑦᑎᑦᓯᓗᑎᒃ, ᐊᒻᒪᓗ 
ᑭᓐᖒᒪᒋᔭᐅᑐᐃᓐᓇᕆᐊᖃᕐᒥᔪᑦ ᑮᓇᐅᔭᖃᖅᑎᑦᓯᓂᕐᒧᑦ ᓴᓇᒋᐊᖅᑐᖃᓚᐅᓐᖏᓐᓂᖓᓂ.

ᕿᖓᐅᑦ ᑐᓚᑦᑕᕐᓂᖓ ᐊᑐᕆᐊᔅᓴᐊᓪᓗ - ᓄᓇᓐᖑᐊᕐᒥ ᓇᓗᓇᐃᖅᓯᒪᔪᖅ

ᐃᓗᓕᖏᑦ: ᑲᓲᒪᑎᑦᓯᓂᖅ ᓄᓇᓕᓐᓂᒃ ᐊᑐᐃᓐᓇᕆᒌᖅᑕᑎᓐᓄᑦ
ᐃᓘᓐᓇᒐᓚᖏᓐᓂ ᓄᓇᓕᕐᔪᐊᕐᓂ, ᑕᐃᒪᐃᒻᒥᒻᒪᑦ ᓄᓇᕐᔪᐊᓕᒫᒥ, ᓄᓇᓖᑦ ᓴᖅᑭᖅᑕᐅᖃᑦᑕᖅᓯᒪᔪᑦ ᐃᓂᒋᔭᐅᔪᓂ 
ᐊᑲᐅᓂᖅᐹᓂ ᖃᑭᒪᓇᓱᐊᕐᓂᕐᒧᑦ ᐊᒻᒪᓗ ᐃᖏᕐᕋᔾᔪᑎᓄᑦ ᓇᓖᕌᕋᑦᓴᓄᑦ. ᐃᖃᓗᒐᓱᐊᕐᕖᑦ ᓄᓇᓖᑦ 
ᐃᓂᑖᖃᑦᑕᖅᓯᒪᔪᑦ ᑲᖏᖅᓱᖃᕇᖅᓱᑎᒃ ᐱᔭᖏᓐᓄᑦ ᖃᓂᑦᑐᒧᑦ; ᓄᓇᓖᑦ ᐱᕈᖅᐸᓪᓕᐊᑦᓱᑎᒃ ᐅᔭᕋᓐᓂᐊᕐᕖᑦ 
ᐊᕙᑎᖏᓐᓂ ᐅᕝᕙᓗ ᐱᕕᑦᓴᖃᕐᓂᐅᓂᖅᓴᓂ ᓄᓇᑎᒍᑦ, ᓄᓇᓕᐸᐅᔭᐃᑦ ᓴᓇᔭᐅᓯᒪᔪᑦ ᑐᓚᑦᑕᕐᕕᐅᓪᓗᑎᒃ 
ᐅᕝᕙᓗ ᑰᓐᓄᑦ ᑲᑎᕝᕕᐅᔪᑦ ᐅᒥᐊᕐᔪᐊᕐᓄᑦ ᓂᐅᕋᐃᕕᐅᕙᑦᓱᑎᒃ ᐅᓯᑲᑦᑕᐅᑎᓄᑦ ᐅᕝᕙᓗ ᐅᒥᐊᓛᖑᓂᓴᖅᓄᑦ. 

ᑕᐃᒪᐃᓕᖓᓐᖏᒻᒪᓕ ᓄᓇᕗᒻᒥ ᓄᓇᓖᑦ ᓴᖅᑭᖅᑎᑕᐅᓯᒪᒻᒪᑕ ᐊᑲᕆᑐᐃᓐᓇᖅᑕᖏᓐᓄᑦ ᐊᓪᓚᕝᕕᖃᕐᕕᐅᔪᑦ 
ᐅᕝᕙᓗ ᑕᑯᑦᓴᐅᑎᑦᓯᑐᐃᓐᓇᖅᓱᑎᒃ ᐊᐅᓚᑦᓯᓂᕐᒥᒃ ᖃᑭᒪᓇᓱᐊᕈᑎᑦᓴᖏᓐᓂᒃ ᐃᓱᒪᖃᕋᑎᒃ ᐅᕝᕙᓘᓐᓃᑦ 
ᐃᖏᕐᕋᔾᔪᑎᓄᑦ ᐊᑲᐅᓈᕆᐊᖅᓯᒪᔪᓂᒃ. 

ᑕᐃᒪᐃᓐᓂᖓᓄᑦ, ᓄᓇᓖᑦ ᓄᓇᕗᒻᒥ ᐃᓂᖃᖅᐳᑦ ᐊᑯᓐᓂᖃᓕᐅᒥᔮᖅᓱᑎᒃ ᓯᓈᑦᑎᓐᓂ, ᐊᑦᓱᐃᔾᔪᑎᑦᓴᕗᑦ 
ᓄᓇᒦᒋᐊᖅᑎᓪᓗᒋᑦ. ᐋᖅᑭᑦᓯᒪᔪᓂᒃ ᑲᓲᒪᔾᔪᑎᑕᖃᓐᖏᑦᑐᖅ ᐊᑯᕐᖓᓐᓂ ᓄᓇᓖᑦ, ᐊᒻᒪᓗ ᐱᕕᑭᑦᑐᒥᒃ 
ᐊᐅᓚᓂᖅᑕᓕᒃ ᑮᓇᐅᔭᖃᖅᓂᒃ ᐱᓇᓱᐊᕐᓂᕐᒧᑦ ᐊᑐᕆᐊᑦ ᓴᓇᔭᐅᓂᖏᓐᓄᑦ ᐊᑯᕐᖓᓐᓂ ᓄᓇᓖᑦ ᐊᒻᒪᓗ 
ᐊᑦᑐᐊᔪᑦ ᐊᑐᐃᓐᓇᐅᕙᒌᖅᑐᑦ ᐊᖑᓇᓱᕝᕕᐅᔪᓪᓗ. 

ᐊᒥᓱᑦ ᓄᓇᓖᑦ ᓄᓇᕗᒻᒥ ᐃᒻᒥᑰᖓᐃᓐᓇᕐᓂᐊᖅᑐᑦ ᐃᒻᒥᓐᓂᒃ ᓯᕗᓂᑦᑎᓐᓂ. ᐅᖓᓯᒌᓐᓂᖏᑦ ᐱᔾᔪᑕᐅᓪᓗᑎᒃ 
ᓄᓇᕗᑦᑎᓐᓂ, ᐊᒻᒪᓗ ᑕᐃᒪᐃᓕᖓᑐᐃᓐᓇᕋᔪᑦᓱᓂ. ᑭᓯᐊᓂᓕ ᓈᒻᒪᖏᓪᓚᖅ ᐃᒻᒥᒃᑰᖓᓂᖏᑦ ᑖᒃᑯᐊ ᓄᓇᓖᑦ 
ᐱᕕᑦᓴᖃᕐᓂᐅᔪᓂ ᑕᕝᕙᐅᔪᓂ ᓄᓇᓂ ᐃᒪᕐᓂᓪᓗ. 

ᐊᐅᓱᐃᑦᑐᖅ

ᖃᐅᓱᐃᑦᑐᖅ

ᐃᒃᐱᐊᕐᔪᒃ ᒥᑦᑎᒪᑕᓕᒃ ᑲᖏᖅᖢᒑᐱᒃ

ᕿᑭᖅᑕᕐᔪᐊᖅ

ᐸᓐᓂᖅᑑᖅ

ᑰᒡᔪᐊᕌᓗᖕᒦᖔᖅᑐᖅ ᒪᓐᑐᕆᐊᒦᓐᖔᖅᑐᖅ

ᐃᖃᓗᐃᑦ

ᑭᒻᒥᕈᑦ

ᓴᓂᑭᓗᐊᖅ

ᑭᓐᖓᐃᑦ
ᓴᓪᓕᖅ

ᐃᒡᓗᓕᒑᕐᔪᒃ

ᑕᓗᕐᔪᐊᖅ

ᐅᖅᓱᖅᑑᖅᖁᕐᓗᖅᑑᖅ

ᐃᖃᓗᒃᑑᑦᑎᐊᖅ

ᑰᒑᕈᑦ

ᐊᕐᕕᐊᑦ

ᑎᑭᕋᕐᔪᐊᖅ
ᑲᖏᖅᖠᓂᖅ

ᖃᒪᓂᑦᑐᐊᖅ

ᓇᐅᔮᑦ

ᐃᒡᓗᓕᒃ

ᓴᓂᕋᔭᒃ

ᕼᐊᐃ ᕆᕗᒦᓐᖔᖅᑐᖅ

ᓄᓇᕗᒻᒥ ᐅᒥᐊᕐᔪᐊᒃᑰᖅᑐᒃᓴᓂᒃ ᐱᔨᑦᑎᕋᖅᑎᑦ (2008)

ᑎᑭᑕᐅᒍᒪᔪᖅ 10	� ᐊᑐᓕᖅᑎᑦᓯᓂᖅ ᒐᕙᒪᑐᖃᑦᑯᑦ ᐅᒥᐊᕐᔪᐊᕋᓛᖏᓐᓄᑦ 
ᐊᐅᓚᓂᐅᔪᓂᒃ ᓄᓇᕗᒻᒥ.

ᐱᕚᓪᓕᑎᑦᓯᓂᖅ ᓄᓇᕗᑦ ᑲᓲᒪᖃᑎᖃᕐᓂᖓᓂᒃ ᑕᕆᐅᕐᒧᑦ ᑕᑯᑦᓴᐅᑎᑦᓯᔪᖅ ᐱᕕᑦᓴᖃᕐᓂᐅᔪᓂᒃ 
ᔭᒐᑦᑐᐃᓕᖁᓪᓗᒋᑦ ᐱᖅᑯᓯᖅᑎᒍᑦ ᐃᓅᓯᐅᔪᓂᒃ ᐊᒻᒪᓗ ᐊᑐᓕᕐᓗᑎᒃ ᓄᑖᒥᒃ ᖃᑭᒪᓇᓱᐊᓂᕐᒧᑦ ᐊᐅᓚᓂᐅᔪᒥᒃ 
ᖃᐅᔨᒪᒍᑕᐅᒃᑲᓐᓂᐊᖅᑐᒥᒃ ᖃᓄᐃᓐᖏᑦᓯᐊᕐᓂᕐᒧᑦ ᐆᒪᓇᓱᐊᕐᓂᕐᒧᓪᓗ. ᑕᒪᓐᓇ ᑭᓯᐊᓂ ᑎᑭᑕᐅᒍᓐᓇᖅᑐᖅ 
ᖃᐅᔨᒪᔭᐅᑎᑦᓯᒍᑦᑕ ᐋᖅᑭᑦᓯᒪᓂᖅᓴᓂᒃ ᐃᒪᕐᒨᖓᔪᓂᒃ ᐃᓪᓗᓂᒃ ᓈᒻᒪᓈᖅᓯᒪᔪᓂᒃ ᑭᓐᖒᒪᒋᔭᖏᓐᓄᑦ 
ᓄᓇᕗᒻᒥᐅᑦ. 

ᓄᓇᕗᒻᒥ ᐅᒥᐊᕋᓛᓄᑦ ᑐᓚᑦᑕᕐᕕᖃᕐᓂᕐᒧᑦ ᐅᓂᒃᑳᑦ (2006) ᑲᑐᔾᔨᖃᑎᒌᒍᑕᐅᔪᖅ ᒐᕙᒪᑐᖃᒃᑯᑦ 
ᐃᓗᖃᓕᕿᔨᒃᑯᖏᓐᓄᑦ ᐃᒪᕐᒥᐅᑕᓕᕆᔨᒃᑯᖏᓐᓄᓪᓗ ᖓᒻᒪᓗ ᒐᕙᒪᒃᑯᖏᓐᓄᑦ ᓄᓇᕗᑦ ᑕᑯᑦᓴᐅᑎᑦᓯᑦᓯᐊᖅᑐᖅ 
ᓇᓗᓇᐃᔭᐃᔪᓂᒃ ᐱᕚᓪᓕᕈᑕᐅᔪᓂᒃ ᐅᒥᐊᓪᓚᑑᑎᓄᑦ ᑐᓚᑦᑕᕐᕖᑦ ᓇᑦᓴᕈᓐᓇᖅᑕᖏᓐᓂᒃ ᖃᑭᒪᓇᓱᐊᓂᕐᒧᑦ 
ᐱᕙᓪᓕᐊᓂᐅᔪᒧᑦ ᓄᓇᕗᒻᒥ ᓴᖅᑭᐸᓪᓕᐊᔪᑎᒍᑦ ᐃᖃᓗᓕᕆᓂᒃᑯᑦ ᐊᑦᑐᐊᔪᓂ ᐃᒪᖁᑎᑦᑎᓐᓄᑦ.

ᑖᒃᑯᐊ ᐃᓪᓗᐃᑦ ᓄᓇᓕᓐᓄᑦ ᐊᑐᐃᓐᓇᐅᑎᑦᓯᒐᔭᕐᒪᑕ ᓂᐅᕋᐃᕕᑦᓴᐅᓗᑎᒃ ᐱᔭᒥᓐᓂᒃ, ᐅᒥᐊᕐᓂᖅ 
ᓴᓇᕕᐅᕙᓪᓗᑎᒃ ᓱᓇᒃᑯᑎᓂᓪᓗ, ᐊᒻᒪᓗ ᐅᒥᐊᖅᔪᐊᕐᒥ ᐃᖅᑲᓇᐃᔭᖅᑏᑦ ᐊᓯᔾᔨᐸᓪᓗᑎᒃ. ᐃᖃᓗᓕᕆᓂᖅ 
ᐱᕈᖅᐸᓪᓕᐊᑎᓪᓗᒍ, ᑐᓚᑦᑕᕐᕖᑦ ᐊᖏᕐᕋᕆᔭᐅᓕᕐᓂᐊᕐᒥᔪᑦ ᐃᖃᓗᒐᓱᑦᑎᓄᑦ ᓄᓇᓕᓐᓂ ᓇᒻᒥᓂᕆᔭᐅᔪᑦ ᐅᒥᐊᑦ 
ᐃᖃᓗᒐᓱᐊᕈᓐᓇᓕᕐᓗᑎᒃ ᓄᓇᓖᑦ ᓴᓂᐊᓐᓂ.  

ᐅᒥᐊᕋᓛᓄᑦ ᑐᓚᑦᑕᕐᕕᐅᔪᑦ ᐃᒪᐃᓕᖓᒐᔪᑦᑐᑦ ᐊᑕᐅᓯᕐᒥᒃ ᑐᓚᑦᑕᕐᕕᖃᖅᓱᑎᒃ, ᐊᖅᑯᑎ, ᑭᓴᕐᕕᒃ ᐊᒻᒪᓗ 
ᐊᐅᔭᒃᑯᑦ ᐳᑦᑕᔪᓂᒃ ᑐᓚᑦᑕᕐᕕᖃᕐᓂᖅ ᐱᑐᕝᕕᑦᓴᓂᒃ. ᐃᓘᓐᓇᒐᓚᖏᓐᓂ ᑲᓇᑕᓕᒫᒥ ᓴᓇᔭᐅᓯᒪᔪᑦ 
ᐃᑲᔪᖅᓯᒍᑕᐅᒍᒫᕐᓂᐊᖅᓱᑎᒃ ᑮᓇᐅᔭᓕᐅᕋᓱᐊᖅᑎᓂᒃ ᐃᖃᓗᒐᓱᐊᖅᑎᓂᒃ. ᓄᓇᕗᒻᒥ ᐊᑐᖅᑕᐅᒍᓐᓇᕐᒥᔪᑦ 
ᐅᒥᐊᕐᔪᐊᖅᑰᖅᑐᓄᑦ, ᐊᑦᑕᓇᓗᐊᓐᖏᑲᓐᓂᕈᑕᐅᓗᑎᒃ ᐊᖑᓇᓱᑦᑎᓄᑦ, ᐱᕚᓪᓕᕈᑕᐅᓗᓪᓗ ᐳᓚᕋᑦᑐᓕᕆᓂᕐᒧᑦ 
ᐊᐅᓚᑦᓯᔨᓄᑦ.  

ᐊᐅᓚᔾᔭᒋᐊᕐᓂᖅ 10.1
ᒪᓕᒐᕐᔪᐊᖅ ᓄᓇᕗᒻᒥ ᐅᒥᐊᕋᓛᓄᑦ ᑐᑦᑕᕐᕕᓐᓄᑦ ᐅᓂᒃᑳᑦ (2006).
ᒥᓂᔅᑕᐅᕕᒋᔭᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ ᐊᐅᓚᑦᓯᓂᖃᖅᐳᖅ ᐸᐸᑦᓯᑦᓱᑎᓪᓗ ᐅᖓᑖᓃᑦᑐᓂᒃ 1000 
ᐃᖃᓗᒐᓱᓐᓂᕐᒧᑦ ᑐᓚᑦᑕᕐᕕᓐᓂᒃ ᑲᓇᑕᒥ. ᑲᑎᑦᓱᑎᒃ ᐊᑭᓪᓕᐊᕆᔭᖏᑦ ᑖᒃᑯᐊ ᑐᓚᑦᑕᕐᕖᑦ ᐅᖓᑖᓃᑦᑐᑦ $3-
ᕕᓕᐊᓐ. ᓄᓇᕗᒻᒥ ᓯᓈᖓ 40%-ᒋᖓᓗᐊᖅᑕᖓᓂ ᑲᓇᑕᐅᑉ ᓯᓈᖓᑕ, ᑕᐃᒪᐃᑦᑐᒥᒃ ᓴᓇᔪᖃᓚᐅᖅᓯᒪᓐᖏᑦᑐᑦ 
ᓄᓇᕗᒻᒥ ᐅᓪᓗᒥᒧᓄᑦ, 2008-ᒧᑦ ᑮᓇᐅᔭᖅᑑᑎᑦᓴᐃᑦ ᐱᖃᓯᐅᔾᔨᓯᒪᒐᓗᐊᖅᑎᓪᓗᒋᑦ ᐸᓐᓂᖅᑑᒥᒃ. 

ᓄᓇᕗᒻᒥ ᓄᓇᓕᓕᒫᑦ ᐅᓕᑦᑕᖅᑐᒦᑦᑐᑦ, ᐊᒻᒪᓗ ᐊᑕᐅᓯᑐᐊᖅ ᐱᕈᖅᐸᓪᓕᐊᔪᖅ ᐃᖃᓗᓕᕆᓂᒃᑯᑦ ᑲᓇᑕᒥ 
ᐊᑦᑐᐊᔪᖅ ᓄᓇᕗᒻᒧᑦ. ᐅᒥᐊᓛᓄᑦ ᑐᓚᑦᑕᕐᕖᑦ ᐊᔾᔨᒐᓚᖏᑦ ᒥᐅᕆᑕᐃᒻᔅᓃᑦᑐᑦ ᐱᔭᕆᐊᖃᓪᓚᕆᑦᑐᑦ ᓄᓇᕗᒻᒧᑦ 
ᐱᕚᓪᓕᕈᑕᐅᓂᐊᕈᑎᒃ ᐊᑦᑐᐊᔪᓄᑦ ᐃᖃᓗᒐᓱᐊᕐᕕᐅᒍᓐᓇᖅᑐᓄᑦ ᐊᒻᒪᓗ ᐊᓯᖏᓐᓄᑦ ᐳᐃᔨᓄᑦ ᐊᖑᔭᐅᕙᑦᑐᓄᑦ. 

ᐊᐅᓚᔾᔭᒋᐊᕐᓂᖅ 10.2
ᑎᑭᐅᑎᑎᓪᓗᒍ ᐅᒥᐊᕋᓛᓄᑦ ᑐᓚᑦᑕᕐᕕᓕᐅᕐᓂᖅ ᓄᓇᓕᓐᓄᑦ ᐊᓯᖏᓐᓄᑦ
ᐸᓐᓂᖅᑑᑉ ᐊᓯᐊᒍᑦ, ᐊᓯᖏᑦ ᓄᓇᓖᑦ 6 ᐃᓱᒪᑦᓴᖅᓯᐅᕈᑕᐅᓯᒪᔪᑦ ᓄᓇᕗᒻᒥ ᐅᒥᐊᓪᓚᑑᑎᓄᑦ ᑐᓚᑦᑕᕐᕕᓐᓄᑦ 
ᖃᐅᔨᓴᕐᓂᐅᔪᒧᑦ ᐅᑯᐊᖑᔪᑦ ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ, ᒥᑦᑎᑕᒪᓕᒃ, ᓇᐅᔮᑦ, ᐃᒡᓗᓕᒑᕐᔪᒃ ᐊᒻᒪᓗ ᑰᒑᕐᔪᒃ. 
ᑖᒃᑯᐊ ᓄᓇᓖᑦ ᐃᓱᒪᑦᓴᖅᓯᐅᕈᑕᐅᖅᑳᖅᓯᒪᔪᑦ ᖃᓂᑦᓴᕐᓂᖏᓐᓄᑦ ᐃᖃᓗᒐᓱᐊᕐᕕᐅᒍᓐᓇᖅᑐᓂᒃ ᐊᒻᒪᓗ 
ᐊᑦᑐᐃᓂᕆᑦᓴᐅᑎᒋᒐᔭᖅᑕᖏᓐᓂᒃ ᖃᑭᒪᓇᓱᐊᓂᕐᒧᑦ ᑕᑯᑦᓴᐅᒌᕐᒪᑕ ᓄᓇᓕᓐᓂ. 

ᓄᓇᓕᓕᒫᑦ ᓄᓇᕗᒻᒥ ᐊᑦᑐᐊᔪᑦ ᐅᓕᓐᓂᕐᒧᑦ, ᐊᒻᒪᓗ ᓄᓇᕗᒻᒥᐅᑦ ᐊᖑᓇᓱᑦᑎᑐᖃᐅᒻᒪᑕ 
ᐱᖅᑯᓯᖅᑎᒍᑦ ᐳᐃᔨᓂᒃ. ᐊᒻᒪᓗ, ᓄᓇᓕᓕᒫᑦ ᓄᓇᕗᒻᒥ ᑲᔪᓯᓯᒪᐃᓐᓇᕐᓂᐊᕐᒪᑕ ᓱᖏᖅᑑᑎᖃᕐᓂᕐᒥᒃ 
ᐅᒥᐊᖅᔪᐊᖅᑕᐅᖃᑦᑕᕐᓂᕐᒥᒃ ᓯᕗᓂᑦᑎᓐᓂ. ᓄᓇᕗᒻᒥ ᐊᑯᓃᖅᑐᒨᖓᑎᓪᓗᒍ ᑕᑯᔭᐅᒍᒪᔫᖓᓗᐊᖅ 
ᐅᖓᕝᕙᕆᐊᖅᑎᑕᐅᑎᓪᓗᒍ ᑕᒪᓐᓇ ᐊᐅᓚᓂᐅᔪᖅ ᐊᑐᓂᑦ ᓄᓇᓖᑦ ᑐᓚᑦᑕᕐᕕᖃᓕᖅᑐᐃᓐᓇᖁᓪᓗᒋᑦ 
ᓈᒻᒪᓈᖅᓯᒪᔪᓂᒃ ᐊᑦᑕᓇᑦᑕᐃᓕᒪᓂᒃᑯᑦ ᐅᒥᐊᓄᒃ ᑭᓐᖒᒪᒋᔭᐅᔪᓂᒃ. 

ᑎᑭᑕᐅᒍᒪᔪᖅ 11	� ᓴᖅᑮᓂᖅ ᐊᑕᐃᓐᓇᕐᓂᐊᖅᑐᓂᒃ ᓄᓇᒃᑯᑦ ᐊᖅᑯᑎᓂᒃ 
ᐊᑯᕐᖓᓐᓂ ᓄᓇᐃᑦ.

ᐊᑕᐃᓐᓇᕐᓂᐊᖅᑐᓂᒃ ᓄᓇᒃᑯᑦ ᐊᖅᑯᑎᐅᔪᓂᒥᒃ ᓴᖅᑭᖅᑕᐅᔪᖃᑲᐃᓐᓇᖃᑦᑕᖅᓯᒪᔪᖅ. ᐊᐅᓚᑕᓂᖏᑦ 
ᑖᒃᑯᐊ ᐊᖅᑯᑏᑦ ᒫᓐᓇ ᐊᑖᓃᑦᓱᑎᒃ ᒐᕙᒪᑐᖃᒃᑯᑦ ᑎᒍᒥᐊᖅᑕᖏᑦᑕ, ᒐᕙᒪᒃᑯᑦ ᓄᓴᕗᒻᒥ ᓴᓐᖏᔪᒻᒪᕆᒻᒥᒃ 
ᐱᔪᒪᓂᖃᕐᒪᑕ ᓄᓇᒃᑯᑦ ᐃᖏᕐᕋᓂᕐᒧᑦ ᐋᖅᑭᑦᓯᒪᔪᓂᒃ ᐊᒻᒪᓗ ᓴᓇᔭᐅᓂᖅᑕᖃᕐᓗᓂ ᓂᕆᐅᓐᓂᖅᑕᖃᕐᓗᓂ 
ᓯᐊᒻᒪᖅᑎᖅᑕᐅᓂᐊᕆᐊᖓ ᓄᓇᒥᒃ ᐊᐅᓚᑦᓯᓂᐅᔪᖅ ᒫᓐᓇᒫᒃᑯᑦ. ᐊᑕᐅᓯᒃᑯᓪᓗ, ᐊᑐᕆᓐᓇᕐᓂᖅ ᓄᓇᒥᒃ 
ᓄᓇᕗᒻᒥᐅᓄᑦ ᐱᒻᒪᕆᐅᕗᖅ ᑲᔪᓯᑎᑦᓯᓂᐅᓂᐊᕐᓗᓂ ᐱᖅᑯᓯᖃᖅᑐᖅᑎᒍᑦ ᐃᓅᓯᕐᓐᓂᒃ, ᓱᐃᓛᕿᓂᐅᔪᓄᑦ ᐊᒻᒪᓗ 
ᓄᓇᓕᓐᓄᑦ ᓂᐅᕐᕈᖃᑦᑕᐅᑎᓂᕐᒧᑦ. 

ᐊᐅᓚᔾᔭᒋᐊᕐᓂᖅ 11.1
ᓴᖅᑮᓂᖅ ᐊᑐᕆᐊᕐᓄᑦ ᑎᑭᐅᒪᔭᐅᒋᐊᓕᓐᓂᒃ.
ᑭᓐᖒᒪᒋᐅᖏᓐᓇᕋᓗᐊᖅᑎᓪᓗᒋᑦ ᓯᑕᒪᓕᓐᓄᑦ ᓇᐅᒃᑯᑐᐃᓐᓇᕐᓗ ᐃᖏᕐᕋᒍᓐᓇᖅᑐᓄᑦ ᐊᖅᑯᑎᓂᒃ 
ᐊᖑᓇᓱᕝᕕᓐᓄᑦ ᐊᒻᒪᓗ ᓴᐃᓛᕿᕕᐅᕙᑦᑐᓄᑦ, ᓇᐅᑐᐃᓐᓇᐃᑦ ᐊᑐᕆᐊᑦ ᑲᓱᐃᔫᓯᒐᔭᖅᑐᑦ ᓄᓇᓕᓐᓂᒃ 
ᐅᕝᕙᓗ ᐅᐸᒍᓐᓇᖅᓯᓗᑎᒃ ᐱᕙᓪᓕᐊᓂᓪᓗᐊᑕᐅᔪᓂᒃ ᐋᖅᑭᑦᑕᐅᒋᐊᖃᕐᓂᐊᖅᑐᑦ ᓴᓇᔭᐅᓗᑎᓪᓗ 
ᑎᑭᐅᒪᔭᖃᐃᓐᓇᕆᐊᖃᕐᓗᑎᒃ ᓄᑖᕈᕆᐊᕆᐊᑭᑦᑐᓂᒃ ᐃᖏᕐᕋᔪᕋᓴᐅᓂᖅᓴᐅᓕᖅᐸᑕ. ᐱᔾᔪᑕᐅᓪᓗᓂ 
ᑲᔪᓯᑦᓯᐊᕐᓂᖅ, ᐊᑐᕆᐊᕐᓄᑦ ᑎᑭᐅᒪᔭᐅᒋᐊᓖᑦ ᓴᖅᑭᖅᑕᐅᓂᐊᖅᑐᑦ ᑲᑐᔾᔨᖃᑕᐅᓗᑎᒃ ᐱᖃᑕᐅᒍᒪᔪᑦ 
ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ.

ᐊᐅᓚᔾᔭᒋᐊᕐᓂᖅ 11.2
ᖃᓄᖅᑑᕈᑎᖃᕐᓂᖅ ᐃᓱᒫᓘᑕᐅᔪᓂᒃ ᐊᑐᕆᐊᕐᓅᖓᔪᓂᒃ ᐱᕙᓪᓕᐊᓂᒻᒪᕆᐅᔪᓄᑦ
ᑯᐃᓐ ᓄᓇᖁᑎᖏᑦ ᓄᓇᕗᒻᒥ ᐊᑖᓃᑦᑐᑦ ᐊᐅᓚᑦᓯᓂᖏᓐᓄᑦ ᒐᕙᒪᑐᖃᒃᑯᑦ. ᒐᕙᒪᒃᑯᑦ ᓄᓇᕗᒻᒥ ᐱᔪᓐᓇᐅᑎᓖᑦ, 
ᑭᓯᐊᓂ ᐊᒥᒐᓗᐊᕐᒥᑦᓱᑎᒃ ᑎᒍᓯᒋᐊᑦᓴᖅ ᐊᓪᓚᕝᕕᓕᕆᔭᐅᓂᖏᓐᓂᒃ ᐊᐅᓚᑕᐅᓂᖏᓐᓂᓪᓗ ᐊᑐᕆᐊᑦ 
ᐊᑑᑎᖃᓕᖅᐸᓪᓕᐊᑎᓪᓗᒋᑦ ᓄᓇᕗᒻᒧᑦ.

ᐱᕙᓪᓕᐊᑎᑕᐅᖁᓪᓗᒍ ᐃᓄᐃᓴᓗᐊᕐᓂᖅ ᐱᔭᕆᐊᓕᒃ ᖃᐅᔨᓴᑦᓯᐊᕈᑕᐅᓂᐊᕐᓗᓂ ᐊᖅᑯᑎᓂᒃ 
ᐊᐅᓚᑕᐅᒍᓐᓇᖅᑐᖅ ᑎᖑᒥᐊᖅᑕᐅᓗᓂ ᑲᔪᓯᑎᑕᐅᓗᓂᓗ, ᐊᕕᑦᑐᖅᓯᒪᔪᓂ ᒐᕙᒪᒃᑯᑦ ᐃᒻᒪᖃ ᑎᒍᓯᒍᒪᔪᑦ 
ᐊᐅᓚᑦᓯᓂᕐᒥᒃ ᐊᖅᑯᑎᓂᒃ ᑮᓇᐅᔭᓄᑦ ᐃᑖᓂᖅᑕᖃᑐᐃᓐᓇᕆᐊᖃᖅᑎᓪᓗᒍ. ᑕᒪᓐᓇ ᐊᑑᑎᖃᔾᔮᓐᖏᑦᑐᖅ ᐅᑯᐊ 
ᓇᓪᓕᖏᑦ ᐊᑑᑎᓐᖏᑐᐊᖅᐸᑎᒃ:  

• �ᐊᓪᓚᕝᕕᓕᕆᔭᐅᓂᖏᑦ ᐊᐅᓚᑕᐅᓂᖏᓪᓗ ᐊᑐᕆᐊᑦ ᑐᓂᔭᐅᓗᑎᒃ ᓄᓇᕗᒻᒧᑦ, ᐊᑕᖏᖅᑐᑦ 
ᐊᐅᓚᑦᓯᔾᔪᑎᖏᓐᓂᓪᓗ.

• �ᓈᒻᒪᑦᑐᓂᒃ ᐊᑐᕆᐊᕐᓄᑦ ᐊᑐᖅᑐᐊᕈᑎᑕᖃᓕᖅᐸᑦ ᓄᓇᕗᒻᒥ ᐃᑖᔪᓄᑦ ᐃᑲᔪᖅᑕᐅᒍᓐᓇᖅᑐᒥᒃ ᐊᓪᓚᕝᕕᒻᒧᑦ 
ᑮᓇᐅᔭᖅᑑᑎᓂᒃ.

ᑲᑐᔾᔨᖃᑎᒋᑦᓱᒋᑦ ᐃᓄᓕᕆᔨᑐᖃᒃᑯᑦ ᐊᒻᒪᓗ ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ 
ᖃᐅᔨᓴᑦᓯᐊᕆᐊᓕᒃ ᐊᑐᕆᐊᑦ ᓴᓇᔭᐅᔪᑦ ᓄᓇᕗᒻᒥ ᓴᓇᔭᐅᒐᓗᐊᕐᒪᖔᑕ, ᐃᓂᖃᕋᓗᐊᕐᒪᖔᑕ 
ᐊᐅᓚᑕᐅᒐᓗᐊᕐᒪᖔᑕᓗ ᑎᑭᐅᑎᒍᓐᓇᕐᓗᓂ ᐊᑯᓃᖅᑐᓄᑦ ᑭᓐᖒᒪᒋᔭᑦᑎᓐᓄᑦ ᓄᓇᐃᑦ ᑐᓂᔭᐅᓯᒪᓕᑐᐊᖅᐸᑕ 
ᓄᓇᕗᒻᒥ ᐊᐅᓚᑕᐅᓂᕐᒧᑦ. 

ᑎᑭᑕᐅᒍᒪᔪᖅ 12	 ᓴᓐᖏᓕᖅᐹᓪᓕᑎᑦᓯᓂᖅ ᓄᓇᒃᑯᑦ ᐃᖏᕐᕋᓂᕐᒧᑦ ᑲᓲᒪᓂᕐᒥᒃ. 

ᓄᓇᑐᐃᓐᓇᒃᑯᑦ ᐃᖏᕐᕋᓂᖏᑦ ᓯᑕᒪᓖᑦ ᖃᒧᑕᐅᔭᐃᓪᓗ ᐊᖑᓇᓱᒍᓐᓇᑎᑦᓯᕙᑉᐳᑦ, ᓱᐃᓛᕿᒍᑕᐅᓗᓂ, 
ᐳᓚᕋᑦᑐᓕᕆᓂᕐᒨᖓᓗᓂ ᐊᒻᒪᓗ ᓄᓇᓕᓐᓄᑦ ᓂᐅᕐᕈᖃᑦᑕᐅᑎᓂᕐᒧᑦ. ᐊᖅᑯᑎᑕᖃᖅᑎᓐᓇᖑ, ᑕᐃᒫᒃ ᑭᓯᐊᓂ 
ᓇᒻᒥᓂᖅ ᐃᖏᕐᕋᒍᓐᓇᖅᑐᖅ ᐊᕐᕌᒍᓕᒫᒐᓚᐅᑉ ᐃᓗᐊᓂ, ᐊᒻᒪᓗ ᑕᐃᒫᑦᓴᑑᑦᓱᓂᓗ ᓄᓇᕗᓕᒫᒐᓚᒻᒥ. ᐊᓯᖏᑦ 
ᐱᕙᓪᓕᐊᒐᓗᐊᖅᑎᓪᓗᒋᑦ, ᓄᓇᒃᑯᑦ ᐃᖏᕐᕋᓂᖅ ᐱᒻᒪᕆᐅᖏᓐᓇᕐᓂᐊᖅᑐᖅ ᐃᖏᕐᕋᓂᐅᔪᓄᑦ ᓄᓇᕗᒻᒥ.

ᖃᓄᐃᓐᓂᖓ ᓄᓴᐅᑉ ᐊᔾᔨᒌᓐᖏᑦᑑᒍᓐᓇᑦᓯᐊᖅᑐᖅ ᓂᕆᐅᓇᓐᖏᑦᑑᒍᓐᓇᖅᓱᓂᓗ. ᐊᕐᕌᒍᑕᒫᑦ 
ᐱᕐᕈᓗᐊᕿᔪᖃᐃᓐᓇᓲᖑᒻᒪᑦ ᓅᓯᒪᔪᑦ ᔭᒐᑦᓱᑎᒃ ᓄᓇᒃᑯᑦ ᐃᖏᕐᕋᑦᓱᑎᒃ. ᐋᒡᒐᐅᒐᓗᐊᖅ ᓇᓗᓇᐃᖅᓯᒪᔪᑎᒍᑦ 
ᐊᖅᑯᑎᒃᑯᑦ, ᖃᓄᐃᒋᐊᕈᑕᐅᓯᒪᓗᐊᓐᖏᑦᑐᖅ ᐱᕚᓪᓕᑎᑦᓯᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ ᑕᐃᒫᒃ ᐃᖏᕐᕋᓗᓂ. 
ᑕᒻᒪᕇᒃᑯᑎᓂᒃ ᐱᑕᖃᕆᐊᓕᒃ ᐃᖏᕐᕋᕙᑦᑐᓄᑦ.

ᐊᐅᓚᔾᔭᒋᐊᕐᓂᖅ 12.1
ᑐᓴᐅᒪᐃᓐᓇᑎᑦᓯᓂᖅ ᑕᒻᒪᕇᒃᑯᑎᓅᖓᔪᓂᒃ.
ᐊᑐᕐᓗᓂ GPS-ᒥᒃ, ᐊᔪᕐᓇᕈᓐᓃᖅᑐᖅ ᓄᐊᑦᓯᓂᖅ ᐊᖅᑯᑎᒧᑦ ᑲᑎᖅᓱᖅᓯᒪᔪᒧᓂᒃ ᐊᖅᑯᑎᑎᒍᑦ, 
ᐊᑐᖅᑕᐅᒐᔪᑉᐸᑦᑐᒃᑯᑦ ᓯᑕᒪᓕᓐᓄᑦ ᖃᒧᑕᐅᔭᕐᓄᓪᓗ, ᐃᓪᓗᕋᓛᓄᓪᓗ ᓇᔪᕋᑦᓴᐅᔪᓄᑦ. ᑖᒃᑯᐊ ᑲᑎᖅᓱᖅᓯᒪᔪᑦ 
ᐊᑐᖅᑕᐅᑐᐃᓐᓇᕆᐊᓖᑦ ᐊᖅᑯᑎᓄᑦ ᖃᓄᖅᑑᕈᑕᐅᔪᓄᑦ, ᐊᒻᒪᓗ ᐃᑲᔪᖅᓯᓂᐊᕐᒥᑦᓱᓂ ᐱᖏᓐᓇᖅᑐᓕᕆᔨᒃᑯᓐᓄᑦ 
ᐊᒻᒪᓗ ᓄᓇᒃᑯᑦ ᐃᖏᕐᕋᓂᐅᑉ ᐊᑦᑕᓇᑦᑕᐃᓕᓂᖓᓄᑦ.

ᐊᐅᓚᔾᔭᒋᐊᕐᓂᖅ 12.2
ᐊᐅᓚᔾᔭᐃᒋᐊᕐᓂᖅ ᐆᑦᑐᕋᐅᑕᐅᔪᒥᒃ ᓇᓗᓇᐃᒃᑯᓯᐅᖅᑐᐃᓂᕐᒧᑦ ᐊᖅᑯᑎᓂᒃ.
GPS-ᓂᒃ ᑕᒻᒪᕇᒃᑯᑎᑕᖃᕋᓗᐊᖅᑎᓪᓗᒍ ᐊᒻᒪᓗ ᐊᓯᖏᓐᓂᒃ ᐅᓪᓗᒥ ᑕᒻᒪᕇᒃᑯᑎᓂᒃ, ᐊᒥᓲᓂᖅᓴᐃᑦ ᓄᓇᒃᑯᑦ 
ᐃᖏᕐᕋᔪᐃᑦ ᑕᑯᓐᓇᖅᑕᒥᓂᒃ ᑕᒻᒪᕇᒃᑯᑎᖃᓲᖑᒻᒪᑕ ᓇᒦᓐᓂᕐᒥᓄᑦ. ᐊᕙᑎᒦᑦᑐᑦ ᖃᐅᒪ ᓯᓚᐅᓪᓗ ᖃᓄᐃᓐᓂᖏᑦ 
ᐱᔭᕆᐊᑦᑐᐃᓲᖑᒻᒪᑕ ᐃᓕᑕᖅᓯᒐᓱᐊᕐᓂᕐᒥᒃ ᓄᓇᒥᒃ ᓅᓕᓂᒻᒪᕆᐊᓘᒐᓗᐊᓄᑦ ᐊᓪᓛᑦ. ᐊᓚᒡᒐᐃᑦᓯᐊᖅᑐᑦ 
ᑕᒻᒪᕇᒃᑯᑏᑦ ᐊᑑᑎᖃᑐᐃᓐᓇᕆᐊᓖᑦ ᓇᓗᓇᐃᖅᓯᒍᑕᐅᓗᑎᒃ ᐊᑐᖅᑕᐅᒐᔪᑦᑐᓂᒃ ᐊᖅᑯᑎᓂᒃ.

ᐃᓗᓕᖓ: ᐊᓯᔾᔨᐸᓪᓕᐊᔪᖅ ᓯᕗᓂᖅ
ᓯᕗᒧᑦ ᑕᑯᓐᓇᖅᓱᓂ, ᑐᑭᓯᓇᖅᓯᔪᖅ ᓄᑖᓂᒃ ᑕᕝᕙᐅᔪᓂᓪᓗ ᐃᖏᕐᕋᔾᔪᑎᓄᑦ ᐋᖅᑭᐅᒪᔾᔪᑕᐅᔪᓂᒃ 
ᐊᑐᓕᖅᑕᐅᔪᖃᕆᐊᓕᒃ ᑖᒃᑯᓄᖓ ᖄᖓᒍᑦ ᐊᑦᓱᕈᕐᓇᖅᑐᓄᑦ ᐱᓯᒪᔪᓄᑦ ᐊᓯᔾᔨᐸᓪᓕᐊᓂᖓᑦ ᓯᓚᐅᑉ. 
ᐊᓂᒍᖅᑐᓂ ᐱᐅᓯᐅᖃᑦᑕᖅᓯᒪᔪᑦ ᓱᖏᖅᑑᑎᖃᓪᓚᕆᓐᓂᖅ ᓄᓇᐅᑉ ᐃᑭᐊᖓᓂᒃ ᖁᐊᖑᐃᓐᓇᖅᑐᒥᒃ, 
ᐊᓯᔾᔨᐸᓐᖏᑦᑐᓂᒃ ᓯᓈᓂᒃ, ᐊᒻᒪᓗ ᓂᕆᐅᓇᖅᑐᓂᒃ ᓯᑯᓂᒃ. ᐊᓯᔾᔨᐸᓪᓕᐊᑎᓪᓗᒍ ᓯᓚ ᐲᖅᓯᕙᓪᓕᐊᒍᓐᓴᕐᒪᑦ 
ᐅᕝᕙᓗ ᐊᓯᔾᔩᓗᓂ ᑕᒪᒃᑯᓂᖓ ᓇᓗᓇᖃᑦᑕᓯᒪᓐᖏᑦᑑᒐᓗᐊᓂᒃ. ᑕᐃᒪᐃᑦᑎᓪᓗᒍ ᐱᔭᕆᐊᖃᕐᓂᐊᖅᑐᖅ 
ᖃᐅᔨᓴᑦᓯᐊᕆᐊᒃᑲᓐᓂᕐᓗᑕ ᐊᑦᓱᕉᑎᖃᕐᓂᕐᓂᕐᒥᒃ ᒫᓐᓇ ᐊᒻᒪᓗ ᑐᑦᓯᕌᖑᓯᒪᔪᓂᒃ ᐋᖅᑭᐅᒪᓂᕐᒧᑦ 
ᐱᕙᓪᓕᐊᓂᐅᔪᓂᒃ. ᑕᕝᕘᓇᑦᓴᐃᓐᓇᖅᑕᐅᖅ ᓯᓚᐅᑉ ᓂᕈᒥᑦᓯᕙᓪᓕᐊᓂᖓ ᐊᑲᐅᔪᒃᑯᑦ ᖃᑭᒪᓇᓱᐊᓂᕐᒧᑦ 
ᐊᑦᑐᐃᓂᖃᑐᐃᓐᓇᕆᐊᓕᒃ ᐊᖏᓪᓕᒋᐊᖅᑕᐅᓂᖏᑦᑎᒍᑦ ᐅᒥᐊᕐᔪᐊᖅᑕᐅᓂᐅᕙᑦᑐᑦ ᐊᒻᒪᓗ ᐊᖑᓇᓱᓐᓇᐅᔪᑦ, 
ᑕᐃᒪᐃᓐᓂᓄᖓᑦ ᒥᑭᓪᓕᕚᓪᓕᑎᓪᓗᒋᑦ ᐊᑦᑐᖅᑕᐅᓂᖏᑦ ᐃᒪᒃᑯᑦ ᐊᐅᓚᓂᐅᔪᓄᑦ. 

ᑎᑭᑕᐅᒍᒪᔪᖅ 13	 ᑭᐅᔾᔪᑕᐅᔪᑦ ᐊᑦᑐᐃᓂᖓᓄᑦ ᓯᓚᐅᑉ ᓂᕈᒥᑦᓯᕙᓪᓕᐊᓂᖓᑕ 

Barrow-ᒥ ᒥᓂᔅᑕᐃᑦ ᑲᑎᒪᓂᖓᓐᓂ ᐅᑭᐊᖅᑕᖅᑐᒥ ᑲᑎᒪᔩᑦ ᐅᑦᑑᕝᕙ 2000-ᖑᑎᓪᓗᒍ ᓴᖅᑮᒍᑕᐅᔪᒻᒪᑕ 
ᐅᑭᐅᖅᑕᖅᑐᒥ ᓯᓚᐅᑉ ᐊᑦᑐᐃᓂᖓᓄᑦ ᖃᐅᔨᓴᕐᓂᖅ, ᑐᑦᓯᕋᖅᓱᑎᒃ ᖃᐅᔨᓴᑕᐅᖁᔨᑦᓱᑎᒃ ᓯᓚᐅᑉ 
ᐊᔾᔨᒌᓐᖏᓐᓂᖏᓐᓂᒃ ᐊᓯᔾᔨᕐᓂᖏᓐᓂᓪᓗ. ᑕᕝᕙᓂ ᑲᑎᒪᓂᕐᒥ ᑐᑦᓯᕋᕐᓂᖅᑕᖃᕐᒥᔪᖅ ᐅᖃᐅᓯᐅᖁᔭᐅᓪᓗᓂ 
ᐊᕙᑎᒨᖓᔪᖅ, ᐃᓄᐃᑦ ᐋᓐᓂᐊᕐᓂᖏᓐᓄᑦ, ᐃᓅᓯᕐᒧᑦ, ᐱᖅᑯᓯᕐᒧᑦ ᐊᒻᒪᓗ ᐱᕙᓪᓕᐊᓂᐅᔪᓄᑦ ᐊᑦᑐᖅᑕᐅᓂᕐᒧᑦ 
ᖃᓄᐃᓕᖓᓚᕿᓂᐅᔪᓄᓪᓗ, ᐱᖃᓯᐅᑎᑦᓱᑎᒃ ᐊᑐᐊᒐᓕᐅᕐᓂᕐᒧᑦ ᐃᓱᒪᓕᐅᕈᑕᐅᔪᑦ.  

ᑭᖑᓪᓕᖅᐹᖅᓯᐅᑏᑦ ᐅᓂᒃᑲᑦ ACIA-ᑯᓐᓂᒃ ᓴᖅᑭᖅᑕᐅᔪᔪᑦ 2005-ᒥ. ACIA-ᑯᑦ ᓇᓗᓇᐃᖅᓯᔪᔪᑦ ᖁᓕᓂᒃ 
ᖃᐅᔨᔭᓪᓗᐊᑕᐅᔪᓂᒃ ᐱᖃᓯᐅᑎᑦᓱᑎᒃ ᐅᑯᐊ ᑐᕋᐃᓐᓇᖅᑐᒥᒃ ᐊᑦᑐᐃᓂᖃᖅᑐᑦ ᐃᖏᕐᕋᔪᓕᕆᓂᕐᒥᒃ: 

•	� ᐊᓯᔾᔨᕐᓂᐅᔪᑦ ᐊᐅᔪᐃᑦᑑᑉ ᓄᓇᐅᑉ ᐅᓚᕕᓐᓂᐊᖅᑐᖅ ᐃᓪᓗᓂᒃ, ᐃᖏᕐᕋᔪᓕᕆᓂᕐᒧᑦ ᐃᓪᓗᓂᒃ ᐊᓯᖏᓐᓂᓪᓗ 
ᐋᖅᑭᐅᒪᔾᔪᑎᓂᒃ.

•	 ᐊᒥᓱᑦ ᓯᓈᓃᑦᑐᑦ ᓄᓇᓖᑦ ᐃᓪᓗᐃᓪᓗ ᓵᓐᖓᑦᓯᕗᑦ ᓯᓚᕐᓂᓗᑦᓯᐅᐸᓪᓕᐊᖏᓐᓇᕐᓂᕐᒥᒃ.  

•	� ᓯᑯᐃᕈᑉᐸᓪᓕᐊᓂᖅ ᓇᓗᓇᓗᐊᓐᖏᑦᑐᖅ ᐃᒪᒃᑯᑦ ᐃᖏᕐᕋᓚᕿᒃᑲᓐᓂᕈᑕᐅᓚᖓᔪᖅ ᐊᖅᑯᑎᖃᓕᕐᓗᓂ 
ᐊᑐᐃᓐᓇᐅᔪᓄᑦ. 

ᐊᐅᓚᔾᔭᒋᐊᕐᓂᖅ 13.1
ᓴᖅᑮᓂᖅ ᖃᐅᔨᒪᔭᕆᐊᓕᓐᓄᑦ ᐅᖃᐅᓯᖅᑕᕆᔭᐅᔪᓂᒃ 
ᑐᑭᓯᒋᐊᕈᑕᐅᒍᓐᓇᕐᓗᑎᒃ ᐃᖏᕐᕋᔪᓕᕆᓂᕐᒧᑦ 
ᐋᖅᑭᐅᒪᔾᔪᑎᓅᖓᔪᓄᑦ.
ᑐᑭᓯᐅᒪᔭᕆᐊᓕᓐᓄᑦ ᐃᓱᒫᓘᑕᐅᔪᑦ ᐊᑦᑐᐊᔪᑦ ᐊᐅᐃᔪᐃᑦᑐᑦ 
ᓂᕈᒥᑦᓯᕙᓪᓕᓂᐊᖏᓐᓄᑦ ᐱᖃᓯᐅᔾᔨᔪᑦ:  

• ᐊᒥᓱᓐᖑᐸᓪᓕᐊᓗᑎᒃ ᑲᑕᑉᐸᓪᓕᐊᓂᖏᑦ ᓇᑉᐸᖅᑕᐅᓯᒪᔪᑦ ᑐᓐᖓᕕᐅᔪᓪᓗ; 

• ᐊᐅᑉᐸᓪᓕᐊᔪᖅ ᓄᓇᓖᑦ ᐊᐅᓐᓇᐅᑎᓪᓗᒍ; 

• ᖁᐊᕐᓄᑦ ᓄᑦᑖᓗᐊᓐᖑᐊᕐᓗᓂ ᐅᑭᐅᒃᑯᑦ; 

• ᐱᕙᓪᓕᐊᑐᐃᓐᓇᖅᑐᑦ ᓄᓇᐃᑦ ᓯᑐᔭᑦᑐᑦ;

• ᐃᖏᕐᕋᔪᑦ ᓄᓇᐅᑉ ᖄᖏᑦ. 

ᑖᒃᑯᐊ ᐃᓱᒫᓘᑕᐅᔪᑦ ᐊᑦᑐᐃᓂᐊᖅᑐᑦ ᐱᒻᒪᕆᐅᓄᑦ ᐃᓇᖐᓂᕐᒧᑦ ᐊᐅᓚᓂᐅᔪᓂᒃ ᐊᒻᒪᓗ ᐊᕐᕌᒍᑕᒫᑦ 
ᓴᓇᒋᐊᓕᓐᓄᑦ ᐊᑭᒋᔭᐅᔪᓂᒃ ᐃᓘᓐᓇᖏᓐᓄᑦ ᐋᖅᑭᐅᒪᔾᔪᑕᐅᔪᑦ.  

ᐊᒥᓲᓂᖅᓴᐃᑦ ᐊᕕᑦᑐᖅᓯᒪᔪᑦ ᐊᒥᓱᐊᓗᐃᓪᓗ ᓯᓚᑦᑐᓴᕐᕕᔾᔪᐊᑦ ᖃᐅᔨᓴᕐᓂᖃᕐᒪᑕ ᓴᓇᓂᕐᒧᑦ ᐊᐅᓚᓂᐅᔪᓂᒃ 
ᓈᒻᒪᓈᕋᓱᐊᖅᓱᒋᑦ ᓯᓚᐅᑉ ᓂᕈᒥᑦᓯᕙᓪᓕᐊᓂᖓᓄᑦ. ᓄᓇᕗᒻᒥ ᐊᒥᒐᓗᐊᖅᑎᓪᓗᒍ ᖃᐅᔨᓴᕐᓂᕐᒨᖓᔪᖅ, ᒐᕙᒪᒃᑯᑦ 
ᓄᓇᕗᒻᒥ ᕿᓂᓐᓂᐊᖅᑐᑦ ᐱᕕᑦᓴᖃᕐᓂᐅᔪᓂᒃ ᑲᑐᔾᔨᖃᑎᖃᕐᓂᕐᒧᑦ ᐊᓯᖏᓐᓂᒃ ᒐᕙᒪᐅᔪᓂᒃ ᑎᒥᐅᔪᓂᓪᓘᓐᓃᑦ 
ᖃᐅᔨᒪᓕᖅᐹᓪᓕᖁᓪᓗᒋᑦ ᐋᖅᑭᑦᓱᐃᓗᑎᓪᓗ ᐊᓯᔾᔨᐸᓪᓕᐊᓂᕐᒨᖓᔪᓂᒃ. 

ᐊᐅᓚᔾᔭᒋᐊᕐᓂᖅ 13.2
ᑭᓪᓕᖃᖅᑎᑦᓯᓂᖅ ᐊᑦᑐᖅᑕᐅᓂᕐᒥᒃ ᐊᒥᓱᓐᖑᐹᓪᓕᖅᑐᓄᑦ ᐃᒪᒃᑯᑦ ᐃᖏᕐᕋᔪᓄᑦ.
ᓯᑯᐃᕈᑉᐸᓪᓕᓂᐊᖅ ᐱᕚᓪᓕᑎᑦᓯᑐᐃᓐᓇᕆᐊᓕᒃ ᐃᒪᒃᑯᑦ ᐊᖅᑯᑎᖃᕐᓂᕐᒥᒃ ᑕᓪᓗᕈᑎᒃᑯᑦ. ᐊᑯᓂᐅᓂᖅᓴᖅ 
ᓯᑯᖃᑦᑕᖏᓐᓂᖅ ᓇᓗᓇᐃᓐᖏᑦᑕᖅ ᐊᖅᑯᑎᖃᕈᑕᐅᓚᖓᔪᖅ ᓯᓈᓃᑦᑐᓄᑦ ᐅᑭᐅᖅᑕᖅᑑᑉ ᐃᓗᐊᓂ. 
ᐱᕙᓪᓕᐊᑎᑕᐅᓂᖏᑦ ᐃᒪᕕᒻᒥ ᐊᒻᒪᓗ ᐊᑐᖅᑕᐅᓂᖅᓴᐅᓂᖏᑦ ᐅᒥᐊᖅᔪᐊᑦ ᐊᑦᑐᐃᓂᖃᓪᓚᕆᑐᐃᓐᓇᕆᐊᓕᒃ 
ᐃᓅᓯᕐᓂᒃ, ᒐᕙᒪᓂᒃ, ᖃᕿᒪᓇᓱᐊᕐᓂᕐᒨᖔᔪᓂᓪᓗ ᓄᓇᓕᓕᒫᓄᑦ ᐅᑭᐅᖅᑕᖅᑑᑉ ᓯᓈᖏᓐᓂ.  

ᐅᑭᐅᖅᑕᖅᑐᒥ ᓯᓈᖑᔪᑦ ᐊᓯᔾᔨᐸᓪᓕᓂᐊᖅᑐᑦ ᓯᓚ ᐊᓯᔾᔨᐸᓪᓕᐊᑦᑎᓪᓗᒍ. ᓵᓐᓂᖅᓴᐃᑦ, ᓯᑯᑭᓐᓂᖅᓴᐃ 
ᓇᓗᓇᓐᖏᑦᑐᖅ ᐱᕚᓪᓕᕈᑕᐅᓂᐊᖅᑐᑦ ᐃᒪᒃᑯᑦ ᐃᖏᕐᕋᓂᐅᔪᓄᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᓄᑦ 
ᐃᖏᕐᕋᕕᐅᕙᑦᑐᓂ, ᓲᕐᓗ ᑕᓪᓗᕈᑎᒃᑯᑦ. ᑭᓯᐊᓂᓕ, ᓯᑯᐃᕈᑉᐸᓪᓕᐊᓂᖅ, ᓯᑯᐃᔭᖅᐸᓪᓕᐊᓂᕐᓘᓐᓃᑦ, 
ᐊᑦᑐᐃᓂᐊᕐᒥᔪᖅ ᐅᑭᐅᒃᑯᑦ ᐃᖏᕐᕋᓂᑐᖃᐅᕙᑦᑐᓂᒃ ᐊᖑᓇᓱᓐᓂᐅᔪᓂᓪᓗ. ᐱᒻᒪᕆᐹᓘᕗᖅ ᓇᐅᑐᐃᓐᓇᖅ 
ᐊᓯᔾᔨᕐᓂᐅᔪᖅ ᑕᕆᐅᑉ ᓯᑯᖓᓄᑦ ᐅᓗᕆᐊᓇᖅᑑᒨᕈᑕᐅᓐᖏᒻᒪᑕ ᐱᖅᑯᓯᑐᖃᖅᑎᒍᑦ. 

ᐊᑐᖅᑕᐅᓂᖏᑦ ᑖᒃᑯᐊ ᐃᒪᒃᑯᑦ ᐊᖅᑯᑏᑦ ᐱᔭᕆᐊᖃᖅᑎᑦᓯᓂᐊᕐᒥᔪᑦ ᐱᔪᓐᓇᑲᓐᓂᕆᐊᖃᖅᓱᑎᒃ 
ᕿᓂᖅᑐᓕᕆᔩᑦ, ᑯᕕᔪᖃᕐᐸᑦ ᐊᐅᓚᓂᐅᒋᐊᓖᑦ, ᐊᒻᒪᓗ ᑲᓇᑕᒥ ᓇᐅᑦᓯᑐᖅᑏᑦ. ᒐᕙᒪᒃᑯᑦ ᓄᓇᕗᒻᒥ 
ᐃᖅᑲᓇᐃᔭᖃᑎᖃᑦᓯᐊᕐᓂᐊᖅᑐᑦ ᒐᕙᒪᑐᖃᒃᑯᓐᓂᒃ ᓄᓇᕐᔪᐊᕐᒥᓗ ᑎᒥᐅᔪᓂᒃ ᓇᓗᓇᐃᔭᐃᓗᑎᒃ 
ᒥᑭᓪᓕᑎᕆᓗᑎᓪᓗ ᐊᑦᑐᐃᓂᕐᓗᓐᓂᐅᔪᓂᒃ ᐅᒥᐊᕐᔪᐊᖃᕐᓂᖅᓴᐅᖃᑦᑕᓕᖅᐸᑦ.  

ᐃᓚᖓ 3: ᓇᐃᐱᑦᓯᓂᖅ ᐊᑐᐃᓐᓇᐅᕙᒌᖅᑐᓂᒃ

ᓴᓇᓂᖅ ᐃᖏᕐᕋᔪᓕᕆᓂᕐᒨᖓᔪᓂᒃ ᑲᑐᔾᔨᖃᑎᒌᓐᓂᖅᑕᖃᕆᐊᓕᓐᓂᒃ 
ᐃᓘᓐᓇᖏᓐᓄᑦ ᑲᒪᖃᑎᒌᑦᑐᑦ ᐱᔪᒪᔭᕆᔭᓖᓪᓗ ᓄᓇᕗᒻᒥ ᐱᕙᓪᓕᐊᓂᕐᒧᑦ.
ᑲᓇᑕ ᐱᓕᕆᓯᒪᒻᒪᕆᑦᑐᖅ ᐊᑑᑎᖃᓪᓚᕆᑦᑐᒥᒃ ᐱᕙᓪᓕᐊᑎᑦᓯᓂᕐᒧᑦ ᐊᔾᔨᐅᖏᑦᑑᑎᑦᓯᓂᕐᒧᓪᓗ ᐃᖏᕐᕋᔾᔪᑎᓂᒃ 
ᐊᓯᖏᓐᓂ ᐊᕕᑦᑐᖅᓯᒪᔪᓕᒫᓂ ᐊᕕᑦᑐᖅᓯᒪᔪᕐᔪᐊᕐᓂᓪᓗ. ᑲᓇᑕᒥ ᓄᓇᓯᐅᑎᑯᑖᒻᒧᑦ ᐊᖅᑯᑎ, ᐊᓪᓚᐃᑦ 
ᓄᓇᖓᓐᓂ ᓄᓇᓯᐅᑎᑯᑖᓐᓄᑦ ᐊᖅᑯᑎ, ᐊᒻᒪᓗ “ᐊᖅᑯᑎ ᐊᑐᐃᓐᓇᐅᕙᒌᖅᑐᓄᑦ” ᐆᑦᑑᑎᑦᓴᑦᓯᐊᑦ ᑕᑯᑦᓴᐅᔪᒃᑯᑦ 
ᐋᖅᑭᐅᒪᔾᔪᑏᑦ ᐊᑐᐃᓐᓇᐅᑎᑦᓯᒍᑕᐅᓯᒪᔪᑦ ᓈᓴᕋᑦᓴᐅᖏᑦᑐᓂᒃ ᐃᑲᔫᑎᓂᒃ ᖃᑭᒪᓇᓱᐊᕐᓂᒧᑦ ᐊᒻᒪᓗ 
ᐃᓕᑕᕆᔭᐅᓂᖓᓄᑦ ᑲᓇᑕᐅᑉ.

ᓄᓇᕗᑦ ᑐᕋᐃᓐᓇᖅᑐᒥᒃ ᐱᕚᓪᓕᕈᑎᖃᖅᓯᒪᓐᖏᑦᑐᖅ ᑖᒃᑯᓇᓐᖓᑦ ᓄᓇᓕᕐᔪᐊᓄᑦ ᐱᕈᖅᓴᓂᕐᒧᑦ ᐊᐅᓚᓂᐅᔪᓄᑦ. 
ᑕᐃᒪᐃᑦᑐᒥᒃ ᐃᖏᕐᕋᔪᖃᕆᐊᖃᕋᔭᖅᑐᖅ ᐱᒋᐊᕈᑕᐅᓗᓂ ᐱᕈᖅᐸᓪᓕᐊᕕᑦᓴᒥᒃ ᖃᑭᒪᓇᓱᐊᕐᓂᑎᓐᓄᑦ. 
ᒫᓐᓇᐅᑎᓪᓗᒍᓕ, ᐱᒻᒪᕆᐅᕗᖅ ᒐᕙᒪᒃᑯᑦ ᓄᓇᕗᒻᒥ ᐃᓚᐅᑎᑉᐸᑕ ᐃᓘᓐᓇᖏᓐᓄᑦ ᐱᔪᒪᔭᕆᔭᖃᖅᑐᓄᑦ 
ᑮᓇᐅᔭᖃᖅᑎᑦᓯᓂᕐᒧᑦ ᑖᑦᓱᒧᖓ ᒪᑐᐃᕈᑎᑦᓴᒧᑦ ᖃᑭᒪᓇᓱᐊᕐᓂᕐᒧᑦ ᑐᓐᖓᓂᕐᒥᒃ.

ᑎᑭᑕᐅᒍᒪᔪᖅ 14	� ᐱᕙᓪᓕᐊᑎᓪᓗᒋᑦ ᓄᓇᕗᒻᒥ ᐃᖏᕐᕋᔾᔪᑏᑦ ᓯᕗᓪᓕᐅᑎᔭᐅᓂᖏᑦ 
ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᓂᕐᒧᑦ.

ᐊᑖᓃᑦᑐᑦ 70,000 ᓄᓇᕗᒻᒥ 1,900,000 ᑭᑉᐹᕆᑦᑐᑦ ᑭᓗᒦᑕᐅᑎᓪᓗᒋᑦ ᐃᓗᐊᓃᑦᑐᑦ 100 ᑭᓗᒦᑦᑕᐃᑦ 
ᐃᖏᕐᕈᔾᔪᑏᑦ ᖃᓄᐃᑦᑐᑐᐃᓐᓇᑦᓯᐊᑦ. 3%-ᖓ ᓄᓇᕗᑦ ᐅᐸᒐᑦᓴᐅᔪᖅ ᑭᓯᐊᓂ ᖃᖓᑕᔫᓄᑦ ᐊᑯᓐᓈᕿᓄᑦ ᐊᒻᒪᓗ 
ᐅᒥᐊᕐᔪᐊᕐᓇᐅᓕᕐᒪᑦ ᑭᓯᐊᓂ, .5%-ᑐᐃᓐᓇᐃᑦ ᐅᐸᒐᑦᓴᐅᑦᓱᑎᒃ ᓱᐴᔫᕐᓄᑦ, ᐊᑐᕆᐊᒃᑯᓪᓗ ᐅᐸᒐᑦᓴᖅᑕᖃᕋᓂ. 

ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐊᓯᖏᑦ ᑭᓐᖒᒪᒋᔭᐅᔪᑦ ᓄᓇᕗᒻᒥ, ᖃᑭᒪᓇᓱᐊᕐᓂᒧᑦ ᐃᓅᓯᕐᒧᓪᓗ ᐱᕙᓪᓕᐊᓃᑦ 
ᓯᕗᒧᑉᐸᓪᓕᐊᔾᔮᖏᑦᑐᑦ ᐊᖏᔪᐊᓗᒃ ᓄᓇᕗᑦ ᐅᐸᒐᑦᓴᕈᓐᖏᓐᓂᖓᓂ.   

ᐊᐅᓚᔾᔭᒋᐊᕐᓂᖅ 14.1
ᐱᕙᓪᓕᐊᑎᑦᓯᓂᖅ ᐃᖏᕐᕋᔾᔪᑎᓂᒃ ᐊᑐᓕᖅᑎᑦᓯᓂᕐᒧᑦ ᐅᐸᓗᖓᐃᔭᐅᑎᓂᒃ 
ᓄᑖᓄᑦ ᒐᕙᒪᑐᖃᒃᑯᑦ ᐋᖅᑭᐅᒪᔾᔪᑎᓄᑦ ᐊᐅᓚᑕᖏᓐᓂᒃ.
ᐃᖏᕐᕋᔪᓕᕆᓂᕐᒧᑦ ᐱᒻᒪᕆᐅᑏᑦ ᑭᓐᖒᒪᒋᔭᐅᓂᖏᑦ ᓲᕐᓗ ᓵᓚᖃᕋᓱᐊᖅᑑᔮᕐᒪᑕ ᓱᓇᒃᑯᑎᖃᖅᑎᑦᓯᓂᕐᒥᒃ 
ᐱᕈᖅᐸᓪᓕᐊᔪᓂᒃ ᓄᓇᓕᓐᓂᒃ ᕼᐋᒻᒪᓚᒃᑯᓐᓂ ᐱᔨᑦᓯᕋᕐᓂᖅᑎᒍᑦ, ᐃᓕᓐᓂᐊᕐᓂᒃᑯᑦ, ᐋᓐᓂᐊᖅᑐᓕᕆᓂᒃᑯᓪᓗ. 
ᐃᓚᒍᑦᓯᐅᔾᔨᒐᓱᐊᕐᓂᖅ ᐃᖏᕐᕋᔪᓕᕆᓂᕐᒧᑦ ᐋᖅᑭᐅᒪᔾᔪᑎᓄᑦ ᐊᐅᓚᓂᐅᔪᓄᑦ ᐊᕐᕌᒍᓄᑦ ᑕᓪᓕᒪᓄᑦ 
ᐱᒻᒪᕆᐅᑎᓄᑦ ᐸᕐᓇᓐᓂᕐᒧᑦ ᐊᐅᓚᓂᐅᔪᓄᑦ ᐊᐳᖅᑕᕐᕕᖃᖅᓯᒪᔪᐹᓗᐃᑦ.  

2007-ᒥ ᒐᕙᒪᑐᖃᒃᑯᑦ ᑮᓇᐅᔭᖅᑑᑎᑦᓴᖏᑦ ᐊᑐᐃᓐᓇᐅᑎᑦᓯᒻᒪᑕ “ᐊᑐᓂᑦ ᐊᕕᑦᑐᖅᓯᒪᔪᕐᔪᐊᑦ 
ᐃᓚᒋᐊᒃᑲᓐᓂᖅᓱᑎᒃ $25-ᒥᓕᐊᓐ ᐊᕐᕌᒍᑕᒫᑦ... ᐃᑲᔪᖅᓯᒍᑕᐅᑦᓱᑎᒃ ᑮᓇᐅᔭᖅᑐᖅᑐᓂᒃ ᑲᓇᑕᒥ 
ᓯᕗᓪᓕᐅᔾᔭᐅᔪᓂᒃ ᓄᓇᓕᕐᔪᐊᓕᒫᒥ. ᑖᒃᑯᐊ ᑮᓇᐅᔭᖅᑑᑕᐅᔪᑦ ᐱᖃᓯᐅᔾᔨᔪᑦ ᑕᐅᖅᓰᖃᑦᑕᕐᓂᕐᒧᑦ ᐊᑦᑐᐊᔪᓂᒃ 
ᐋᖅᑭᐅᒪᔾᔪᑎᓂᒃ ᒪᑯᓇᓐᖓᑦ ᐊᖅᑯᑐᓂᒃ, ᐊᑐᕆᐊᕐᓂᒃ, ᐊᖅᑯᑎᕐᔪᐊᕐᓂᒃ ᐊᒻᒪᓗ ᐊᖏᓯᓐᓂᒃ ᐃᖏᕐᕋᔪᓕᕆᓂᕐᒧᑦ 
ᐃᓪᓘᔪᓂᒃ.” (ᒥᓂᔅᑕᐅᕕᖓᑦ ᑮᓇᐅᔭᓕᕆᔨᒃᑯᑦ ᑲᓇᑕᒥ, ᑮᓇᐅᔭᖅᑑᑎᑦᓴᐃᑦ 2007, ᓵᑉᑕ 5). 

ᑕᒪᓐᓇ ᑐᓴᖅᑕᐅᑎᑕᐅᔪᖅ ᒐᕙᒪᑐᖃᒃᑯᓐᓄᑦ ᓇᓗᓇᐃᖅᓯᒍᑕᐅᔪᖅ ᓄᑖᕈᕆᐊᒃᑲᓐᓂᖅᑐᒥᒃ ᐱᔪᒪᔭᕆᔭᖃᖅᑐᑦ 
ᐃᖏᕐᕋᔪᓕᕆᓂᕐᒧᑦ ᐋᖅᑭᐅᒪᔾᒧᑎᓂᒃ ᖃᑭᒪᓇᓱᐊᕈᑎᒋᒍᒪᓪᓗᖑ. ᑕᒪᓐᓇ ᐊᒻᒪᓗ ᐊᓯᖏᑦ ᓇᓗᓇᐃᒃᑯᑕᐅᔪᑦ 
ᐱᔪᒪᔭᕆᔭᐅᔪᓄᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓄᑦ ᑐᓐᖓᓱᑦᑐᑦ ᓄᓇᕗᒻᒧᑦ. ᐊᓯᖏᑦ ᐊᐅᓚᓂᐅᔪᑦ ᐅᖃᖅᑕᐅᔪᑦ 
ᐅᓪᓗᒥᒧᑦ ᐱᕕᖃᖅᑐᑦᓯᔾᔮᓐᖏᒻᒪᑕ ᓴᓇᔭᐅᓂᖏᓐᓂᒃ ᐊᖅᑯᑎᑖᖅᑲᐅᑦ ᑲᓇᑕᒥ, ᐱᕕᖃᖅᑎᑦᓯᓂᐊᖅᑐᑦ 
ᐅᐸᓗᖓᐃᔭᕐᓂᕐᒧᑦ ᐱᕚᓪᓕᕈᑕᔪᓂᒃ ᐊᒻᒪᓗ ᖃᐅᔨᓴᑦᓯᐊᕈᑕᐅᓗᓂ ᓄᓇᕗᑦ ᐊᑐᐃᓐᓇᐅᓕᕐᒪᖔᖅ ᐱᒻᒪᕆᐅᓄᑦ 
ᓄᓇᕗᒻᒧᑦ ᑐᕌᖓᔪᒧᑦ ᐋᖅᑭᑕᐅᔪᖃᖅᓯᒪᓕᖅᐸᑦ. 

ᐊᐅᓚᔾᔭᒋᐊᕐᓂᖅ 14.2
ᐱᖃᓯᐅᔾᔨᓂᖅ ᐃᖏᕐᕋᔪᓕᕆᓂᕐᒧᑦ ᐊᐃᕙᓂᐅᔪᓄᑦ ᖃᕿᒪᓇᓱᐊᓂᕐᒧᑦ 
ᐱᕙᓪᓕᐊᓂᐅᔪᑦ ᐊᖏᖃᑎᒌᒍᑎᒧᑦ ᑲᓇᑕᒥ.
ᓇᐅᑐᐃᓐᓇᖅ ᖃᐅᔨᓴᕐᓂᐅᔪᖅ ᓄᓇᕗᒻᒥ ᐱᔪᓐᓇᕐᓂᐅᔪᒥᒃ, ᐊᒻᒪᓗ ᐊᐳᖅᑕᕐᕕᒋᔭᑦᑎᓐᓂᒃ ᐱᕙᓪᓕᐊᑎᑦᓯᕐᓂᑦᒧ 
ᖃᑭᒪᓇᓱᐊᕐᓂᒥᒃ, ᐱᖃᓯᐅᔾᔨᔪᑦ ᓇᓗᓇᐃᔭᐃᔪᓂᒃ ᐅᖓᓯᓐᓂᑎᓐᓂᒃ ᒪᓂᒪᑎᑦᓯᔪᓂᒃ. 

ᑕᒪᓐᓇ ᐅᖓᓯᑦᑑᓂᖅ ᐊᐅᓚᓂᖏᑦᑐᐃᓐᓇᖏᑦᑐᑦᖅ ᐅᖓᓯᑦᑐᒥᒃ. ᓄᓇᕗᑦ ᖃᓂᑦᑐᐹᓗᒃ ᒪᓐᑐᕆᐊᒧᑦ 
ᑕᐃᒫᑦᓴᐃᓐᓇᖅ ᑭᐅᒍᕆᑎᑐᑦ; ᑕᒪᓐᓇ ᐅᖓᓯᑦᑑᓂᖅ ᑐᓐᖓᕕᖃᖅᑐᖅ ᑲᔪᑦᓯᐊᖏᓐᓂᖏᓐᓂᒃ ᐃᖏᕐᕋᔪᓕᕆᓂᕐᒧᑦ 
ᑲᓲᒪᓂᐅᔪᑦ. ᐱᕙᓪᓕᐊᑎᑕᐅᓂᐊᖅᐸᑦ ᖃᑭᒪᓇᓱᐊᕐᓂᒃᑯᑦ ᓄᓇᕗᒻᒥ ᐱᖃᓯᐅᔾᔨᒋᐊᖃᕐᓂᐊᖅᑐᖅ 
ᐱᕈᖅᐸᓪᓕᐊᑎᑦᓯᓂᕐᒥᒃ ᐃᖏᕐᕋᔪᓕᕆᕐᒨᖓᔪᓂᒃ ᓇᓖᕌᕋᑦᓴᓂᒃ ᐱᕙᓪᓕᐊᒍᓐᓇᖁᓪᓗᒍ ᑕᒪᓐᓇ. 

ᐊᐅᓚᔾᔭᒋᐊᕐᓂᖅ 14.3
ᖃᐅᔨᒪᔭᐅᑎᑦᓯᓂᖅ ᓄᓇᕗᒻᒥ ᐃᓗᓕᖓᓂᒃ ᑲᓇᑕᒥ ᐃᖏᕐᕋᔪᓕᕆᓂᒧᑦ 
ᐅᐸᓗᖓᐃᔭᐅᑎᐅᑉ. 
2005-ᖑᑎᓪᓗᖑ, ᑲᑎᒪᔩᑦ ᑐᓐᖓᕕᐅᔪᒧᑦᒃ ᓴᒃᑯᐃᔪᒻᒪᑕ ᑕᑯᓐᓇᕐᓂᖅ ᓯᕗᓂᕐᒧᑦ, ᐸᕐᓇᐅᑎ 
ᑮᓇᐅᔭᓕᐅᕈᑎᖃᕐᓂᕐᒥᕐᑦ ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᐊᐅᓚᓂᐅᔪᓂᒃ. ᑕᐃᓐᓇ ᑎᑎᕋᖅᓯᒪᔪᖅ, 
ᑎᑎᕋᕆᐊᓐᖓᖅᓯᒪᔪᖅ ᐃᓱᒪᓯᐅᕆᑦᓱᑎᒃ ᐃᓘᓐᓇᖏᓐᓂᒃ ᐊᕕᑦᑐᖅᓯᒪᔪᕐᔪᐊᖑᔪᓂᒃ, ᑭᓐᖒᒪᑦᓯᔪᒻᒪᑕ 
ᒐᕙᒪᑐᖃᒃᑯᑦ ᑮᓇᐅᔭᖅᑑᑎᑦᓴᖓᓐᓂᒃ ᐅᐸᓗᖓᐃᔭᖅᑕᐅᓯᒪᔪᒧᑦ ᑲᓇᑕᒥ ᐃᖏᕐᕋᔪᓕᕆᓂᕐᒧᑦ ᑲᓲᒪᓂᐅᔪᓂᒃ, 
ᐊᑕᖏᖅᓱᑎᒃ ᐋᖅᑭᒋᐊᖅᓯᒪᔪᑦ ᐊᑐᐊᒐᕐᒧᑦ ᑐᓐᖓᕕᐅᒧᑦ, ᐊᒻᒪᓗ ᓄᑖᑦ ᑮᓇᐅᔭᓄᑦ ᑲᑐᔾᔨᖃᑎᒌᒍᑕᐅᔪᑦ. 

ᓄᓇᕗᒻᒥ ᐃᓱᒪᓕᐅᕆᓯᒪᔪᑦ ᖃᑦᓯᒐᓛᓂᒃ ᓯᕗᓪᓕᐅᔾᔭᐅᔪᓂᒃ ᐅᐸᓗᖓᐃᔭᐅᑎᒧᑦ. ᐱᖃᓯᐅᑎᔪᑦ ᐱᒻᒪᕇᑦ ᐃᑎᔪᒥ 
ᑐᓚᑦᑕᕐᕖᑦ ᐱᔨᑦᓯᕐᓂᐊᕐᓗᑎᒃ ᐃᖃᓗᓐᓂᒃ, ᑲᖏᖅᖠᓂᕐᒥᒃ, ᕿᖓᐅᒃ-ᒥᓪᓗ; ᒥᑦᑕᕐᕕᓐᓄᑦ ᓴᓇᒋᐊᕐᓂᒻᒪᕆᐅᔪᑦ 
ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪᓗ ᑐᑦᑕᕐᕕᐅᔪᒥ ᕿᑎᕐᒥᐅᓂ; ᐊᒻᒪᓗ ᑲᓲᒪᓂᖅ ᑲᓇᑕᒥ ᐊᖅᑯᑎᕐᔪᐊᒧᑦ 
ᕿᖓᐅᒃᑯᑦ ᒫᓂᑑᕙᒧᓪᓗ.

ᐃᓱᒪᖅᓲᑎᒋᓐᖏᑲᓗᐊᖅᑕᑎᓐᓂ ᐊᑐᓕᖅᑎᑦᓯᓂᖅ, ᑖᒃᑯᐊ ᐊᖏᔪᐊᓗᐃᑦ ᐊᐅᓚᓂᐅᔪᑦ 
ᓯᕗᓪᓕᐅᑎᓯᒪᖏᓐᓇᖅᑕᕗᑦ, ᐊᒻᒪᓗ ᑲᔪᓯᒋᐊᖃᖅᑐᒍᑦ ᑐᓴᐅᒪᔭᐅᑎᓪᓗᒋᑦ, ᑮᓇᐅᔭᓕᐅᕈᑎᒋᓗᒋᓪᓗ 
ᐸᕐᓇᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓗ. 

ᑕᑯᓐᓇᕐᓂᖅ ᓯᕗᓂᕐᒧᑦ ᒫᓐᓇᕈᓗᒃ ᑭᖑᓕᖃᕋᑖᔪᒻᒪᑦ ᐅᑭᐅᖅᑕᖅᑐᒥ ᑲᓲᒪᓂᐅᔪᑦ: ᐊᔾᔨᒌᓐᖏᑦᑐᓄᑦ ᑐᓐᖓᕕᑦ 
ᐃᖏᕐᕋᔾᔪᑎᓄᑦ ᐅᑭᐅᖅᑕᖅᑐᒥ, ᑲᑐᔾᔨᓪᓗᑎᒃ ᑎᑎᕋᕆᐊᓐᖓᖅᑕᐅᓯᒪᔪᖅ ᐱᖓᓱᓄᑦ ᐊᕕᑦᑐᖅᓯᒪᔪᓄᑦ. 
ᐊᓯᐊᑦᑕᐅᖅ ᐅᐸᓗᖓᐃᔭᐅᑎ ᐃᖏᕐᕋᔪᓕᕆᓂᕐᒧᑦ ᑎᑎᖅᑲᐃᑦ ᐱᖃᓯᐅᔾᔨᔪᑦ ᐱᖓᓐᓇᕐᒥ ᐊᕕᑦᑐᖅᓯᒪᔪᕐᔪᐊᕐᓂᒃ 
ᐊᒻᒪᓗ ᐱᖓᓱᓂᒃ ᐊᕕᑦᑐᖅᓯᒪᔪᓂᒃ ᒫᓐᓇ ᑎᑎᕋᖅᑕᐅᕙᓪᓕᐊᔪᖅ. ᑖᒃᑯᑎᒎᓇ, ᒐᕙᒪᒃᑯᑦ ᓄᓇᕗᒻᒥ ᑲᔪᓯᒋᐊᓖᑦ 
ᐃᑲᔪᖅᓯᖏᓐᓇᕐᓗᑎᒃ ᐊᕕᑦᑐᖅᓯᒪᔪᕐᔪᐊᓂ ᐊᕕᑦᑐᖅᓯᔪᓂᓗ ᐊᑐᐃᓐᓇᐅᑎᑦᓯᓗᑎᒃ ᐅᖃᐅᓯᕆᔭᑦᑎᓐᓂᒃ 
ᒐᕙᒪᑐᖃᒃᑯᓐᓄᑦ. 

ᑎᑭᑕᐅᒍᒪᔪᖅ 15	� ᓇᓗᓇᐃᔭᐃᓂᖅ ᐱᕕᑦᓴᖃᕐᓂᐅᔪᓂᒃ ᐃᒥᒃᑰᖅᑐᓄᑦ 
ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ.

ᐃᖏᕐᕋᔪᓕᕆᓂᖅ ᐱᕕᖃᖅᑎᑦᓯᒻᒪᑦ ᖃᑭᒪᓇᓱᐊᕐᓂᐅᔪᓂᒃ ᐊᒥᓱᑎᒍᑦ ᐊᔾᔨᒌᓐᖏᑦᑐᒃᑯᑦ. ᖁᑦᓯᓕᕇᓐᓂᓕᒫᖏᑦ 
ᒐᕙᒪᒃᑯᑦ ᑕᑯᑦᓴᐅᑦᓯᐊᖅᑐᒥᒃ ᑎᒍᒥᐊᕋᓗᐊᖅᑎᓪᓗᒋᑦ ᐱᔪᒪᔭᕆᔭᖃᖅᓱᑎᓪᓗ ᐃᓇᑦᓯᓂᕐᒧᑦ ᖃᑭᒪᓇᓱᐊᕐᓂᕐᒧᑦ 
ᐱᕙᓪᓕᐊᓂᐅᔪᒥᒃ ᓄᓇᕗᒻᒥ. ᐊᖏᔪᐊᓗᒃ ᐱᕚᓪᓕᕈᑕᐅᔪᖅ ᓇᓗᓇᓐᖏᑦᑐᑦ ᐃᒻᒥᒃᑰᖅᑐᒨᓲᖅ.  

ᐃᖏᕐᕋᔪᓕᕆᓂᕐᒧᑦ ᑲᓲᒪᓂᐅᔪᑦ ᐱᕕᖃᖅᑎᑦᓯᓂᐊᖅᑐᑦ ᐱᕙᓪᓕᐊᓂᓪᓗᐊᑕᕐᒥᒃ, ᐊᒻᒪᓗ ᐃᓗᓕᖏᑦ 
ᐱᕙᓪᓕᐊᓂᐅᔪᑦ ᑎᒍᒥᐊᖅᑕᐅᒻᒪᑕ ᐊᒥᖅᑲᐅᔾᔨᒋᐊᖃᖅᓱᑎᒃ ᐊᑭᖏᓐᓂᒃ ᓴᓇᔭᐅᓂᐅᔪᑦ. ᐊᒻᒪᓗ, 
ᓄᓇᕗᒻᒥ ᑲᒻᐸᓂᐅᔪᑦ ᐊᖏᔪᐊᓗᒻᒥᒃ ᐱᕕᑦᓴᖃᕐᒪᑕ ᐱᕚᓪᓕᕈᑎᑦᓴᓂᒃ ᐃᓚᐅᑎᓐᓂᐅᓯᒪᔪᒧᑦ ᓴᓇᓂᕐᒧᑦ 
ᐊᐅᓚᑕᐅᓂᖏᓐᓄᓪᓗ ᑕᒪᒃᑲᐊ ᑲᓲᒪᓃᑦ.  

ᐃᓇᑦᓯᒍᑕᐅᓪᓗᓂ ᐃᓗᓕᖏᓐᓂᒃ ᑐᑦᑕᕐᕕᐅᔪᑦ ᓄᓇᓖᑦ ᐅᖃᐅᓯᔪᑦ ᐸᕐᓇᐅᑏᑦ: ᐃᓗᐊᓐᓂ ᓄᓇᕗᒻᒥ 
ᐅᔭᕋᓐᓂᐊᕐᓂᕐᒧᑦ ᖃᐅᔨᓴᕐᓂᖅ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᐅᐸᓗᖓᐃᔭᕐᓂᖅ — ᒐᕙᒪᒃᑯᖏᑦ 
ᓄᓇᕗᑦ ᑮᓇᐅᔭᖅᑐᕆᐊᖃᕐᓂᐊᖅᑐᑦ ᐃᖏᕐᕋᔾᔪᑎᓄᑦ ᐋᖅᑭᐅᒪᔾᔪᑎᓄᑦ ᑲᓲᒪᑎᑦᓯᔪᓄᑦ ᓄᓇᓕᓐᓂᒃ 
ᐊᑐᐃᓐᓇᖃᖅᐸᒌᖅᑐᓄᑦ. 

ᐊᔾᔨᒌᑦᑐᒥᒃ ᐊᑐᕐᓂᖃᖅᐸᑦ ᐱᕙᓪᓕᐊᑎᑦᓯᔪᒧᑦ ᐊᒻᒪᓗ ᓄᓇᕗᒻᒧᑦ ᑕᒪᓐᓇ ᑮᓇᐅᔭᖅᑑᑕᐅᔪᖅ 
ᐋᖅᑭᑦᓯᒪᑐᐃᓐᓇᕆᐊᓕᒃ ᐱᕙᓪᓕᐊᑎᑕᐅᓂᖏᑦᑎᒍᑦ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑕᔪᑦ; ᑭᓯᐊᓂᓕ, ᒐᕙᒪᒃᑯᑦ 
ᓄᓇᕗᒻᒥ ᐃᓚᖓᓐᓂ ᐃᓱᒪᑦᓴᖅᓯᐅᕆᐊᖃᕐᓂᐊᕆᕗᑦ ᐊᑐᐃᓐᓇᐅᑎᑦᓯᓂᕐᒥᒃ ᐱᒋᐊᕈᑎᓂᒃ ᑮᓇᐅᔭᓂᒃ ᓯᓚᑖᒍᑦ 
ᑖᒃᑯᐊ ᐊᖏᖃᑎᒌᒍᑏᑦ. 

ᑎᑭᑕᐅᒍᒪᔪᖅ 16	� ᐱᕙᓪᓕᐊᑎᑦᓯᓂᖅ ᐊᑐᐊᒐᕐᓂᒃ ᐊᒻᒪᓗ ᓯᕗᓪᓕᐅᑎᔭᐅᔪᓂᒃ 
ᐃᒥᒃᑯᑦ ᑭᓇᒃᑯᑐᐃᓐᓇᕐᓄᓪᓗ ᑲᑐᑎᔾᔨᖃᑎᒌᓐᓂᐅᔪᓄᑦ (PPP).

ᑮᓇᐅᔭᖃᖅᑎᑕᐅᓂᖅ ᐊᒻᒪᓗ ᓴᓇᓂᖅ ᖃᓄᐃᑦᑐᓂᒃ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᓂᐊᖅᑐᓂᒃ ᐋᖅᑭᐅᒪᔾᒧᑎᓂᒃ 
ᑲᑐᔾᔨᖃᑎᖃᕐᓂᒃᑯᑦ ᐃᒥᒃᑰᖅᑐᓂᒃ ᐃᑲᔪᕐᓂᖃᖅᑯᖅ  ᑕᒪᒃᑮᓐᓂᒃ ᒐᕙᒪᒃᑯᓐᓂᒃ ᐃᖅᑲᓇᐃᔭᕐᕕᐅᔪᓂᓪᓗ. ᐊᒥᓱᑦ 
ᐃᖏᕐᕋᔪᓕᕆᓂᕐᒧᑦ ᐊᐅᓚᓂᐅᔪᑦ ᑲᔪᓯᑎᑕᐅᕙᑦᑐᑦ ᑲᓇᑕᓕᒫᒥ ᐊᑐᖅᓱᑎᒃ ᐊᔾᔨᒌᓐᖏᑦᑐᒥᒃ ᐊᐅᓚᓂᐅᔪᓂᒃ 
ᑭᓇᒃᑯᑐᐃᓐᓇᐃᑦ ᐃᒻᒥᒃᑯᓪᓗ ᑲᑐᔾᔨᖃᑎᖐᑦᑐᓄᑦ.

ᐊᐅᓚᓂᓕᒫᑦ ᓈᒻᒪᑦᑐᐃᓐᓇᖏᒻᒪᑕ PPP-ᑯᑦ ᑲᔪᓯᑎᑕᐅᓂᕐᒥᒃ. ᑕᐃᒃᑯᐊ ᓈᒻᒪᓂᖅᐸᑦ ᐊᑐᐃᓐᓇᐅᑎᑦᓯᒍᑕᐅᒐᔪᑦᑐᑦ 
ᐃᒥᒃᑰᖓᔪᓄᑦ ᐅᑎᖅᑎᑦᓯᑎᑕᐅᓪᓗᑎᒃ ᐊᑭᒋᔭᐅᔪᓂᒃ ᐊᑐᖅᑎᓪᓗᐊᑕᕐᓂᒃ ᐊᑐᕐᓂᖓᓂ ᐋᖅᑭᐅᒪᔾᔪᑎᐅᑉ.  

ᐃᑎᔪᒧᑦ ᑐᓚᑦᑕᕐᕖᑦ ᐊᖅᑯᑏᓪᓗ ᐱᔭᕆᐊᖃᕐᓂᐊᖅᑐᑦ ᓇᐅᑐᐃᓐᓇᕐᓄᑦ ᓴᕕᕋᔭᑦᓴᓕᕆᓂᒻᒪᕆᐅᔪᓄᑦ, ᐅᕝᕙᓗ 
ᐊᑐᐃᓐᓇᖃᕐᓂᕐᒧᑦ ᓄᓇᕗᒻᒥ ᐅᖅᓱᐊᓗᑦᓵᓗᓐᓂᒃ ᐅᖅᓱᐊᓗᓐᓂᓪᓗ, ᐊᒻᒪᓗ ᐃᓚᒋᔭᐅᓂᐊᖅᓱᑎᒃ ᐋᖅᑭᓂᖓᓐᓄᑦ 
ᐋᖅᑭᐅᒪᔾᔪᑏᑦ ᐊᔾᔨᒌᓐᖏᑦᑐᑎᒍᑦ ᐱᕙᓕᐊᓂᒃᑯᑦ ᒫᓐᓇ ᐃᓱᒪᑦᓴᖅᓯᐅᕈᑕᐅᔪᑦ ᓯᕗᕙᕆᐊᕐᓂᕐᒧᑦ. 

ᓄᓇᓖᑦ ᖃᓂᑦᓴᖅᑐᑦ ᐱᕙᓪᓕᐊᓂᒻᒪᕆᐅᔪᓂᒃ ᐃᒻᒪᖃ ᐊᖏᓂᖅᓴᓂᒃ ᒥᕝᕕᑦᑖᕆᐊᖃᕐᓂᐊᖅᑐᑦ ᑲᓲᒪᒍᑎᑦᓴᓂᒃ. 
ᓄᓇᕗᑦ ᓴᖅᑮᓂᐊᖅᑐᖅ ᐊᑐᐊᒐᕐᒥᒃ ᐃᓕᑕᖅᓯᓂᖃᖅᑐᒥᒃ ᖃᓄᖅ ᓱᑲᑦᑎᒋᔪᒥᒃ ᐱᕕᑦᓴᖃᕐᓂᐅᔪᖅ 
ᓴᖅᑭᕈᓐᓇᕐᒪᖔᖅ ᐱᕙᓪᓕᓂᐅᔪᒥ, ᐊᒻᒪᓗ ᐱᕕᖃᖅᑎᑦᓯᑦᓱᓂ ᑲᑎᔾᔨᖃᑎᒌᓐᓂᕐᒥᒃ ᐋᖅᑭᐅᒪᔾᔪᑎᓄᑦ 
ᓇᓗᓇᐃᔭᐃᑦᓯᐊᕐᓂᐊᖅᑐᓄᑦ ᑭᖑᕚᕆᔭᐅᔪᓄᑦ ᐊᑕᐅᓯᕐᒧᑦ ᓄᓇᓕᓐᓄᑦ ᐊᑕᐅᓯᐅᓐᖏᑦᑐᒧᓪᓘᓐᓃᑦ. 

ᑲᔪᓯᑦᓯᐊᕐᓂᖏᑦ ᑕᒪᒃᑯᐊ ᐊᐅᓚᓂᐅᔪᑦ ᐱᔭᕆᐊᖃᖅᑎᑦᓯᒻᒪᑕ ᑐᑭᓯᐅᒪᓂᕐᒥᒃ ᐃᓘᓐᓇᖏᓐᓄᑦ ᐊᖏᖃᑎᒌᑦᑐᓄᑦ 
ᐊᐃᐹᑕ ᑲᒪᒋᒋᐊᓕᖏᓐᓂᒃ ᓂᕆᐅᓐᓂᐅᔪᓂᓪᓗ. ᑕᒪᓐᓇ ᓇᓗᓇᐃᔭᖅᑕᐅᒋᐊᓕᒃ ᐱᕙᓪᓕᐊᓯᒪᑦᓯᐊᖅᑐᒥᒃ 
ᑐᓐᖓᕕᐅᔪᒥ ᐃᑎᓐᖏᓐᓂᖏᓐᓄᑦ ᑲᑐᔾᔨᖃᑎᒌᓐᓂᕐᒧᑦ.

ᑎᑎᕋᖅᓯᒪᔪᑦ ᑎᒥᐅᔪᑦ ᐃᓱᒪᓯᐅᖅᑕᐅᓯᒪᔪᑦ
ᑲᓇᑕᒥ ᐃᒪᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐅᑭᐅᖅᑕᖅᑐᒥ
ᒐᕙᒪᒃᑯᑦ ᓄᓇᕗᒻᒥ ᒥᓂᔅᑕᐅᕕᖏᑦ
ᐅᑭᐅᖅᑕᖅᑐᒥ ᐃᖏᕐᕋᔾᔪᑎᓄᑦ ᑲᑐᔾᔨᖃᑎᒌᑦ 
ᓄᓇᕗᒻᒥ ᕼᐋᒻᒪᓚᐅᔪᑦ ᑲᑐᔾᔨᖃᑎᒌᖏᑦ
ᓄᓇᕗᒻᒥ ᐱᕙᓪᓕᐊᔪᓕᕆᔩᑦ

